
ԵՐԿՈՒ ԽՈՍՔ 

«Նոր բառերի» Թ պրակը պարունակում է շուրջ 1100 
բառամիավոր, որոնք գրանցված չեն 139-141 էջերում թվարկ-
ված բառարաններում: Գլխաբառից հետո նշվում են խոսքիմա-
սային պատկանելությունը, բառի բացատրությունը, բնա-
գրային օրինակը, աղբյուրը: Արվում են բառագիտական և ոճա-
կան նշումներ: Բառի բացատրությունը տրվում է ըստ տվյալ 
տեքստում ունեցած նշանակության: 

Բառարանը կազմել են Ա. Ս. Գալստյանը, Ս. Ա. Գա-
լըստյանը, Վ. Մ. Բաղրամյանը, Ֆ. Ա. Հակոբյանը, Գ. Կ. Հովսեփ-
յանը, Ի. Ա. Մարգարյանը, Ա. Ա. Մկրտումյանը, Ն. Մ. Սար-
գըսյանը: 

Ա 

ԱԴԱԹԱՎՈՐ, ած. Ադաթ ունեցող։ Դեռ մոռացված օրերի 
ադաթավոր այրն էր՝ իր արդար գործի վրա տարիքն առած, իր 
շիտակ արյան կրողն ու գերին (ՎՍ3, էջ 30): 

ԱԵՐՈԼՈՒՍԱՆԿԱՐ, գ. Օդալուսանկար։ ….Դրանք համե-
մատվում են նույն տարածքների աերոլուսանկարների վեր-
ծանված ցուցանիշների հետ (ԳԱ, ԽՀ, ՓԱ, էջ 24)։ 

ԱԶԱՏՎԱՐՁՈՒ, ած. Սեփական կամքով վարձվող։ Իսկ 
հիմա գործ ուներ …. ազատվարձու ճամբարական աշխատող-
ների հետ (ՍԴ, էջ 18)։ 

ԱԼԻՔԱՏԵՐԵՎ, ած. (բսբ.): Ալիքաձև տերևներով: Մշա-
կության մեջ լայն տարածում են գտել նշտարատերևավոր, ալի-
քատերև և Զիբոլտի ջրաշուշանները.... (ԳրԱրծ, էջ 74): 

ԱԼՅՈՒՐԱՃԵՐՄԱԿ, ած. Ալյուրի պես ճերմակ։ Կարծես 
չէր նեղվում, երբ գործ չէր անում, դույզն-ինչ, և ինձ դուր էին 
գալիս նրա ալյուրաճերմակ թևերը…. (ՓՍ 1, էջ 70)։ 

ԱԽՏԱԲԱՆԱԱՆԱՏՈՄԻԱԿԱՆ, ած. Ախտաբանական և 
կազմախոսական։ ….Որոշ հիվանդությունների կլինիկական 
նշաններն ու ախտաբանաանատոմիական փոփոխությունները 
կարող են միանման լինել (Դավիդյանց, էջ 11)։ 

ԱԽՏԱՆԻՇԱՀԱՄԱԼԻՐ, գ. Ախտանիշների ամբողջություն։ 
Հիվանդության անվանումը բաղկացած է երկու ախտանիշա-
համալիր բնորոշող իսլանդական բառից (Դավիդյանց, էջ 144)։ 

ԱԿԱՆՋՕՂԱՁԵՎ, ած. Ականջօղի ձև ունեցող: Ֆուկսիայի 
ծաղիկները կախված են, հասարակ կամ լիաթերթ, ականջօղա-
ձև կամ խողովակաձև.... (ԳրԱրծ, էջ 99): 

ԱՂԲԱՊԱՏ, ած. Աղբով պատված։ Տարօրինակ, մոլախո-
տապատ ու աղբապատ, հրաշքներով լի, անմիտ, բայց գեղեցիկ 
աշխարհը (ՍՈՒ, էջ 8)։ 

ԱՂԲՈՐՍԻՉ, գ. Աղբ հավաքող՝ մաքրող սարք։ Տիգրան 
Ավինյանը հետևել է Հրազդանի կիրճում մաքրման ու աղբորսիչ 
կայանների կառուցման աշխատանքներին (Հեռ., Հ1, 03.09.2024): 

ԱՂՅՈՒՍԱՇԱՂԱԽ, ած. Աղյուսից և շաղախից կազմված: 
….Կոմիտասը, գետնաբուխ աղբյուրի շուրջ ճարպկորեն ոստ-
նելով աղյուսաշաղախ մամռապատ քարերից, թղթե բաժակ-
ների մեջ լցնում էր հանքային ջուրը …. (ԱՇ, էջ 265): 

ԱՄԵՐԻԿԱԱՎՍՏՐԻԱԿԱՆ, ած. Ամերիկյան և ավստրիա-
կան։ Բաց բժշկական համալսարանի և ամերիկաավստ-
րիական հիմնադրամի համագործակցությամբ կազմակերպում 
է «Մանկաբուժություն» սիմպոզիում (Հմց., news.am): 

ԱՄԵՐԻԿԱԱՖՂԱՆԱԿԱՆ, ած. Ամերիկյան և աֆղանա-
կան։ Այդ մասին ասված է ամերիկաաֆղանական երկկողմ 
հանձնաժողովի երրորդ նիստի ամփոփիչ համատեղ հայտա-
րարության մեջ (Հմց., news.am)։  

ԱՄԵՐԻԿԱԹՈՒՐՔԱԿԱՆ, ած. Ամերիկայի և Թուրքիայի 
միջև եղած։ Նա միևնույն ժամանակ խոստովանել է, որ Կոմի-
տեի որոշումը ամերիկաթուրքական հարաբերություններն ար-
գելակեց հենց այն ժամանակ (Հմց., news.am)։  

ԱՄԵՐԻԿԱԻՍՐԱՅԵԼԱԿԱՆ, ած. Ամերիկայի և Իսրայելի 
ներկայացուցիչներից բաղկացած։ Ամերիկաիսրայելական 
պատվիրակությունը ժամանել է Աբու Դաբի Թել Ավիվից առա-
ջին պատմական կոմերցիոն թռիչքով (Հմց., news.am): 

ԱՄԵՐԻԿԱԻՐԱՆԱԿԱՆ, ած. Ամերիկայի և Իրանի միջև 
եղած։ Միջադեպը հանգեցրել էր ամերիկաիրանական դիվա-
նագիտական հարաբերությունների խզմանը (Հմց., news.am)։  

ԱՄԵՐԻԿԱԿԵՆՏՐՈՆ, ած. Ամերիկային միտված։ ԱՄՆ-ն 
այս կամ այն կերպ նկատի ունի ամերիկակենտրոն աշխարհա-
կարգը (Հմց., news.am)։ 

ԱՄԵՐԻԿԱՇՎԵԴԱԿԱՆ, ած. Ամերիկյան և շվեդական։ 
Դա արդեն արվել էր ամերիկաշվեդական ռեակտիվ ուսումնա-
կան ինքնաթիռի դեպքում (Հմց., news.am): 

ԱՄԵՐԻԿԱՌՈՒՍԱԿԱՆ, ած. ԱՄՆ-ի և Ռուսաստանի 
միջև եղած։ Քաղաքական առումով ամերիկառուսական հարա-
բերություններում սառցե ժամանակաշրջան է (Հմց., news.am)։ 

ԱՄԵՐԻԿԱՍԵՐ, ած. Ամերիկան սիրող։ Հայաստանում 
նրան ներկայացնում են որպես ամերիկյան հրեշավոր պրոյեկ-
տի պտուտակ, իսկ ամերիկասերները՝ որպես Վրաստանի 
փրկիչ (Հմց., news.am)։ 

ԱՄԵՐԻԿԱՏԱՋԻԿԱԿԱՆ, ած. ԱՄՆ-ի և Տաջիկստանի 
միջև եղած։ Այնուհետև ԱՄՆ պետքարտուղարի օգնականը 
կմեկնի Դուշանբե՝ խորացնելու ամերիկատաջիկական 
գործընկերությունը (Հմց., news.am)։  

ԱՄՈՒՍՆԱՏԵՐ, ած. Ամուսին ունեցող: ….Խոսքը կնոջ 
մասին է, ինչպես նաև ամուսնատեր կնոջ մասին (ՊՍ2, էջ 192): 

ԱՄՊԱՉՅԱ, ած. (բնստ.): Ամպի նման աչքերով: Նրա՞ն չեմ 
հասնի՝ իմ անամոթ թագուհու՞ն ամպաչյա…. (ՎԵ, էջ 39)։ 

ԱՄՊԱՔՈՂ, գ. (փխբ)։ Ամպի ստեղծած շղարշ։ Ինչպես 
ամպաքողը ծվատող հրե մտրակ, անբանության այդ խաղաղ 
ֆոնի վրա հանկարծ կայծակ ճայթքեց (ՎՍ3, էջ 15): 

ԱՅԳԵՀԻՄՆՈՒՄ, գ. Այգի հիմնելը։ Այգեհիմնում կատա-
րող շահառուների համար կմեղմվի գրավի չափը (Հմց., hetq.am): 

ԱՅԳԵՊՈՒՐԱԿԱՅԻՆ, ած. (բսբ.): Այգուն և պուրակին հա-
տուկ: Կարելի է կանաչապատման ժամանակ հիմնադրել 
այգեպուրակային գեղարվեստական մի շարք ձևավորումներ ու 
կոմպոզիցիաներ (ԳրԱրծ, էջ 169): 

ԱՅԼԱՏՈՒՐ, ած. Այլ կերպ տրվող։ Այլատուր ոճերի ենթա-
կայական նշանակությունը գրական պրոցեսի մեջ (ՍՍ2, էջ 272):  

ԱՆԱՍՆԱՍԱՆԻՏԱՐԱԿԱՆ, ած. Անասունների առողջա-
պահական վիճակին և մաքրությանը վերաբերող։ Անասնա-
սանիտարական ոլորտը ուշադրության կարիք ունի (Հեռ., Հ1, 
05.06.2024): 

 ԱՆԳԼՈԱՍԻԱԿԱՆ, ած. Անգլիական և ասիական։ Ադըր-
բեջանը Արցախի մի քանի հանքեր հավատարմագրել է անգ-
լոասիական կորպորացիայի կառավարմանը (Հմց., news.am)։  

ԱՆԳԼՈՇՎԵԴԱԿԱՆ, ած. Անգլիական և շվեդական։ Մեծ 
Բրիտանիայի վարչապետը ստացել է կորոնավիրուսի դեմ 
անգլոշվեդական ընկերության պատվաստանյութի առաջին 
դեղաչափը (Հմց., news.am)։  

ԱՆԳԼՈՌՈՒՍԱԿԱՆ, ած. Անգլիայի և Ռուսաստանի միջև 
եղած։ Նա նաև նշել է, որ անգլոռուսական հարաբերություն-
ները ցածր մակարդակում են (Հմց., news.am)։  

ԱՆԴՐԱՊԱՏԿԵՐՎԵԼ, բ. Արտացոլվել՝ արտահայտվել։ 
Երկրորդ շրջանն իր մեջ անդրապատկերված ունի հայկական 
պատմական իրականությունը (ՍՍ3, էջ 276): 

ԱՆԹԱԿԵԼ, մկբ. Առանց թակելու։ ….Երկարուձիգ ճռռո-
ցով կբացեր մեծ տան դուռը՝ երբեմն թակելով, երբեմն՝ անթա- 

կել, նայած ներսից ինչ ձայներ էին գալիս (ԳԽ 1, էջ 42)։ 
ԱՆՀՈՂՄԱԹԱՓԱՆՑ, ած. Քամի չթափանցող, չանցկաց-

նող։ ….Մետաքսե ակումբային անհողմաթափանց բաճկոնակ-
ներ էին հագել ու խմբով քայլում էին կողք կողքի (ՓՍ 1, էջ 74)։ 

ԱՆՁՐԵՎԱՑՆԵԼ, բ. Ոռոգել հատուկ սարքերի միջոցով։ 
….Ոռոգվող տարածքի տարբեր հատվածներում գետնի տակից 
մերթընդմերթ դուրս են գալիս պոլիէթիլենային կոշտ, մոտ 
10 սմ երկարությամբ խողովակներ, անձրևացնում են տարած-
քը և նորից մտնում հողի մեջ (ԳԱ, ԽՀ, ՓԱ, էջ 80)։ 

ԱՆՈՒՇԱՀՈՒՆՉ, ած. Քնքուշ ձայն ունեցող։ Էյյայի 
անուշահունչ ձայնը քնեցնող կշռույթի մեջ ձգեց Գրիգորին, 
գիտակցությունը փափկեց…. (ԳԽ 2, էջ 41)։ 

ԱՆՊԱՐԱԳՐԵԼԻՈՐԵՆ, մկբ. Պարագիր չունեցող, անսահ-
ման։ ….Մտածեց՝ հյուսիս նայելով, սարսռաց՝ անպարագրե-
լիորեն վիթխարի զանգվածը պատկերացնելով ….(ԳԽ 2, էջ 20)։ 

ԱՆՎԱՆԱՐԱՆ, գ. Հատկանունների բառացանկ՝ բա-
ռարան։ Հայկական դիմագիծը՝ «Հայոց անվանարան»-ում (Հմց., 
1lurer.am): 

ԱՆՎԱՏՐՈՐ, ած. Անիվների տակ տրորված։ ….Ամայի 
գիշերվա մեջ Չեյսերի մեքենայի լուսարձակներն արդեն ցոլ-
ցլում էին անվատրոր ճանապարհին…. (ՓՍ 1, էջ 24)։ 

ԱՆՏԱՌԱՀԱՏԱՐԱՆ, գ. Փայտանյութի մշակման տեղը։ 
Երբ ինձ ծեծում էին Ռոպչայի անտառահատարանի մոտ, գի-
տակցությունս անխռով աշխատում էր…. (ՍԴ, էջ 16)։ 

ԱՆՏԱՌԲԱՐԵԼԱՎՈՒՄ, գ. Անտառները բարելավելը։ 
Անտառների դենդրոբազմազանություն ասելով՝ հասկանում 
ենք ծառերի ու թփերի մասնակցությամբ ձևավորված անտա-

ռային համակեցությունները, որոնց ուսումնասիրությունը, 
պայմանավորված անտառվերականգնման, անտառբարելավ-
ման և կանաչ շինարարության պահանջներով, իրականացվում 
է երկրաբուսաբանական …. հետազոտությունների օգնությամբ 
(ԳԱ, ԽՀ, ՓԱ, էջ 5)։ 

ԱՆՏԱՌԳՆԱՀԱՏՈՂ, գ. Անտառի հաշվառման և ուսում-
նասիրման աշխատանքներով զբաղվող մասնագետ։ Չափերիզ. 
անտառգնահատողների համար շատ հարմար, երկարություն և 
լայնություն չափող թեթև գործիք է (ԳԱ, ԽՀ, ՓԱ, էջ 20)։ 

ԱՆՏԱՌԳՆԱՀԱՏՈՒՄ, գ. Անտառային ռեսուրսների բա-
ցահայտման նպատակով կատարվող ուսումնասիրություն։ 
Ուսումնասիրությունների ժամանակ որոշիչների օգնությամբ 
ճշտվում են անտառային լանդշաֆտների դենդրոլոգիական 
կազմը՝ անտառ կազմող գլխավոր, երկրորդական և ուղեկցող 
տեսակները, դրանց անտառգնահատման և կենսաձևաբանա-
կան հիմնական ցուցանիշները (ԳԱ, ԽՀ, ՓԱ, էջ 6)։ 

ԱՆՏԱՌԸՆԴԱՐՁԱԿՈՒՄ, գ. Անտառների աճեցում։ 
….Անտառընդարձակման մեթոդներ և եղանակներ…. (ԳԱ, ԽՀ, 
ՓԱ, էջ 3)։ 

ԱՆՏԱՌՄԹԵՐՈՂ, գ. Անտառանյութերի հատման և ան-
տառից դուրսբերման գործընթացով զբաղվող մասնագետ։ 
Անտառահատման տոմսով մթերված փայտանյութը անտառ-
մթերողի կողմից իրացվում է…. (ԳԱ, ԽՀ, ՓԱ, էջ 43)։ 

ԱՆՏԱՌՄՇԱԿՈՒՅԹ, գ. Ծառերի աճի, վերարտադրու-
թյան, խնամքի հետ կապված աշխատանքների արդյունքը: 
Անտառվերականգնողական նախագծերի օգնությամբ աջակ-
ցում են անտառի բնական վերաճին, կարգավորում կոճղաշի-

վային աճի վերարտադրությունը, ստեղծում անտառմշակույթ-
ներ…. (ԳԱ, ԽՀ, ՓԱ, էջ 54)։ 

ԱՆՏԱՌՊԱՀՊԱՆՈՒԹՅՈՒՆ, գ. Անտառների պահպանու-
թյան համար կատարվող միջոցառումներ։ ….Անտառպահ-
պանության մեթոդներ ու եղանակներ…. (ԳԱ, ԽՀ, ՓԱ, էջ 3)։ 

ԱՆՏԱՌՍԵՐՄՆԱՅԻՆ, ած. Բարձրորակ սերմերով աճեց-
ված անտառներին հատուկ։ Անտառագիտության բնագավա-
ռում …. կանխագուշակում են ծառատեսակների տարածման 
սահմանները, սպասվող սերմնային բերքի քանակությունը, 
անտառսերմնային տարածքները և այլն (ԳԱ, ԽՀ, ՓԱ, էջ 7)։ 

ԱՆՏԱՌՕԳՏԱԳՈՐԾՈՂ, գ. Փայտանյութի մթերում իրա-
կանացնող անձ կամ կազմակերպություն։ ….Անտառօգտա-
գործողին տրամադրվում է պետական և համայնքային ան-
տառների համար բնափայտի մթերման հատուկ կարգ (ԳԱ, ԽՀ, 
ՓԱ, էջ 42)։  

ԱՇՆԱՆԱՎԱՐՏ, գ. Աշնան վերջին օրերը։ Տասն օր առաջ 
աշնանավարտի արևը դեռևս կարգին ջերմացնում էր, սակայն 
դա Երևանում էր, հետո արևն սկսեց հեռանալ (ԳԽ 2, էջ 9)։ 

ԱՊԱԿԵՆԱԽՇ, գ. (փխբ.): Ապակու զարդանախշ: Թա-
փանցիկ խմորի ներսում դրանք ասես խճանկար լինեն կամ 
ապակենախշ (ԱՆ, էջ 53): 

ԱՊԱԿՐՈՆԱԿԱՆԱՑՎԵԼ, բ. Ապակրոնական դառնալ։ 
....Այն ընկալում էին որպես գիտակցության հեղափոխություն՝ 
բնորոշ Արևմուտքի հարուստ ու բարեկեցիկ, շարունակաբար 
ապակրոնականացվող հանրություններին.... (Կայս., էջ 144)։ 

ԱՊԱԿՐՈՆԱԿԱՆԱՑՈՒՄ, գ. Ապակրոնական դառնալը։ 
....Ապակրոնականացման գործընթացը պիտի լինի սոցիալա-



15 
 

կան ու տնտեսական զարգացումների պատասխան .... (Կայս., 

էջ 51)։ 
ԱՊԱՐԴԻԱԿԱՆՈՒԹՅՈՒՆ, գ. Ոչ արդիական լինելը: Սա 

արդեն չոր ու ցամաք բարոյախոսություն չէ, այլ թրթռուն բա-
նաստեղծություն, որ եթե ունի անհատական չլինելու ապար-
դիականությունը, ապա ունի ընդհանրապես լինելու հավեր-
ժականությունը (ՊՍ2, էջ 169): 

ԱՌԱՆՁՆԱՇՐՋԱՆ, գ. Առանձին շրջան։ Միջին դարերի 
գրականությունը զարգացման ավելի լայն առանձնաշրջաններ 
է ունեցել (ՍՍ2, էջ 18): 

ԱՌԱՋԱԴԻՄԱՍԵՐ, ած. Առաջադիմություն սիրող։ Հայ-
րենի երկրի ոգեշունչ մթնոլորտը, խորհրդային կյանքի առաջա-
դիմասեր ընթացքը, գիտության ու մշակույթի պաշտամուն-
քը…. այս բոլորը միասին այլափոխել, պայծառակերպել են մեր 
երիտասարդությանը (ՎԱ, էջ 177): 

ԱՌԱՋԱՀՈՍՔ, գ. (դիպվ.): Ընթացքի սկզբնամաս: …. «Ժա-
մանակի շունչ դառնալ»-ը նախ և առաջ ու մշտապես ենթա-
դրում է հեղափոխական լիցքավորում, պատմության առաջա-
հոսքում լինելու անհրաժեշտություն…. (ՊՍ2, էջ 301): 

ԱՌԱՋԸՆԹԱՑԱՅԻՆ, ած. Առաջընթացին վերաբերող: 
«Եվա»–ի փոխարեն օգտագործում է «սեր» հոմանիշը՝ մի առաջ-
ընթացային քայլ…. (ՊՍ2, էջ 179): 

ԱՌԱՍՊԵԼԱՊԱՏՄԱԿԱՆ, ած. Առասպելական և պատ-
մական։ Առասպելապատմական՝ արդեն ցույց է տալիս այդ 
բանահյուսության ընդհանուր բնորոշ գիծը (ՍՍ2, էջ 50): 

ԱՌԱՔԱՆԻ, գ. Առաքվող ապրանք՝ իր։ Առաքանի ստա- 

նալիս հաճախորդը կարող է փոստային բաժանմունքում բացել 
առաքանին և համեմատել (Հմց., haypost.am): 

ԱՍՈՐԱԲՆԱԿ, ած. Ասորիներով բնակեցված։ Ասորա-
բնակ Վերին Դվինում խմելու ջրի համակարգ և դպրոց է կա-
ռուցվում (Հեռ., Հ1, 22.08.2024): 

ԱՍՏԻՃԱՆԱՀՈՐ, գ. Աստիճաններ ունեցող հոր՝ փոս։ 
Կարմիր տիղմն արագ բարձրանում է նեղ աստիճանահորով 
(Լի. Ջ1, էջ 309): 

ԱՍՏՂԱՁԵՎԱՎՈՐՈՒՄ, գ. Աստղերի ձևավորում։ Այս 
զույգի երկու գալակտիկաներն էլ ակտիվ աստղաձևավորում 
են ցուցադրում մի քանի շրջաններում (Հմց., news.am)։ 

ԱՍՏՂԱՍԵՅՍՄԱԲԱՆՈՒԹՅՈՒՆ, գ. Աստղագիտական 
սեյսմաբանություն: Պրոֆեսորը ստացել է մրցանակ աստղա-
սեյսմաբանության ոլորտում նորարարական գաղափարների 
համար (Հմց., news.am)։ 

ԱՍՏՂԱՍԵՐ, ած. Աստղագիտության նկատմամբ հակում 
ունեցող։ Աստղասերների հասարակական կազմակերպու-
թյունը հայտնում է, որ տեղի կունենա հազվադեպ հանդիպում 
(Հմց., news.am)։ 

ԱՍՏՂԱՏԵՐ, գ. Աստղ գնած, ձեռք բերած անձ։ Չկա որևէ 
տեղական կամ միջազգային մարմին, ատյան, որը իրավասու է 
աստղեր վաճառել կամ նվիրել, իսկ այդ բոլոր փաստաթղթերը, 
որոնք աստղատերերը ունեն, շինծու են և զուրկ իրավական 
հիմքից (Հմց., news.am): 

ԱՍՏՂԱՏԻԵԶԵՐԱԿԱՆ, ած. Աստղագիտական և տիեզե-
րական։ Տեղեկացնում է լրատվամիջոցը՝ հղում կատարելով 

Աստղատիեզերական գիտական կենտրոնի (ԱԳԿ) փաստա-
թղթին (Հմց., news.am)։ 

ԱՍՏՂԱՑՈՒՑԱՐԱՆ, գ. Աստղերի ցուցադրման տաղա-
վար։ Ժամանակին Երևանում կար աստղացուցարան (պլանե-
տարիում), որը տեղակայված էր Կոմիտասի անվան այգում 
(Հմց., news.am)։  

ԱՍՏՂԱՔԱՐԱՅԻՆ, ած. Աստղաքարին հատուկ։ Սակայն 
գլխավոր հարցն այժմ խառնարանի ծագումն է: Մի վարկածով 
այն հրաբխային է, մյուսով` աստղաքարային (Հմց., news.am):  

ԱՍՏՂԱՔԻՄԻԱ, գ. Աստղերի քիմիական հատկություն-
ներն ուսումնասիրող գիտություն։ Գիտաժողովի գլխավոր 
թեմաներից էին աստղային արտահոսքի տեսությունը. փոքր 
զանգվածով և ամենազանգվածեղ աստղերը, աստղաքիմիան և 
այլն (Հմց., news.am)։ 

ԱՍՏՎԱԾԱԽՈՍՏՈՒՄ, գ. (բնստ.): Աստծու հետ զրուցելու՝ 
խոստում տալու պահը։ Ադամն ու Եվան հեռու են մեզանից, 
անսահման հեռու և երբեմնակի հիշելս նրանց լինում է միայն 
աստվածախոստում այն պահերի մեջ, երբ ձեռքիս ափը…. 
դառնում է հանկարծ թզենու տերև (ՎՀ, էջ 14)։ 

ԱՍՏՎԱԾԱՓՈԽՈՒԹՅՈՒՆ, գ. Հավատափոխություն։ Ոչ 
էլ աստվածափոխության համաշխարհային «շեղումը» դարձ-
նում է ազգային դժբախտության նախապատճառ (ՍՍ3, էջ 429): 

ԱՎԱԶԱԿՈԼՈԼ, ած. Ավազով պատված։ ….Տասնհինգ րո-
պեից արդեն տուն վերադարձանք կայտառ, ավազակոլոլ ոտ-
քերով (ՓՍ 1, էջ 24)։ 

ԱՐԱԳԱՃՈՒԹՅՈՒՆ, գ. Աճի արագ տեմպը: Այս խմբի 
ներկայացուցիչները աչքի են ընկնում արագաճությամբ (ԳրԱրծ,  

էջ 81): 
ԱՐԵՎԱԿԼԱՆՈՂ, ած. Արևի ազդեցությունը չեզոքացնող։ 

Ներքին բաց տարածքները ծածկված են ժամանակակից ա-
պակյա արևակլանող նյութով (Հմց., news.am)։  

ԱՐԾԱԹԱԳՈՐՇԱՎՈՒՆ, ած. Արծաթագույնին տվող գորշ: 
Սանթոլինն աչքի է ընկնում վառ կանաչավուն կամ արծաթա-
գորշավուն …. թփերով…. (ԳրԱրծ, էջ 76): 

ԱՐԾԱԹԱԽԱՅՏԱԲՂԵՏ, ած. Արծաթագույնի գերակշռու-
թյամբ գույնզգույն բծեր ունեցող: Թխկիատերև սոսին ունի 
բրգանման պսակով և դեղնախայտաբղետ ու արծաթախայտա-
բղետ տերևներով պարտիզային ձևեր…. (ԳրԱրծ, էջ 228): 

ԱՐԾԱԹԱԿԱՊՏԱՎՈՒՆ, ած. Արծաթագույնին տվող կա-
պույտ: Գեղեցիկ պտուղներ ունեն նաև …. վիրգինյան գիհին 
(արծաթակապտավուն), …. կելրեյթերիան (դեղնաշագանակա-
գույն)…. և այլն (ԳրԱրծ, էջ 137): 

ԱՐՅՈՒՆԱԴԵՂՆԱՎՈՒՆ, ած. Արյան գույնին տվող դե-
ղին։ …. Նրա խոռոչը պարունակում է արյունադեղնավուն 
հեղուկ (Դավիդյանց, էջ 92)։ 

ԱՐՅՈՒՆԱՎԱՐԱԿՈՒՄ, գ. Արյան վարակվելը։ …. Ի վեր-
ջո առաջացնում են արյունավարակում (սեպտիցեմիա) (Դավիդ-
յանց, էջ 16)։  

ԱՐՆԱԼԵՑՈՒՆ, ած. Արյունով լցված։ …. Կապտականաչ 
աչքերն արնալեցուն էին (ԳԽ 2, էջ 25)։ 

ԱՐՎԵՍՏԱԿԻՐ, ած. Արվեստ կրող։ Բացահայտել արվես-
տակիր մարդուն, հասկանալ լռությունը, կռահել ստեղծագոր-
ծական ենթատեքստերը (Հմց., aravot.am): 

ԱՐՏԱԵԼՔ ԱՆԵԼ, բ. Այստեղ՝ դուրս ելնել: Մի խումբ 
տեգակիր ռազմիկներ բերդից արտաելք արին՝ պաշարողներին 
թիկունքից հարվածելու համար (ՍԽ, էջ 323): 

ԱՐՑԱԽԱՀՈՒՆՉ, ած. (բնստ.)։ Արցախի ոգի պարունա-
կող: Թերթի բոլոր համարների գրեթե մեկ քառորդի բանաս-
տեղծական էջերը արցախահունչ են (ԳԹ, 19.04.2024):  

ԱՐՑՈՒՆՔԱՀԱՏ, գ. Արցունքի կաթիլ: Աչքերի մեջ հսկա-
յական արցունքահատեր էին հայտնվել (ՓՍ 1, էջ 59)։ 

ԱՐՑՈՒՆՔԱՀՅՈՒՍ, ած. (փխբ)։ Արտասուքով հյուսված։ 
Ես որբ էի, իսկ որբի կյանքը արցունքահյուս ողբ է (ՎՍ4, էջ 20): 

 
Բ 

ԲԱԶՄԱՇԱՐԱՀԱՐԿ, ած. Բազմաթիվ շարահարկեր ունե-
ցող: Հիվանդանոցների կանաչապատման նախագծերը կազ-
մելիս խորհուրդ է տրվում ամբողջ տարածքը խիտ, հաճախ՝ 
բազմաշարահարկ տնկարկների միջոցով մեկուսացնել շրջա-
կա բնակելի թաղամասերից…. (ԳրԱրծ, էջ 178): 

ԲԱԶՄԱՍԵՐՄԱՆԻ, ած. (բսբ.): Բազմաթիվ սերմեր ունե-
ցող: Պտուղը երկարավուն, տափակ, բազմասերմանի ունդ է 
(ԳրԱրծ, էջ 229): 

ԲԱԼԱՆՄԱՆ, ած. Բալի նման՝ բալաձև: ….Լայն տարա-
ծում են գտել կաուչուկատու, բենջամինի, մանրատերև, խայ-
տաբղետ, բալանման, արմատակալվող ֆիկուսները…. (ԳրԱրծ, 
էջ 98): 

ԲԱՂԱԴՐԱԳԻՐ, գ. Բաղադրիչների բնութագիր։ Արձանա-
գրության համաձայն՝ ընկերությունը չուներ իր կողմից կերի 

արտադրության տեխնոլոգիական հրահանգ և բաղադրագիր 
(Հմց., aravot.am): 

ԲԱՄԲԱԿԱԹՂԹԵ, ած. Բամբակյա թղթից պատրաստ-
ված: Արհեստական սիզամարգը կտրվում, փաթեթավորվում և 
տեղափոխվում է համապատասխան վայր, որտեղ գլանափա-
թեթն առանց բամբակաթղթե կտորի հեռացման բացվում և օգ-
տագործվում է (ԳրԱրծ, էջ 201): 

ԲԱՆԱԿԱՆԱՑՈՒՄ, գ. Բանական դառնալը։ Ճշմարտու-
թյունը այն է, որ անհատի ազատագրում, «ես»-ի ազատագրում 
ասելով՝ պետք է հասկանալ գիտակցականացումը և բանակա-
նացումը այն հարաբերությունների, որ կան անհատի ու հասա-
րակության միջև…. (ՎԱ, էջ 19): 

 ԲԱՆԱՍՏԵՂԾԱՄԵՐԺ, ած. (դիպվ.): Բանաստեղծություն 
մերժող։ Բանաստեղծամերժ ղարաբաղցիներիդ խորհուրդ 
կտայի, որ մի քիչ բանաստեղծություն սիրեք (ՍՍ3, էջ 84): 

ԲԱՌԱՀՆՉԱԿԱՆ, ած. Բառահնչմանը հատուկ՝ բնորոշ։ 
Ղողանջների բառահնչական ատաղձը բիբլիական է (ՍՍ2, էջ 499): 

ԲԱՐԱՔԱՏԻՊ, ած. Բարաքի՝ ժամանակավոր փայտե շի-
նության նման։ ….Մեքենան ըստ ամենայնի արվարձան էր 
մտել՝ երկարատև ցանկապատեր, որ ընդմիջվում էին բարա-
քատիպ շինություններով…. (ԳԽ 2, էջ 10)։ 

ԲԱՐՈՅԱՎԱՐՔԱԳԻՏԱԿԱՆ, ած. Բարոյական վարքագի-
տությանը վերաբերող: Բայց Սայաթ-Նովան և իր նախորդը հա-
կոտնյա մարդիկ են …. ոչ միայն բարոյավարքագիտական աս-
պարեզում, այլև նույնիսկ ընդհանուր փիլիսոփայական ոլոր-
տում (ՊՍ2, էջ 238): 

ԲԵԼԱՌՈՒՍԱԲՆԱԿ, ած. Բելառուսում բնակվող։ Հուշա- 

քարը տեղադրվել և տարածքը բարեկարգվել է բելառուսաբնակ 
եզդի գործարարի միջոցներով (Հմց., news.am)։  

ԲԵԼԱՌՈՒՍԱՂԱԶԱԽԱԿԱՆ, ած. Բելառուսի և Ղազախ-
ստանի միջև եղած։ Քննարկել են միջազգային և տարածա-
շրջանային իրավիճակը և բելառուսաղազախական հարաբե-
րությունները (Հմց., news.am)։  

ԲԵՌՆԱՎԱՆԴԱԿ, գ. Բեռների համար նախատեսված ճա-
ղավանդակ։ Թուխ, կարճահասակ ու ամրակազմ վարորդն 
ակնթարթորեն իջավ մեքենայից, կարգի բերեց բերետն ու 
սկսեց մեքենայի տանիքի բեռնավանդակից իջեցնել շքեղ 
ճամպրուկները (ՓՍ 1, էջ 5)։ 

ԲԵՌՈՒՊԱՇԱՐ, գ. Բեռ ու պաշար։ Սպասված ու չսպաս-
ված տեղերից եկան, տաք սրտով ու սառը գլխով եկան, բեռու-
պաշարով եկան (ՎՍ3, էջ 106): 

ԲԶԱՆՄԱՆ, ած. Բզաձև: Ունի երկար՝ մինչև 1,5 մ երկա-
րությամբ կախվող ցողուններ՝ հարուստ, կեռ փշերով ու բզա-
նման, համեմատաբար հաստացած տերևներով (ԳրԱրծ, էջ 92): 

ԲԹԱՏԵՐԵՎ, ած. Բութ տերևներ ունեցող: Ոլոռապտղա-
նման և բթատերև գետնանոճիները …. զգալիորեն տարբերվում 
են ամերիկյան տեսակներից (ԳրԱրծ, էջ 108): 

ԲՅՈՒԶԱՆԴԱԳԵՏ, գ. Բյուզանդիայի պատմության մաս-
նագետ: Հայտնի բյուզանդագետ Ջենկինգը գրում է…. (ԱՇ, 
էջ 227): 

ԲՅՈՒՐԱՏԱՆՋ, ած. Բազում տանջանքներ տեսած։ Աշ-
խարհի բոլոր ողջամիտ և ազնիվ մարդիկ զորակից կլինեն բյու-
րատանջ հայ ժողովրդին (Իր., 26-29.04.2019)։ 

ԲՅՈՒՐԵՂԵԼ, բ. Մաքրել, զտել։ ….Սուրբ Մեսրոպը քաո-
սից դուրս բերեց և բյուրեղեց ձայները հայ բարբառի և իր ազգին 
ու աշխարհին պարգևեց կոթողը հայոց լեզվի…. (ՎԱ, էջ 243): 

ԲՆԱԲԱԺԱԿ, գ. (բսբ.): Տնկիի շուրջը պատրաստվող հո-
ղափոս: [Բանվորը] բահի օգնությամբ հող է լցնում և պատրաս-
տում բնաբաժակ (ԳրԱրծ, էջ 157): 

ԲՆԱԿԱՊԱՀՈՎԱԳՐՈՒԹՅՈՒՆ, գ. (հպվ.)։ Բնակարաննե-
րի ապահովագրություն։ Կառավարության այսօրվա նիստում 
քննարկվեց բնակապահովագրության հարցը (Հեռ., Հ1, 25.08.2023): 

ԲՆԱԿԱՐԱՆԱԳՈՂ, գ. Բնակարանային գողությամբ 
զբաղվող մարդ։ Ես ապշեցուցիչ նմանություն հայտնաբերեցի 
…. ռեցեդիվիստ բնակարանագողերի և արտադրական գոտու 
հսկիչների միջև (ՍԴ, էջ 34)։ 

ԲՆԱԿԵՂԵՎ, գ. (բսբ.): Ծառաբնի կեղևը: Կան հարթ բնա-
կեղև ունեցող ծառատեսակներ…. (ԳրԱրծ, էջ 142): 

ԲՆԱՀԱՆՈՒՄ, գ. (բսբ.): Բնից՝ տեղից հանելը: …. Բնա-
հանման և քարերի հավաքման աշխատանքներից հետո ան-
հրաժեշտության դեպքում կատարվում են հողաշերտերի տե-
ղափոխման, ճանապարհների և ծառուղիների տեղագծման, 
գեոպլաստիկ ձևափոխությունների և հարթեցման աշխա-
տանքներ (ԳրԱրծ, էջ 12): 

ԲՆԱՀԵՆՔ, ած. Բնության վրա հիմնվող։ Հայաստանը 
օտարերկրացիներին է՛լ ավելի ճանաչելի ու գրավիչ դարձնելու 
համար զբոսաշրջության կոմիտեն աշխատում է 4 հիմնական 
ուղղությամբ՝ մշակութային, գաստրո և գինի, արկածային ու 
բնահենք (Հեռ., Հ1, 20.05.2024): 

ԲՆԱՓԱՅՏԱՎՈՐ, ած. Բնափայտ տվող։ Կտրոններով 
բազմացումը սովորաբար բնորոշ է բնափայտավոր բույսերին 
(ԳԱ, ԽՀ, ՓԱ, էջ 70)։ 

ԲՆԱՓՈՍ, գ. (բսբ.): Ծառաբնի փոսը: Փողոցային տնկարկ-
ների վրա բացասական ազդեցություն է թողնում նաև ձմռան 
ամիսներին շաղ տված աղը, որի մի մասը լուծվելով՝ լցվում է 
ծառերի բնափոսերը…. (ԳրԱրծ, էջ 172): 

ԲՈԺՈԺԱՊԱՏՅԱՆ, գ. Բոժոժի պատյանը։ Խոտան 
բոժոժների խմբին են պատկանում հետևյալ բոժոժները՝ 
զույգերը, ծակծկվածները, …. բարակ բոժոժապատյանով 
բոժոժները և այլն (ՇԳ, էջ 14)։  

ԲՈՐԵՆԱՎԱՐՔ, գ.(փխբ)։ Բորենուն՝ գիշատչին հատուկ 
վարք։ Ի՞նչ եմ ուզում ես էս մարդուց, բորենավարքով բռնկված 
էս աշխարհում նա ի՞նչ պիտի աներ, որ չարեց (ՎՍ3, էջ 236): 

ԲՌՆԱՁԳՎԵԼ, բ. Բռնի կերպով ձգվել: Տե՛ս ԱԾԱԿԱՆԱ-
ԽՈՒՄԲ-ի օրինակը:  

ԲՌՆԱՊԵՏԱՑՈՒՄ, գ. Վերածում բռնապետության։ Դա 
Հայաստանի բռնապետացման հերթական աղաղակող օրի-
նակն է (Հմց., news.am):  

ԲՌՆԱՊՂԾՈՒՄ, գ. Բռնությամբ պղծելը: Անտանելի էին 
բռնապղծումները, կանանց ու երիտասարդ աղջիկների 
առևանգումները…. (ԱՇ, էջ 323): 

ԲՐՈՆԶԱԴԵՂՆԱՎՈՒՆ, ած. Բրոնզագույնին տվող դեղին: 
Ծաղկակիցավոր անթառամի տերևները լիաթերթ են, ունեն 
սպիտակավուն, վարդագույն, նարնջագույն, մուգ մանուշակա-
գույն, բրոնզադեղնավուն և այլ երանգավորումներ (ԳրԱրծ, էջ 50): 

ԲՈՒԺԱՇԽԱՏՈՂԱԿԵՆՏՐՈՆ, ած. Բուժաշխատողի շահե-
րին ուղղորդված: ….Բուժօգնությունը բուժաշխատողակենտ-
րոն էր, հիմնական որոշումներ կայացնողը բուժաշխատողն էր 
(Հմց., Mediamax. Am): 

ԲՈՒԺԱՌՈՒԱԿԵՆՏՐՈՆ, ած. Բուժառուի շահերին ա-
ռաջնահերթություն տվող: Միջազգային փորձի ներդրումը ոչ 
միայն բժշկական գիտելիքներն են, այլև ընտանիքակենտրոն և 
բուժառուակենտրոն լինելը (Հմց., Mediamax. Am): 

ԲՈՒՍԱԱՇԽԱՐՀԱԳՐԱԿԱՆ, ած. Բուսականության աշ-
խարհագրական տեղաբաշխմանը հատուկ։ Տարբեր բուսա-
աշխարհագրական տարածաշրջանների դենդրոֆլորաների 
ներկայացուցիչների ուսումնասիրությունը կատարվում է բույ-
սերի ներմուծման ճանապարհով…. (ԳԱ, ԽՀ, ՓԱ, էջ 5)։  

ԲՈՒՍԱԵՐԿՐԱՉԱՓԱԿԱՆ, ած. Բուսական և երկրա-
չափական։ Եվ հենց այս աղբյուրների հարդարանքում են ճար-
տարապետ-քանդակագործները փորձել օգտագործել նաև 
խաչքարային հորինվածքին բնորոշ մանրամասներ՝ կամար-
խորան, քանդակազարդ եզրագոտիներ, վարդյակ, բուսաերկ-
րաչափական մոտիվներ և այլն (Կայս., էջ 135)։ 

 
Գ 

ԳԱԶԱՓՈՇԵԴԻՄԱՑԿՈՒՆ, ած. Գազի և փոշու ներգոր-
ծությանը դիմացող: ….Կարելի է կանաչապատել համեմատա-
բար պակաս գեղազարդ, սակայն գազափոշեդիմացկուն ծառա-
բույսերի առանձին խմբերով կամ զանգվածներով (ԳրԱրծ, էջ 176): 

ԳԱԼԱՐԱԹՈԿ, գ. Գալարուն պարան, թոկ: …. Թվաց, թե 
իր հին բարեկամը հիմա գալարաթոկը կգցի իր շլինքին ու կը- 

բռնի (ՍԽ, էջ 326): 
ԳԱՂԱՓԱՐԱՓՈՂ, գ. (փխբ.)։ Հիմնական գաղափար՝ ի-

մաստ՝ նշանակություն։ Նրանց մնում է մի բան՝ երազել, ծրա-
գրել, որով և նրանք հանդես են գալիս որպես հեղինակի գաղա-
փարափող (ՍՍ2, էջ 151): 

ԳԱՂՈՒԹԱՎԱՅՐ, գ. Գաղութատեղի: Այս օտար գաղու-
թավայրում եղած մտավորականության ազնիվ և հայրենասեր 
մասը սկսեց փառավորվել…. (ԱՇ, էջ 244): 

ԳԱՂՏՆԱՆՑՔ, գ. Գաղտնի թունել։ Գաղտնանցք եք փորում 
ճաշարանի տակով (ՍԴ, էջ 55)։ 

ԳԱՅԼԱՄՌՈՒԹ, ած. Գայլի մռութ ունեցող: Կարանին 
անչափ սիրում էր գայլամռութ, լայներախ ու սրածայր ականջ-
ներով Կաշ Բիխունին (ՍԽ, էջ 16): 

ԳԱՍՏՐՈԶԲՈՍԱՇՐՋԱՅԻՆ, ած. Սննդին առնչվող զբոսա-
շրջությանը վերաբերող։ Մարդիկ պատրաստ են աշխատել, 
ստեղծել գաստրոզբոսաշրջային ապրանքանիշ (Հմց., news.am)։  

ԳԱՍՏՐՈՓԱՌԱՏՈՆ, գ. Սննդամթերքի փառատոն։ Դիլի-
ջանում տեղի կունենա գաստրոփառատոն (Հմց., news.am)։ 

ԳԱՎԱԶԱՆԱԿԵՐՊ, ած. (փխբ.): Գավազանի պես, շատ 
նիհար։ …. Սեղանի մոտ մենակ նստած էր նիհար, գավազանա-
կերպ տղամարդը՝ մուգ գույնի մազերով, ակնոցով…. (ՓՍ 1, 
էջ 129)։ 

ԳԵՂԱՐՎԵՍՏԱԿՈՄՊՈԶԻՑԻՈՆ, ած. Գեղարվեստական 
կոմպոզիցիային՝ հորինվածքին հատուկ կամ գեղարվես-
տական կոմպոզիցիա ներկայացնող: Պարտեզպուրակային 
կոմպոզիցիաներում ծառաբույսերի ծաղիկները չափազանց 
կարևոր, երբեմն որոշիչ նշանակություն ունեն, որոնց օգնու-

թյամբ կարելի է լուծել բազմապիսի գեղարվեստակոմպոզի-
ցիոն մտահղացումներ (ԳրԱրծ, էջ 128): 

ԳԵՂԱՑՈԼՔ, ած. Գեղեցկությամբ ցոլացող։ Նրանք .... մո-
ռանում են .... գնել-ձեռք բերել հանրապետական նկարահան-
դեսի ողջ գեղացոլք և իմաստալիցք ցուցադրանքը (Իր., 27-

30.09.2019):  
ԳԵՏՆԱՆՁԱՎ, գ. Գետնի մեջ փորած անձավ: Կլոր գետ-

նանձավում, եզան կաշվի վրա ծալապատիկ նստած էր քրմա-
զգեստ գուշակ Ճերմակը (ՍԽ, էջ 67): 

ԳԵՐԱՆԱՏԱՐ, գ. Գերաններ տեղափոխող մեքենա։ Պետք 
էր երկար սպասել համընթաց գերանատարի (ՍԴ, էջ 17)։ 

ԳԵՐՀԱՍԿԱՑԱԿԱՆ, ած. (դիպվ.): Արտակարգ, չափից 
դուրս հասկացական: Սիրուց սերում է ոչ միայն հասկացո-
ղականը, ոչ միայն հասկացականը, ոչ միայն վերհասկացակա-
նը, այլ նաև գերհասկացականը (ՊՍ2, էջ 163): 

ԳԵՐՄԱՆԱԼԵԶՈՒ, ած. Գերմաներեն։ Նրան գրչին են 
պատկանում գերմանալեզու գրքեր (Հմց., news.am)։  

ԳԵՐՄԱՆԱՎԱՐԻ, մկբ. Գերմանացուն հատուկ՝ բնորոշ 
ձևով։ Ինչպես միշտ` գերմանավարի. 10 հանդիպում, 10 հաղ-
թանակ, գնդակների 34-7 հարաբերակցությամբ (Հմց., news.am):  

ԳԵՐՍՊԱՌՈՒՄ, գ. Չափից ավելի սպառում: Սպառողա-
կան նոր էթիկան մարդուն մղում է իրեն երես տալ և գերսպա-
ռումով անգամ աստիճանաբար սպանել իրեն (ՅՆՀ, էջ 420): 

ԳԻՆՁՕՂԻ, գ. Գինձի օղի։ Էլի մի բաժակ, բայց ոչ թե ընդա-
խոտի, այլ գինձօղի (ՎԵ, էջ 6)։ 

ԳԻՊՍԱՍՏՎԱՐԱԹՂԹԵ, ած. Գիպսաստվարաթղթից  

պատրաստված։ Գիպսաստվարաթղթե սալերն առավելապես 
կիրառվում են ներքին հարդարման համար (Հմց., vakmetal.am): 

ԳԻՊՍԱՍՏՎԱՐԱԹՈՒՂԹ, գ. Գիպսե ստվարաթուղթ։ 
Ջրակայուն գիպսաստվարաթուղթն օգտագործվում է միջնա-
պատերի, կախովի առաստաղների, պատերի երեսպատման 
համար (Հմց., shinmag.am): 

ԳԻՏԱԿՑԱԿԱՆԱՑՈՒՄ, գ. Գիտակցական դառնալը։ Տե՛ս 
ԲԱՆԱԿԱՆԱՑՈՒՄ-ի օրինակը: 

ԳԻՏԱՃՅՈՒՂ, գ. Գիտության ճյուղ, ուղղություն: Այլ 
գիտաճյուղերի շարքում Կուկի գիտարշավից օգուտ քաղեց նաև 
բժշկությունը (ՅՆՀ, էջ 337): 

ԳԼԽԱՓԱԹԹՈՑ, գ. Գլխին փաթաթվող ծածկոց՝ գլխաշոր։ 
....Յուրաքանչյուրի մոտ մեկական տղամարդ էր կանգնած՝ վառ 
գույնի գլխափաթթոցով, կիտելանման պարզ, ճերմակ բաճկո-
նով և բաց գույնի կոնաձև անդրավարտիքով (ՓՍ 1, էջ 130)։ 

ԳԼԽԿՈՆԾԵԼ, բ. Թավալգլորվել։ Գլխկոնծում էի անկ-
յունից անկյուն, ինչպես մեծ ողբերգակ Ֆյոդոր Շալյապինը, 
ձեռքովս կոկորդս բռնած, ասես ինչ-որ բան ինձ խեղդելիս 
լիներ (ՎԵ, էջ 20)։ 

ԳՅՈՒՂԱՓՐԿՉԱԿԱՆ, ած. Գյուղը փրկելուն ուղղված։ 
Փակուղու առաջ էր կանգնեցնում գյուղափրկչական ամեն մի 
հեռանկար (ՍՍ2, էջ 314): 

ԳՆԴԱՍԵՂԱՆՄԱՆ, ած. Գնդասեղի նման։ …. Ունեն նեղ, 
երկար և գնդասեղանման տեսք (Դավիդյանց, էջ 112)։ 

ԳՆՈՒՄՆԱՍԵՐ, ած. Գնումներ սիրող։ ….Հինգերորդ պո-
ղոտայի ամենափթթուն գնումնասեր տանտիրուհիները…. 
իրենց նավախցերն էին վերադառնում (ՓՍ 1, էջ 15)։ 

ԳՈՏԵՊԱՅՈՒՍԱԿ, գ. Գոտուն ամրացվող փոքրիկ պա-
յուսակ։ Ֆիդելը գոտեպայուսակից հանեց պահունակը, հենց 
աստիճանների վրա լիցքավորեց ավտոմատը (ՍԴ, էջ 121)։ 

ԳՈՏԿԱԼ, գ. Գոտին ամրացնող օղակ: Բովպետի օգնա-
կանները միայն կաշվե գոտկալներ ունեին իրենց մարմնի վրա 
(ՍԽ, էջ 98): 

ԳՈՐԳՓՌՈՑԻ, գ. (դիպվ.)։ Գորգ(եր) ցուցադրելու փառա-
տոն։ Հայկական գորգի ազգային կենտրոնը հրավիրում է մաս-
նակցելու ավանդական դարձած գորգփռոցիին (Հեռ., ԱրմենիաTV, 
16.09.2023): 

ԳՈՐԾԱՇԱՐՔ, գ. Գործերի շարք։ Նրանց հիշողություն-
ները հրաշալի ժամանակների գործաշարքերի մասին (ՍՍ2, 
էջ 82): 

ԳՈՐՇԱԴԱՐՉՆԱԳՈՒՅՆ, ած. Գորշին մոտ դարչնագույն։ 
Սրտամկանը լինում է փափկած, գորշադարչնագույն և պղտոր 
(Դավիդյանց, էջ 136)։ 

ԳՈՐՇԱԿԱՎԱՅԻՆ, ած. Գորշին տվող կավագույն։ Երի-
կամների գույնը մուգ կարմրավուն կամ գորշակավային է 
(Դավիդյանց, էջ 47)։ 

ԳՈՐՇԱԿԱՐՄՐԱՎՈՒՆ, ած. Կարմրին տվող գորշ։ Շճա-
թաղանթների ախտահարումը բնութագրվում է վարդագույն և 
գորշակարմրավուն գրանուլեմների առաջացմամբ (Դավիդյանց, 
էջ 25)։ 

ԳՈՐՇԱՇԱԳԱՆԱԿԱԳՈՒՅՆ, ած. Գորշին տվող շագա-
նակագույն: ….Երիտասարդ ընձյուղներն ունեն բաց գորշաշա-
գանակագույնից մինչև կարմրամանուշակավուն գունավո-
րում…. (ԳրԱրծ, էջ 211): 

ԳՈՐՇԱՍՊԻՏԱԿԱՎՈՒՆ, ած. Գորշավուն երանգով սպի-
տակ։ …. Ներսում պարունակում են գորշադեղնավուն և գոր-
շասպիտակավուն կիսաթափանցիկ բլրակներ (Դավիդյանց, էջ 25)։ 

ԳՈՐՇԱՎԱՐԴԱԳՈՒՅՆ, ած. Գորշին մոտ վարդագույն։ 
Կտրվածքի մակերեսը գորշավարդագույն է…. (Դավիդյանց, էջ 24)։  

ԳՈՐՇԱՐԾԱԹԱՎՈՒՆ, ած. Գորշին տվող արծաթավուն: 
Պտուղները մանր են, կլորավուն, ունեն սևակապտավուն կամ 
գորշարծաթավուն գունավորում (ԳրԱրծ, էջ 209): 

ԳՐԱՁՈՒԼԵԼ, բ. Տառը, գրային նշանը ձուլել: Տեղի գրա-
ձուլող վարպետներին պատվիրեց հայերեն բոլորագիր և գլխա-
գիր տառեր, …. զարդաձև շրջանակների տպատախտակներ 
(Հմց., Aurora news. am): 

ԳՐՊԱՆԱՓԱԿ, ած. Ժլատ: ….Տեղացիները գրպանափակ 
են և անձեռնմխելի…. (ԱՇ, էջ 290): 

ԳՐՔԱՌԱՏ, ած. Գրքերով հարուստ։ «Ամառային ընթեր-
ցանություն»-ը գրքառատ արձակուրդ է խոստանում (Հեռ., Հ1, 
06.05.2024): 

ԳՐՔԱՏՈՆ, գ. Գրքի տոն։ Փառատոնի հիմնական նպա-
տակը մեկ օր՝ կեսօրից մինչև կեսգիշեր, գրքատոն կազմա-
կերպելն էր (Հմց., hy.armradio.am): 

ԳՈՒԹԱՆԱՄԱՅՐ, գ. Գութանատեր: Սովորաբար նախ 
վարում են գութանամոր՝ մաճկալի արտը (ԱՇ, էջ 134): 

ԳՈՒՆԱՁԱՅՆԱՅԻՆ, ած. Գունային և ձայնային: Գունա-
ձայնային և լազերային ամենամեծ շատրվանային կոմպլեքսը 
Հայաստանում …. (Հմց., Defanse Hansing): 

Դ 
ԴԱՀՈՒԿԱԴԱՇՏ, գ. Դահուկ վարելու համար տարածք՝ 

դաշտ։ Նրա համար Զատիկը Նյու Յորքն էր, դահուկադաշտը՝ 
Կոլորադոն, անդրջրյա լողի ու ռոմախմության վայրը՝ Վեսթ 
Ինդիան (ՓՍ 1, էջ 30)։ 

ԴԱՄԲԱՐԱՆԱԲԼՈՒՐ, գ. Դամբարանների բլուր։ Դամ-
բարանադաշտում առկա դամբարանաբլուրներն ունեն հետա-
քրքիր դասավորություն ու ծիսական նշանակություն (Հեռ., 
Երկիր Մեդիա, 22.01.2024): 

ԴԱՄԲԱՐԱՆԱԽՈՒՑ, գ. Դամբարանի խուց։ Հայտնաբեր-
վել է դամբարանախուց, որի ամբողջ մակերեսը մաքրվել է (Հմց., 
a1plus.am): 

ԴԱՄԲԱՐԱՆԱՏԱՐԱԾՔ, գ. Դամբարաններով հարուստ 
տարածք։ Ներքին Նավեր կոչվող դամբարանատարածքը պետք 
է պահպանվի պեղումների համար (Հեռ., Երկիր Մեդիա, 22.01.2024): 

ԴԱՆԴԱՂԱՃ, ած. Դանդաղ աճող: Ավելի նպատակահար-
մար է դանդաղաճ միկրոճյուղավորված ու մանր տերևներով 
բուսատեսակների օգտագործումը (ԳրԱրծ, էջ 148): 

ԴԱՏԱՔՐԵԱՓՈՐՁԱԳԵՏ, գ. Դատական և քրեական 
փորձագետ։ ՀՀ ոստիկանության դատաքրեափորձագետների 
ներկայությամբ զննվեցին դեպքի վայրից առգրավված իրեղեն 
ապացույցները (Հմց., news.am)։  

ԴԱՐՍԱԾԱԼՔ, գ. (փխբ.)։ Դարսված շերտ՝ ծալք։ Իրենց 
մտքերի դարսածալքերում թաքնված այնպիսի խորհրդավոր 
թանձրացումներ ունեն (ՎՍ4, էջ 3): 

ԴԵՂԱԽԵՂԴ, ած. Դեղերից խեղդված, այստեղ՝ շատ դեղեր  

խմած։ .... Դեղախեղդ, ընդարմացած, մտամոլոր պայքարում 
էր.... (Սյուր., էջ 81)։ 

ԴԵՂՆԱԴԱՐՉՆԱՎՈՒՆ, ած. Դեղինին տվող դարչնավուն: 
Սերմերը փոքր են, տափակավուն կամ օվալաձև, դեղնա-
դարչնավուն (ԳրԱրծ, էջ 61): 

ԴԵՂՆԱԽԱՅՏԱԲՂԵՏ, ած. Դեղինի գերակշռությամբ 
գույնզգույն բծեր ունեցող: Տե՛ս ԱՐԾԱԹԱԽԱՅՏԱԲՂԵՏ-ի օրի-
նակը (ԳրԱրծ, էջ 228): 

ԴԵՂՆԱՇԱԳԱՆԱԿԱԳՈՒՅՆ, ած. Դեղինին տվող շագա-
նակագույն: Գեղեցիկ պտուղներ ունեն …. սոսին (մոխրակա-
նաչավուն), կելրեյթերիան (դեղնաշագանակագույն)…. (ԳրԱրծ, 
էջ 137): 

ԴԵՆԴՐՈԲԱԶՄԱԶԱՆՈՒԹՅՈՒՆ, գ. Բացատրությունը՝ 
օրինակում։ Անտառային դենդրոբազմազանություն ասելով 
հասկանում ենք ծառերի ու թփերի մասնակցությամբ ձևավոր-
ված անտառային համակեցությունները (ԳԱ, ԽՀ, ՓԱ, էջ 3)։ 

ԴԵՆԴՐՈԽՈՒՄԲ, գ. Ծառախումբ։ Հետազոտությունները 
բացահայտում են տարբեր կենսաէկոլոգիական և կարգաբա-
նական դենդրոխմբերի ու առանձին տեսակների էկոլոգիական 
ճկունությունը (ԳԱ, ԽՀ, ՓԱ, էջ 6)։ 

ԴԵՐԱՊԱՐ, գ. Երաժշտաթատերական ներկայացման 
հերոսի պար։ Բայց գլխավոր դերապարերով իմ առաջին 
ելույթները եղան Երևան (Ազգ, 19.07.2024)։ 

ԴԵՐԱՓՈՐՁ, գ.Որևէ դեր փորձելը։ Գուցե ես այնտեղ 
դերափորձ էի անում (ՎԵ, էջ 20)։ 

ԴԻԱԲՈՒՅՐ, ած. Դիակի բույր ունեցող։ .... Հողի նման 
ծանր ու դիաբույր չէին (Սյուր., էջ 85)։ 

ԴԻԱՀՈՇՈՏՈՒՄ, գ. Դիակ հոշոտելը։ Արնածարավ բորե-
նիների ու գայլերի ոհմակները տենչում են դիահոշոտման (ՍՍ2, 
էջ 190): 

ԴԻՄԱՇՐՋԱՆԱԿ, գ. Դեմքին հարմար շրջանակ: Բարձ-
րացավ պատվանդանին, գլուխը կախ կանգնեց՝ տրտում հա-
յացքը դագաղի ապակյա դիմաշրջանակին, որի տակից երևում 
էր Կոմիտասը (ԱՇ, էջ 344): 

ԴԻՄԵՐԵՍ, գ. Մետաղադրամի, շքանշանի ևն երեսի 
կողմը։ ՀՀ կենտրոնական բանկը շրջանառության մեջ է դրել 
նոր դիմերես ու զարդերես ունեցող հուշադրամներ (Հեռ., Հ1, 
25.11.2023): 

ԴՅՈՒՐՈՐԵՆ, մկբ. Հեշտորեն։ Նա գիտե, որ մարդուն չի 
կարելի դյուրորեն հեղաշրջել.... (ՎԱ, էջ 196): 

ԴՐՈՆԱՎԱՐ, գ. Դրոն վարող անձ։ Դրոնավար կանայք 
նվաճում են հարթակը (Հմց., 1in.am): 

ԴՈՒՍՏՐԱՍԵՐ, ած. Աղջիկ զավակ սիրող։ Դուստրասեր 
զրուցակիցս խնչեց ու ասաց. «Միանգամա՛յն» (ՎԵ, էջ 158)։ 

 
Ե 

ԵՂԱՆԱԿԱԿԼԻՄԱՅԱԿԱՆ, ած. Եղանակային և կլիմա-
յական։ Փետրվարին դիտված եղանակակլիմայական պայման-
ներն ու մարտ ամսվա կանխատեսումը (Հեռ., Հ1, 22.02.2024): 

ԵՂԵԳՆԱԳՈՒՅՆ, ած. Եղեգնի գույն ունեցող: -Չեք կարող 
պատկերացնել, թե ինչ հաճույք զգացի այս տասն օրվա ընթաց-
քում՝ նայելով Ձեր եղեգնագույն աչքերին (ԱՆ, էջ 141): 

ԵՂԵՎՆԱՆԱԽՇ, գ. Եղևնու տեսք ունեցող նախշ։ Եվ 
ձմեռային կեսգիշերի մեջ սահեց Հարվարդում սովորելու մեր 

երկրորդ տարվա կեսին՝ մոխրագույն, եղևնանախշ վերարկուն 
հագին, և այլևս չվերադարձավ Հարվարդ (ՓՍ 1, էջ 4)։ 

ԵՂՋԵՐՎԱՈՒԺ, գ. Բեռնաքարշ եղջերուի հզորությունը 
չափող միավոր։ Դերսուն հերսոտած մտրակեց եղջերուներին, 
հետն էլ շվացրեց, վեց եղջերվաուժ սահնակ-գնացքը տեղից 
պոկվեց, ընթացավ աճող արագությամբ (ԳԽ 2, էջ 18)։ 

ԵՂՋԵՐՎԱՔԱՐՇ, գ. Եղջերուներով քաշվող սահնակ։ Դեր-
սուն արգելակեց եղջերվաքարշի ընթացքը, իջավ սահնակից, 
կանչեց…. (ԳԽ 2, էջ 19)։ 

ԵՆԹԱԱԼԻՔ, գ. Գլխավորին հաջորդող ալիքներից մեկը՝ 
ավելի թույլը։ Հիմա վարակի հերթական ենթաալիքն է (Հմց., 
news.am): 

ԵՆԹԱԱՆՎԱՆԱԿԱՐԳ, գ. Մասնավոր անվանակարգերից 
յուրաքանչյուրը։ Իրենց անվանակարգերում բացարձակ 13 
հաղթողները կարժանանան Մեծ մրցանակի, իսկ 48 ենթաան-
վանակարգերում հաղթողները՝ առաջին, երկրորդ, երրորդ 
կարգի մեդալների (Հմց., news.am)։  

ԵՆԹԱԱՌԱՋՆՈՐԴ, գ. Ավելի ստորին կարգի առաջնորդ։ 
Իսկ գուցե մե՞նք ենք հորինել առաջնորդներ, ենթաառաջնորդ-
ներ, համաառաջնորդներ, գեներալներ, մարշալներ, հիմնադիր-
ներ և այլ կարգավիճակները (Հմց., news.am)։ 

ԵՆԹԱԱՍՏԻՃԱՆ, գ. Համեմատաբար ցածր աստիճան։ Ա-
ռաջարկվում է ՀՀ ԶՈՒ սպայական կոչումների շարքում ավե-
լացնել նոր գեներալական ենթաաստիճան (Հմց., news.am)։ 

ԵՆԹԱԱՎԱԶԱՆ, գ. Ավազանի մի մաս։ Պարզվել է նաև, որ 
Հիմալայներում սառցադաշտային պաշարները 30-87 տոկոսով 

ավելի են նաև Բրահմապուտրա գետի ենթաավազանում (Հմց, 
news.am): 

ԵՆԹԱԱՎԱՆԴՈՒՅԹ, գ. Հիմնական ավանդույթը կազմող՝ 
բաղադրող ավանդույթ։ Մտածելու ավանդույթի ոչնչացումով 
վերացան ընկալելու, վերլուծելու և հասկանալու ենթաավան-
դույթները (Հմց., news.am): 

ԵՆԹԱԳԱՂԱՓԱՐ, գ. Հիմնական գաղափարը կազմող՝ 
բաղադրող գաղափար։ Անվտանգությունը և զարգացումը հա-
մակարգաստեղծ գաղափարներ են, որոնք պարտադիր ենթա-
դրում են ենթագաղափարներ և ենթաանելիք (Հմց., news.am)։  

ԵՆԹԱԳՈՐԾՈՂՈՒԹՅՈՒՆ, գ. Գործողության բաղադրիչ։ 
Ռազմավարությունից բխող գործողությունների պլաններով 
հաշվարկվել են 103 գործողություն և ենթագործողություն, որից 
ժամկետում կատարվել է միայն 32%-ը (Հմց., news.am)։  

ԵՆԹԱԳՈՐԾՈՆ, գ. Գործոնի բաղադրիչ՝ բաղադրամաս։ 
Վերլուծությունն իրավական և փաստական հիմնավորումներ է 
բերում բոլոր 14 գործոններով և դրանց ներքո ներկայացված 
ենթագործոններով (Հմց., news.am)։ 

ԵՆԹԱԷԿՐԱՆ, գ. Էկրանի արտաքին մասը։ Նաև հայտնի 
է, որ ենթաէկրանի հատվածը (SUP տարածք) և սովորական էկ-
րանի հատվածը (AA տարածք) ունեն 420 պիքսելի խտություն 
մեկ դյույմ տարածքում, որն ապահովում է միատեսակ պատ-
կեր ամբողջ էկրանի համար (Հմց., news.am):  

ԵՆԹԱԹՂԹԱՊԱՆԱԿ, գ. Հիմնական թղթապանակի մեջ 
մտնող թղթապանակ։ Մեկ այլ տուժած նշել է, որ կարողանում 
է տեսնել միայն թղթապանակները և ենթաթղթապանակները, 
սակայն ոչ բուն ֆայլերը (Հմց., news.am): 

ԵՆԹԱԺԱՆՐ, գ. Հիմնական ժանրի տեսակ։ Նոր շունչ 
տվեց արդեն կայացած ժանրին, մեծ ներդրում ունեցավ նոր 
ենթաժանրերի կայացման գործում (Հմց., news.am)։  

ԵՆԹԱՀՍԿՈՒՄ, գ. Հսկողության ընդհանուր համակարգի 
մաս։ ՀՀ սննդամթերքի անվտանգության տեսչական մարմինը 
վերահսկողություն է իրականացնում Հայաստանից արտա-
հանվող բուսասանիտարական ենթահսկման արտադրանքի՝ 
պտուղ-բանջարեղենի նկատմամբ (Հմց., news.am)։ 

ԵՆԹԱՄԱՅՐՑԱՄԱՔ, գ. Մայրցամաքի ենթամաս: Անգլե-
րենը դեռ ենթամայրցամաքում ազգամիջյան հաղորդակցութ-
յան լեզու է.… (ՅՆՀ, էջ 251): 

ԵՆԹԱՄԻՋՈՑԱՌՈՒՄ, գ. Միջոցառման մաս կազմող այլ 
միջոցառում։ Ծրագրի բարեփոխումների շրջանակը ներառում 
է բազմաթիվ միջոցառումներ, որոնք իրենց հերթին բաղկացած 
են ենթամիջոցառումներից (Հմց., news.am)։ 

ԵՆԹԱՇԱՐՔ, գ. Շարքի մեջ մտնող ավելի ստորին շարք։ 
Դրանցից է նաև խորհրդային մոդեռնիզմի ճարտարապետութ-
յանը նվիրված շարքը՝ «Վարպետ», «Քաղաք» ու «Գլուխգործոց» 
ենթաշարքերով (Հմց., news.am)։ 

ԵՆԹԱՊԱՀԱՌՈՒ, գ. Պահառուի մաս կազմող: «Global Fi-
nance»-ի «Լավագույն ենթապահառու բանկեր» մրցանակաբաշ-
խության հաղթողներ են ճանաչվել այն կազմակերպություն-
ները…. (Հմց., news.am)։ 

ԵՆԹԱՊԱՅՄԱՆԱԳԻՐ, գ. Հիմնական պայմանագրի մեջ 
մտնող այլ պայմանագիր: Եթե հաշվի առնենք նաև ենթապայ-
մանագրերը, ձեռնարկությունն աշխատանք է ապահովում 10,5 
հազար մարդու համար (Հմց., news.am)։  

ԵՆԹԱՊԱՏԿԵՐ, գ. Հիմնական պատկերի մաս: Եթե դրանք 
փակում են տեսարանն ու խանգարում դիտմանը, դրանք հնա-
րավոր է տեղափոխել, սահմանել տառատեսակի և ենթա-
պատկերի գույնն ու չափսը, ինչպես նաև թափանցիկությունը 
(Հմց., news.am): 

ԵՆԹԱՊԻՏԱԿ, գ. Պիտակի մասնավոր բաղադրիչ: Այն 
պաշտոնապես մտել է ներքնազգեստի արտադրության մեջ իր 
սեփական շքեղ ենթապիտակով, որը կոչվում է Dirty Willy 
Underwear (Հմց., news.am)։  

ԵՆԹԱՋՈԿԱՏ, գ. Հիմնական մասին կից ջոկատ: Մենք 
բանակցել ենք «Սանիթեք» ընկերության հետ, որ ունենա ենթա-
ջոկատներ (Հմց., news.am)։  

ԵՆԹԱՌԱԶՄԱՄԹԵՐՔ, գ. Ռազմամթերքի մաս: Հայտնա-
բերվել են հակահետևակային ականներ, հակատրանսպորտա-
յին ականներ, ձեռքի նռնակ կասետային ենթառազմամթերք 
(Հմց., news.am)։  

ԵՆԹԱՌԱԶՄԱՎԱՐԱԿԱՆ, ած. Ռազմավարականի մաս 
կազմող: Այս հակամարտության ենթատեքստում դա ենթա-
ռազմավարական զենք է (Հմց., news.am)։ 

ԵՆԹԱՌԵՍՈՒՐՍ, գ. Ռեսուրսի բաղադրիչ: BeeGraphy ըն-
կերությունը առաջիկա ամիսների ընթացքում հերթականու-
թյամբ կներկայացնի հարթակի ենթառեսուրսները (Հմց., news.am)։ 

ԵՆԹԱՌՈՒՄԲ, գ. Ռումբի բաղադրիչ մաս: Այն սովորա-
կան զինամթերք է, որը նախատեսված է բեռնարկղից պայթու-
ցիկ ենթառումբերը ցրելու կամ բաց թողնելու համար (Հմց., 
news.am):  

ԵՆԹԱՍԱՌՑԱԴԱՇՏԱՅԻՆ, ած. Սառցադաշտի մաս կազ- 

մող: Սա թույլ տվեց ստեղծել ենթասառցադաշտային կառուց-
վածքի առավել մանրամասն պատկերը (Հմց., news.am):  

ԵՆԹԱՎԱՐԿ, գ. Վարկի մի մաս: Ակնկալվում է, որ բոլոր 
ֆինանսավորվող ենթավարկերը կհամապատասխանեն 
ՎԶԵԲ-ի Կանաչ տնտեսության անցումային («GET») մոտեց-
մանը (Հմց., news.am): 

ԵՆԹԱՎԱՐԿԱՌՈՒ, գ. Վարկառուների որոշ խումբ: Բացի 
երկարաժամկետ ֆինանսավորումից՝ ենթավարկառուները 
կստանան նաև դրամաշնորհներ՝ իրենց ներդրումային 
ծրագրերի հաջող ավարտից հետո (Հմց., news.am):  

ԵՆԹԱՏԱՐԱԾԱՇՐՋԱՆ, գ. Հիմնական տարածաշրջանի 
մի մաս: Կովկասի և Կենտրոնական Ասիայի տնտեսություն-
ները նույնպես կարող են ակնկալել կայուն աճ՝ ընթացիկ տա-
րում այս ենթատարածաշրջանի 4.4%-ով, իսկ 2024 թվականին՝ 
4.6%-ով ընդլայնման կանխատեսումով (Հմց., news.am)։ 

ԵՆԹԱՏԱՐԱԾԱՇՐՋԱՆԱՅԻՆ, ած. Ենթատարածաշրջա-
նին վերաբերող: Անհրաժեշտության դեպքում մեխանիզմներ 
են ստեղծվել ենթատարածաշրջանային համագործակցությու-
նը խթանելու համար (Հմց., news.am):  

ԵՆԹԱՏԱՐԱԾՔ, գ. Տարածքի որոշակի մաս: Հրդեհների 
բռնկման հիմնական պատճառ է բնակիչների անուշադրությու-
նը, այգիներում և խոտածածկ ենթատարածքներում կրակը չվե-
րահսկելը (Հմց., news.am):  

ԵՆԹԱՏԱՐԲԵՐԱԿ, գ. Տարբերակի առանձին մաս: Հընդ-
կաստանում հայտնաբերվել է Covid-19-ի «Էրիս» նոր ենթա-
տարբերակը, որը մտահոգություն է առաջացրել Մեծ Բրիտա-
նիայում (Հմց., news.am)։ 

ԵՆԹԱՑՈՒՑԱԿ, գ. Ցուցակի որոշ՝ առանձին մաս: Մայիս 
ամսվա ցուցակներում սոցիալական ապահովության նախա-
րարությունը տրամադրել է ենթացուցակներ, որոնցում ընդ-
գրկված թոշակառուների տվյալները հավելյալ ճշգրտման կա-
րիք ունեն (Հմց., news.am): 

ԵՆԹԱՑՈՒՑԱՆԻՇ, գ. Ցուցանիշի առանձին մաս: Վերջնա-
նպատակի համար ընտրված ցուցանիշները պետք է տրոհվեն 
ենթացուցանիշների՝ յուրաքանչյուր տարվա համար (Հմց., 
news.am): 

ԵՆԹԱՑՈՒՑԻՉ, գ. Ցուցիչի առանձին մաս: Այն իրենից 
ներկայացնում է արդյունաբերությանը և արտահանմանն 
առնչվող 8 ենթացուցիչների երկրաչափական միջին (Հմց., 
news.am)։  

ԵՌԱԼԻՔ, ած. Երեք ալիք ունեցող։ Դիոդային լազերային 
եռալիք սարքերով մազահեռացումն անցավ է (Հեռ., ԱրմենիաTV, 
25.04.2024)։ 

ԵՌԱԿՐԿՆԵԼ, բ. Երեք անգամ կրկնել: Բանակը եռակըրկ-
նեց նրան. -պանծա՜, պանծա՜, պանծա… (ՍԽ, էջ 244): 

ԵՌԻՇԽԱՆՈՒԹՅՈՒՆ, գ. Երեք իշխանություն: Օսմանյան 
կայսրությունը իրականում ղեկավարում էր երիտթուրքերի 
եռիշխանությունը…. (ԱՇ, էջ 296): 

ԵՍԱԿԱՆԱՑՆԵԼ, բ. Դարձնել եսական՝ անձնական։ Անձ-
նավորության պարագայում անհատը հավաքական կյանքին 
մասնակցում է գիտակցորեն, իր ազատ կամքով՝ հավաքականը 
եսականացնելով (ՎԱ, էջ 23): 

ԵՎՐԱՔՎԵ, գ. Եվրոպական Միությանը անդամակցելու 
հանրաքվե։ «Եվրաքվե» նախաձեռնության պատասխանատու-

ները 3 օրում հաջողեցրել են հավաքել 5 հազար ստորագրութ-
յուն (Հեռ., Հ1, 23.09.2024): 

ԵՎՐՈՊԱԳԵՏ, գ. Եվրոպայի մասնագետ։ Ոչինչ, որ իրա-
վագետ և եվրոպագետ Գևորգյանն ընդհանրապես կապ չունի 
այս ոլորտների հետ (Հմց., news.am)։ 

ԵՎՐՈՊԱԽՈՒՅՍ, ած. Եվրոպայից խուսափող, Եվրոպան 
անտեսող։ Չնայած որոշ վերլուծաբանների գնահատականնե-
րին՝ հանրության՝ դեպի առավել ազգայնական ու եվրոպա-
խույս գաղափարախոսություն սահքը տեսանելի էր (Հմց., 
news.am)։  

ԵՎՐՈՊԱՀԱՅՈՒԹՅՈՒՆ, գ. Եվրոպայում բնակվող հայու-
թյուն։ Նա ներկաներին տեղեկացրել է նաև, որ ստեղծել են մի 
հարթակ, որը կոչվում է «Եվրոպահայությունն Արցախի հա-
մար» (Հմց., news.am)։ 

ԵՎՐՈՊԱՏՈՒՀԱՆ, գ. Եվրոպական որակի պատուհան։ 
Թաղապետարանի շենքի եվրոպատուհանների վրա կան 
կրակոցի հետքեր (Հմց., news.am)։ 

ԵՐԱԺՇՏԱՌԱՏ, ած. Երաժշտությամբ հարուստ։ Երաժըշ-
տառատ տեսարան «Կինո-կինոյի» եթերում (Հեռ., Հ1, 28.10.2024): 

ԵՐԱԽՏԱՐԺԱՆ, ած. Երախտագիտության արժանի։ Այսօր 
լրանում է հայ երգի վեգափառ և հայ ժողովրդի երախտարժան 
Կոմիտասի 150-ամյա հոբելյանը (ՀՀ, 26.09.2019): 

ԵՐԳԱՀՅՈՒՍ, ած. Երգերից՝ տաղերից հյուսված։ Աշուղ-
ներ էին գալիս աջ ու ահյակից, երգահյուս սիրավեպեր էին 
պատմում (ՎՍ4, էջ 20): 

ԵՐԳԱՍՏԵՂԾՈՒԹՅՈՒՆ, գ. Երգ ստեղծելը: Նա սովորում 
է երգաստեղծության արվեստը հենց բնության գրկում…. (ԱՇ, 
էջ 172): 

ԵՐԵՐԱՄՏՈՒԹՅՈՒՆ, գ. Երերուն, տատանվող միտք ու-
նենալը: ….Ինչպե՞ս կարող է նույն երկերեսայնությունն ու երե-
րամտությունը տարածված չլինել հասարակության ավելի 
ստորադաս խավերում…. (ՊՍ2, էջ 300): 

ԵՐԻԿԱՄԱԲԱՆ, գ. Երիկամի մասնագետ բժիշկ: Մեր թի-
մին է միացել մանկաբույժ երիկամաբանը (Հմց.,Wigmore clinic): 

ԵՐԿԱԹՈՒՂԱԳԾԱՊԱՇՏՊԱՆ, ած. Բացատրությունը՝ 
օրինակում: Երկաթուղագծապաշտպան տնկարկները երկա-
թուղային գծերի երկարությամբ հիմնադրված կանաչ գոտիներ 
են, որոնք առաջին հերթին ունեն պաշտպանական, այնուհետև՝ 
գեղագիտական նշանակություն (ԳրԱրծ, էջ 182): 

ԵՐԿԱՐԱԲԱՂՁ, ած. Երկար ժամանակ բաղձալի, երանե-
լի։ ….Ապագայում ծանրակշիռ հերոսական կեցվածք ունենալու 
երկարաբաղձ, հարատև իղձս ասես լիովին անհետացել էր…. 
(ՓՍ 1, էջ 85)։ 

ԵՐԿԿԵՐՊԱՐ, ած. Երկու դեմք՝ կերպար ունեցող։ Մա-
մու՛լ, հիշու՞մ ես, որ մեր փոքրիկ դպրոցի դիմակահանդեսի 
համար երկկերպար դիմակ էիր ներկել դեմքիս (ՆԻ, էջ 157)։ 

ԵՐԿՐԱԲՈՒՍԱԲԱՆԱԿԱՆ, ած. Երկրաբուսաբանությանը 
հատուկ։ Տե՛ս ԱՆՏԱՌԲԱՐԵԼԱՎՈՒՄ-ի օրինակը։  

ԵՐԿՐԱՀԱՐՈՒՄ, գ. Երկիր մոլորակին հարվածելը: ….Այ-
սօր՝ հուլիսի 19-ին, երկու-երեք բալանոց երկրահարումներ են 
նկատվում (Հմց., Aurora news. am): 

ԵՐԿՔԹԱՆԻ, ած. Երկու քիթ՝ ծայր ունեցող։ Եվ ահա ԱԳ- 

430 երկքթանի շոգեգեներատորի տակ …. կցակարերը տրորող 
զեկ Բուտիրինի զանգը բացվել էր (ՍԴ, էջ 84)։ 

ԵՐՆՋԱԿԱՇԻ, գ. Երինջի կաշի։ -Երնջակաշվից էին սա-
պոգներս,-արձագանքեց Զամարաևը,- փեսաս էր կարել…. (ՍԴ, 
էջ 54)։ 

 
Զ 

ԶԱՐԴԵՐԵՍ, գ. Զարդանախշեր ունեցող երես՝ կողմ։ Տե՛ս 
ԴԻՄԵՐԵՍ-ի օրինակը։ 

ԶԲՈՍԱՍԱՅԼԱԿ, գ. Սայլակ զբոսանքի համար։ Մանկա-
կան զբոսասայլակները հիմնականում ունեն հենարանի մա-
կարդակը կարգավորվող դիրքեր (Հմց., buking.am): 

ԶՆԴԱՆԱԿԵՐՊ, ած. Զնդանի կերպ ունեցող։ .... Գերեզմա-
նափոսն ավելի զարհուրելի ու զնդանակերպ դառնա (Սյուր., 

էջ 40)։ 
ԶՆՆԱՊԱԿԻ, գ. Որևէ իր զննելու համար նախատեսված 

ապակի։ Ինքը մի հայացք գցեց պատրաստի զննապակուն.... 
(Սյուր., էջ 32)։ 

ԶՈՀԱԹՈՒՐ, գ. Աստվածներին որպես նվեր կենդանի 
սպանելու թուր: Կամա Վարաշը ձախ ձեռքով վերցրեց իրեն 
մատուցած զոհաթուրը…. (ՍԽ, էջ 143): 

ԶՈՀԱԿԱՐԳ, գ. Զոհ մատուցելու արարողակարգ: Զոհա-
կարգի արարողապետ քուրմը ապակե սրվակից գինի հեղեց 
սրբազան ջրի լագանի մեջ…. (ՍԽ, էջ 142): 

ԶՈՒԳԱՐԱՆԱՃԱՆՃ, գ. (դիպվ.): Աղբաճանճ։ Այնպես է 
մատը Բրիանայի վրա տնկում, ասես զզվելի զուգարանաճանճ 
է (Լի. Ջ2, էջ 246): 

Է 
ԷԹՆՈՀԱՄԱՅՆՔԱՅԻՆ, ած. Էթնոհամայնքին բնորոշ։ 

.... Եզդիականությունը փոխում է իր փակ, էզոտերիկ, ընտանե-
կան և էթնոհամայնքային բնույթը.... (Կայս., էջ 163)։ 

ԷԹՆՈՔԱՐԱՔՈՍԱԲԱՆՈՒԹՅՈՒՆ, գ. Քարաքոսների ու-
սումնասիրությամբ զբաղվող ազգային գիտաճյուղ։ Էթնոքարա-
քոսաբանություն. հայ գիտնականը նոր ուղղություն է զարգաց-
նում (Հմց., 1lurer.am): 

ԷԿՈԱՂԲ, գ. Գոյապահպանական չափանիշներին համա-
պատասխանող աղբ։ Էկոաղբ. թուղթը աղբ չէ, պլաստիկը աղբ 
չէ, ապակին աղբ չէ (Հմց., aliqmedia.am): 

ԷԿՈԱՎԱՆ, գ. Գոյապահպանական չափանիշներին հա-
մապատասխանող ավան։ Գյումրիում կառուցվում է «Ամերիկ-
յան թաղամաս»՝ կայուն զարգացման տեսլականով էկոավան 
(Հմց., gyumri.info): 

ԷԿՈԱՎՏՈԲՈՒՍ, գ. Գոյապահպանական չափանիշներին 
համապատասխանող ավտոբուս։ Երևանում տրանսպորտը 
համալրվեց նոր էկոավտոբուսներով (Հմց., news.am)։ 

ԷԿՈԳՆՈՒՄ, գ. Էկոլոգիապես մաքուր մթերքներ գնելը։ 
Կանաչ խանութի նպատակն է ապահովել առցանց էկոգնում-
ներ (Հմց., ankakh.com): 

ԷԿՈԼՈԳԱԿԵՆՍԱԲԱՆԱԿԱՆ, ած. Էկոլոգիային և կեն-
սաբանությանը հատուկ՝ վերաբերող: …. Ծառագիտական նա-
խագծին կցվում է բացատրագիր, որտեղ հանգամանորեն ներ-
կայացվում են օգտագործվող տարբեր կենսաձևի բուսատե-
սակների էկոլոգակենսաբանական առանձնահատկություննե-
րը…. (ԳԱ, ԽՀ, ՓԱ, էջ 86)։ 

ԷԿՈՆԱԽԱՁԵՌՆՈՒԹՅՈՒՆ, գ. Գոյապահպանական նա-
խաձեռնություն։ Տանիքի վրա գտնվող այգիների մասին գեղե-
ցիկ պատմությունը ոչ այլ ինչ է, եթե ոչ էկոնախաձեռնություն 
(Հմց., 1in.am): 

ԷԿՈՏՈՊՐԱԿ, գ. Գոյապահպանական չափանիշներին 
համապատասխանող տոպրակ։ Էկոտոպրակները կարող են 
նոր մշակույթ դառնալ (Հմց., aravot.am): 

ԷՆՈԶԲՈՍԱՇՐՋՈՒԹՅՈՒն, գ. Գինեզբոսաշրջություն։ Հա-
յաստանը հյուրերին ներկայացվում է որպես էնոզբոսաշրջութ-
յան համար նոր և գրավիչ ուղղություն (Հմց., news.am)։ 

ԷՊԻԼԵՊՍԱՆՄԱՆ, ած. Էպիլեպսիայի՝ ընկնավորության 
նման։ ….Հնարավոր են էպիլեպսանման նոպաներ (Դավիդյանց, 
էջ 154)։ 

 
Ը 

ԸՆԴԱԽՈՏ, գ. Հունդի խոտ։ ….Հենց Սավելովսկի իջա, 
սկզբի համար մի բաժակ ընդախոտի օղի խմեցի…. (ՎԵ, էջ 6)։ 

ԸՆԴԳՐԿՈՒՆՈՒԹՅՈՒՆ, գ. Ընդգրկուն լինելը: Այս նոր 
ճանապարհով սրընթաց առաջ ընթանալով՝ Homo sapiens-ը 
գործակցության ընդգրկունությամբ գերազանցեց…. Կենդանի-
ների ցեղատեսակներին (ՅՆՀ, էջ 53): 

ԸՆՏԱՆԻՔԱԿԵՆՏՐՈՆ, ած. Դեպի ընտանիք ուղղված, 
ընտանենպաստ: Տե՛ս ԲՈՒԺԱՌՈՒԱԿԵՆՏՐՈՆ-ի օրինակը: 

 
Թ 

ԹԱՏԵՐԱՀԱՄԵՐԳԱՍՐԱՀ, գ. Թատերային և համերգային 
սրահ։ Պետությունն այս տարի թատերահամերգասրահների  

արդիականացմանը կուղղի մոտ 1 մլրդ դրամ (Հեռ., Հ1, 05.02.2024): 
ԹԱՓԱԾԱԿԵԼ, բ. Ծակել, անցք բացել։ Լորձաթաղանթնե-

րի վրա առաջանում են բազմաթիվ խոցեր, որոնք հետագայում 
թափածակվում են՝ հանգեցնելով պերիտոնիտի զարգացման 
(Դավիդյանց, էջ 21)։ 

ԹԱՓՈՒԵՌԱՆԴ, գ. Թափ ու եռանդ, ոգևորություն։ 
Սկիզբն իրոք որ խոստումնալից էր. մի այնպիսի թափուռան-
դով էին կպել գործի (ՎՍ3, էջ 113): 

ԹԵԹԵՎԱՓԵՇ, ած. (փխբ.)։ Թեթևաբարո։ Մի շնացեք, ու 
թեթևափեշ աղջիկների վտառի քուրայում ինքնամոռացությու-
նից մոխրանում է (ՎՍ4, էջ 14): 

ԹԵՐԹԱՆԿԱՐ, գ. Թերթում տպագրված նկար։ Հարյուր-
ամյա Շողո մամը՝ իր յասամաններով ու շրջանակի մեջ առնը-
ված թերթանկարով (ՍՍ3, էջ 553): 

ԹԵՐՀՅՈՒՍ, ած. Թերի հյուսված։ Բոժոժակալի յուրա-
քանչյուր տեղաշարժումից հյուսող որդը կտրում է մետաքսա-
թելը և դադարում է հյուսել, ստացվում են թերհյուս բոժոժներ 
(ՇԳ, էջ 13)։ 

ԹԹՎԱՍԵՐԱՆՄԱՆ, ած. Թթվասերի նման։ Հիվանդութ-
յան սկզբում հանգույցներում պարունակվում է սպիտակավուն 
թթվասերանման մածուցիկ թարախ…. (Դավիդյանց, էջ 27)։ 

ԹԹՎԱՍՊԻՐՏԱԿԱՅՈՒՆ, ած. Թթուների և սպիրտի ներ-
գործությանը չենթարկվող։ ….Իրենից ներկայացնում է թթվա-
սպիրտակայուն, շատ փոքր, անշարժ …. պատիճ չառաջացնող 
ցուպիկ (Դավիդյանց, էջ 116)։ 

ԹԻԹԵՌՆԱԿԱՊ, գ. Փողկապի տեսակ՝ թիթեռնիկ-փող-
կապ։ Իր դարակնեից մեկում փոքրիկ թավշյա ծիրանագույն  

թիթեռնակապ էր (ՆԻ, էջ 131)։ 

ԹՂԹԱԶԱՄԲՅՈՒՂ, գ. Թղթերի համար նախատեսված 
զամբյուղ։ .... Թղթազամբյուղն էի նետում (ՓՍ, էջ 48)։ 

ԹՂԹԱՊԱՀԱՐԱՆ, գ. Թղթերի համար նախատեսված պա-
հարան։ Նյու Յորք ժամանելով՝ թղթապահարան փնտրեցի (ՓՍ 
1, էջ 197)։ 

ԹՂԹԱՊԱՏԱՌ, գ. Թ ղթի մի մասը՝ պատառը։ Բորիսը 
ծառայողական հրահանգի թղթապատառով ծածկեց սեղանի 
լամպը (ՍԴ, էջ 25)։ 

ԹՐՄԱՀԵՂՈՒԿ, գ. Հեղուկ թուրմ։ ....Լնդերը մերսեց Հոլի-
վուդ պողոտայից գնած թրմահեղուկով.... (Սյուր., էջ 110)։ 

 ԹՔԱՑԱՅՏ, գ. Թքի կաթիլը։ Սանդուղքի ամեն աստիճա-
նին՝ մեկ թքացայտ (ՎԵ, էջ 32)։ 

ԹՈՒԼԱՀԻՄՆ, ած. Թույլ հիմնավորում ունեցող։ Բայց դա 
թուլահիմն պատճառաբանություն է (ՍՍ3, էջ 404): 

ԹՈՒՆԱԳՈՅԱՑՈՒՄ, գ. Թույնի գոյանալը՝ առաջանալը։ 
Թունագոյացումը կատարվում է 20°C ջերմաստիճանի պայման-
ներում (Դավիդյանց, էջ 80)։ 

 
 Ժ  

ԺԱՄԱՆԱԿԱՓՈԽՈՒԹՅՈՒՆ, գ. Ժամանակի փոփոխութ-
յուն՝ հաջորդում։ Աչքի առաջ բռնկվում-քանդվում էին ժամա-
նակախոխության երանգները (ՎՍ3, էջ 9): 

ԺԱՅՌԱԾՆՈՒԹՅՈՒՆ, գ. (փխբ.): Ժայռից ծնված լինելը: 
Հայոց էպոսում, թեպետ ժայռածնության մոտիվը չկար, սակայն 
առկա է Փոքր Մհերի ժայռում՝ Ագռավաքարում փակվելը (ՎԼ, 
էջ 141): 

ԺԱՅՌԱՑԻՑ, գ. Սուր ծայրով վեր խոյացած ժայռ: Ինքը 
կընկներ ժայռացիցի վրա, եթե ստրուկ Արբոկ Պերճը չբռներ 
նրան օդի մեջ (ՍԽ, էջ 6): 

ԺԱՆԳԱՏԻՂՄ, գ. Ժանգագույն տիղմ։ Ի վերջո, ժանգա-
տիղմը մնալու էր իրենց, իսկ ջուրը ուրիշ կողմ էր հոսելու (ՎՍ4, 
էջ 90): 

ԺԱՆԳԵՐԻԶ, ած. Ժանգագույն եզրեր ունեցող։ Ուստի 
բախտախնդրությունը, կարծես, միտված էր հենց դրան, բայց 
հավանաբար ոչ լիովին, և հայտնվեցի Նանթաքեթ տանող 
ժանգերիզ, ճերմակ շոգենավի վրա…. (ՓՍ 1, էջ 23)։ 

ԺԱՆԻՔԱԲԱՑ, ած. Ժանիքները բաց՝ բացած։ Հը՞, էլի ե՞ս 
գալու՝ հարցնում էր նրա ժանիքաբաց երախը (ԳԽ 1, էջ 26)։ 

ԺՈՂՈՎՐԴԱԱԶԱՏԱՍԻՐԱԿԱՆ, ած. Ժողովրդական և ա-
զատասիրական։ Ժողովրդաազատասիրական գաղափարը 
անձնավորվում է բնության միջոցով (ՍՍ2, էջ 108): 

ԺՈՂՈՎՐԴԱԱՇՈՒՂԱԿԱՆ, ած. Ժողովրդական և աշու-
ղական։ Առաջադրում [է] տեսակետներ գրավոր գրականութ-
յան և ժողովրդաաշուղական պոեզիայի առանձնահատկութ-
յունների և փոխազդեցության շուրջ (ՍՍ2, էջ 109): 

ԺՈՂՈՎՐԴԱԲԵՄԱԴՐԱԿԱՆ, ած. Ժողովրդական և բեմա-
դրական։ Մինչ այժմ անսամբլը ելույթներ է ունեցել Ֆրանսիայի 
ավելի քան 20 քաղաքներում` ներկայացնելով մեր ավանդա-
կան «Բերդ» պարը, «Քոչարին», ժողովրդաբեմադրական «Ջան 
Գյուլում», «Հայկազուններ», «Հայկական հարսանիք» և բազմա-
թիվ այլ պարեր (Հեռ., Հ1, 10.07.2024): 

Ի 
ԻՆՔՆԱԴԱՏԱՊԱՐՏՎԱԾՈՒԹՅՈՒՆ, գ. Ինքնադատա-

պարտում: Ինչպես տեսնում ենք՝ այստեղ էլ նույն …. «անգին 
գօհար»- գոհար -«գովհար»-ն է, և, ամենակարևորը, նույն ինք-
նադատապարտվածությունն է …. (ՊՍ2, էջ 271): 

ԻՆՔՆԱԾՎԱՐ, ած. Ինքն իր մեջ ամփոփված։ Իր սուր ծայ-
րով ուղղվում է դարերով արմատացած ազգային հոգեբանու-
թյան նեղմիտ, ինքնածվար նախապաշարմունքներին (ՍՍ3, 
էջ 434): 

ԻՆՔՆԱԿԵՂԾՈՒՄ, գ. Ինքն իրեն կեղծելը։ Մակերեսային 
դաստիարակությունը, արտաքին փայլ ունեցող դաստիարա-
կությունը տանում է դեպի ինքնակեղծում ու ցամաքեցնում 
ինքդ քեզ ճիշտ ճանաչելու անկեղծության աղբյուրները (ՎԱ, 
էջ 20): 

ԻՆՔՆԱՀՈՐԴՈՐԱՆՔ, գ. Ինքն իրեն հորդորելը: Բայց բա-
նաստեղծը չի գոհանում միայն ինքնահորդորանքով (ՊՍ2, 
էջ 225): 

ԻՆՔՆԱՊԱՀԱՆՋԱՐԿ, գ. Ինքն իրեն պահանջարկելը: Այս-
պես է ծնվում, օրինակ, բանաստեղծական խոսքին շոռ չխառ-
նելու ինքնապահանջարկը…. (ՊՍ2, էջ 356): 

ԻՆՔՆԱՎԵՐԱԿԵՐՏՈՒՄ, գ. Ինքն իրեն վերստին կերտելը, 
ինքնազարգացում։ Ֆաուստյան անձնավորության իդեալն է հո-
գեկան ուժերի խոյանքը դեպի ինքնաճանաչում, մինչև հոգու 
խորքը, դեպի ինքնաիրականացում ու ինքնավերակերտում 
(ՎԱ, էջ 23): 

ԻՆՔՆՈՒԹԵՆԱՍՏԵՂԾ, ած. Ինքնություն ստեղծած։ ....Աշ-
խատության հեղինակները ոչ միայն գործ ունեն նոր կամ արթ-

նացած կրոնականության հետ, այլ նաև կրոնական տարբեր 
ուղղությունների ազգային-գաղափարական, ինքնութենա-
ստեղծ առանձահատկությունների հետ (Կայս., էջ 7)։ 

ԻՈՆԱԶԵՐԾ, ած. Իոնից ազատված, անջատված: Ահա 
ժամանակակից սովորական ձեռքի քսուքի բաղադրությունը. 
իոնազերծ ջուր, գլիցերին…. (ՅՆՀ, էջ 412): 

ԻՍՊԱՆԱԲՆԱԿ, ած. Իսպանիայում բնակվող։ Իսպանա-
բնակ երգչուհին միկրոբլոգի իր հետևորդների հետ կիսվել է 
նոր ֆոտոշարքով (Հմց., news.am)։ 

ԻՍՊԱՆԱԳԵՏ, գ. Իսպաներենի մասնագետ։ Իսպանագե-
տի աշխատանքային պայմանագիրը կավարտվի այս տարի 
(Հմց., news.am)։  

ԻՍՊԱՆԱՀԱՅ, ած. Իսպանիայում բնակվող հայ։ Իսպա-
նահայ հայտնի դերասանն առաջին անգամ է համագործակ-
ցում հայերի հետ (Հմց., news.am)։ 

ԻՍՊԱՆԱՀԱՅԿԱԿԱՆ, ած. Իսպանական և հայկական։ 
Իսպանահայկական երգն ունի նաև իսպաներեն վերնագիր 
(Հմց., news.am)։ 

ԻՍՊԱՆԱՀԱՅՈՒԹՅՈՒՆ, գ. Իսպանիայում բնակվող հա-
յություն։ Իսպանահայությունը ցուցանակների և բարձրախոսի 
միջոցով իր վրդովմունքն ու բողոք է արտահայտել (Հմց., news.am)։  

ԻՍՊԱՆԱՀՊԱՏԱԿ, ած. Իսպանիայի հպատակություն ու-
նեցող։ Նրանց տեղեկատվությամբ խոսքը 23-ամյա իսպանա-
հպատակի մասին է, որը վերածվել է առաջնահերթ թիրախի 
թագավորության ամբողջ ոստիկանության համար (Հմց., 
news.am)։ 

ԻՍՊԱՆԱՄԵՏ, ած. Իսպանիայի շահերին միտված։ Հայ-
կական պատվիրակությունը իսպանամետ քաղաքականութ-
յուն է վարել Կիևում (Հմց., news.am)։ 

ԻՍՐԱՅԵԼԱԳԵՏ, գ. Իսրայելագիտությամբ զբաղվող մաս-
նագետ։ Իսրայելում Նեթանյահուի հաղթանակը կսրի պայքարն 
Իրանի դեմ, ինչը վատ կազդի Կովկասի վրա. իսրայելագետ 
(Հմց., news.am)։ 

ԻՏԱԼԱԱՐԱԲԱԿԱՆ, ած. Իտալական և արաբական։ Հռո-
մի իտալաարաբական կենտրոնը նշել է Հայոց ցեղասպանութ-
յան տարելիցը (Հմց., news.am)։  

ԻՏԱԼԱԲՆԱԿ, ած. Իտալիայում բնակվող։ «From Italy With 
Love». իտալաբնակ հայուհին՝ նորաձևության մասին (Հմց., 
news.am)։ 

ԻՏԱԼԱԲՐԻՏԱՆԱԿԱՆ, ած. Իտալական և բրիտանական։ 
Մարտական ուղղաթիռներն արտադրվել են իտալաբրիտանա-
կան ընկերության լիցենզիայով (Հմց., news.am):  

ԻՏԱԼԱԽՈՍ, ած. Իտալերեն խոսող։ Շվեյցարիայի իտա-
լախոս հանդիսատեսի համար կազմակերպվել է Հայաստանին 
նվիրված ֆիլմերի ցուցադրություն (Հմց., news.am): 

ԻՐԱՆԱԲՆԱԿ, ած. Իրանում բնակվող։ Հայաստանից դե-
պի Իրան կարող են փոխադրվել Հայաստանում գտնվող իրա-
նաբնակ քաղաքացիները (Հմց., news.am)։  

ԻՐԱՆԱԽՈՍ, ած. Իրանական լեզուներով խոսող։ Վերլու-
ծությունը ցույց է տվել, որ իրանախոս ժողովրդի ներկայացու-
ցիչ է (Հմց., news.am)։ 

ԻՐԱՆԱՄԵՏ, ած. Իրանի շահերին միտված։ ԱՄՆ-ի օդա-
յին հարվածները Սիրիայում գիշերը սպանել են իրանամետ  

զինյալների (Հմց., news.am)։ 
ԻՐԱՆԱՏՅԱՑՈՒԹՅՈՒն, գ. Իրանի նկատմամբ ատելութ-

յուն։ ԱՄՆ-ը և նրա դաշնակիցները աջակցում են Մերձավոր 
Արևելքում իրանատյացության տարածմանը (Հմց., news.am)։  

ԻՐԱՊԱՏԿԵՐ, գ. Իրական պատկեր։ Երբեմնի երևակայա-
կան մտապատկերը տեղի է տվել կյանքի իրապատկերին (ՍՍ3, 
էջ 98): 

ԻՐԱՎԱԳԻՏԱԿԻՑ, ած. Իրավական գիտելիքներ ունեցող։ 
ԵՊՀ իրավագիտության ֆակուլտետում ձևավորում են իրավա-
գիտակից քաղաքացիներ (Հմց., ysu.am): 

ԻՐԱՎԱՀՊԱՏԱԿ, ած. Իրավական կարգին՝ նորմին ենթա-
կա՝ հնազանդ։ Դատախազությունը զգուշացնում է ցուցարար-
ներին՝ «դրսևորել իրավահպատակ վարքագիծ» (Հմց., 
azatutyun.am): 

 
Լ 

ԼԱԽՏԱՀՐԱՎԵՐ, գ. Լախտ(ի) խաղի հրավեր։ Աղջիկների 
թաքուն սիրո գաղտնիքները մատնող ճոճկախաղը, տղաների 
լախտահրավերը, և ասք դարձած նահապետական գերդաստա-
նի իրիկնահացը (ՍՍ3, էջ 543): 

ԼԵԶՎԱԿԱՀՅՈՒՍՔ, գ. Զանգի լեզվակների հյուսքը։ Եվ 
կաթողիկոսն Ամենայն Հայոց երկարում է իր աջը օրհնաբան-
յալ, և ափի մեջ խնկարկումով դալարում են լեզվակահյուսքերն 
աշխարհալուր մեր զանգերի՝ արեգական շողերի պես՝ ձիգ, լու-
սարձակ…. (ՎՀ, էջ 21)։ 

ԼԻԵՐԱԽ, մկբ. Լի երախով, ամբողջ ուժով։ ….Խաբս տվեց-
շեղեց գամփռի ուշադրությունը, ինքը մյուս կողմից նետվեց ու 
լիերախ հափռեց նրա ականջը (ԳԽ 1, էջ 26)։ 

ԼՐԱԳՐԱՎԱՃԱՌԱՎԱՐԻ, մկբ. Լրագրավաճառի նման։ 
….Լրագրավաճառավարի սուլեց՝ ուժգին, հրամայական, ա-
ռարկություն չհանդուրժող և վերջնական (ՍՈՒ, էջ 107)։  

ԼՈՒՍԱՋԵՐՄԱՏՈՒ, գ. Լույս ու ջերմություն տարածող։ 
Վերջ, արևը երես շրջեց, ամիսներով չի երևա, տոտալ մթամա-
ծություն, միակ լուսաջերմատուն Էյյան է, ում համար գիշեր-ցե-
րեկը խնդիր չէ…. (ԳԽ 2, էջ 43)։ 

 
Խ 

ԽԱԶԱԲԱՆԱԿԱՆ, ած. Երաժշտական նշանագրերին՝ 
խազերին վերաբերող: -Իբրև երաժիշտ մեր սուրբ հայրենի հո-
գեշունչ մրմունջները լույս հանեմ՝ համեմատելով այլ ազգերի 
երաժշտական խազաբանական օրենքների հետ…. (ԱՇ, էջ 108): 

ԽԱԶԱԲԱՆՈՒԹՅՈՒՆ, գ. Երաժշտական նշանագրերին՝ 
խազերին վերաբերող գիտություն: …. Խազաբանությունը բարդ 
գիտություն է (ԱՇ, էջ 204): 

ԽԱԶԱՎՈՐ, ած. Նշանագիր ունեցող: Կոմիտասը սկսել էր 
վերծանել պարզ խազավոր երգերի որոշ դարձվածքներ…. (ԱՇ, 
էջ 203): 

ԽԱԶԱՎՈՐՎԵԼ, բ. Նշանագրել: Շարականները խազա-
վորված էին, կարելի է ասել, երեք աստիճանով…. (ԱՇ, էջ 203): 

ԽԱՂԱՄԵՔԵՆԱ, գ. Խաղալիք մեքենա։ Գլխումս խաղամե-
քենայի մետաղե գնդիկների պես մանրամասներ են փայլատա-
կում (Լի. Ջ1, էջ 5): 

ԽԱՉԱՓԱՅՏ, գ. Վրան խաչ քանդակած փայտ: …. Պար-
սիկները Խոսրով Բ արքայից արքայի հրամանատարությամբ 
գրավում են Երուսաղեմը և գերեվարում Հիսուսի խաչափայտը 
(ՎԼ, էջ 118): 

ԽԱՉՔԱՐԱԳՈՐԾՈՒԹՅՈՒՆ, գ. Խաչքարեր պատրաստե-
լը։ ....Խաչը եկավ ու տեղավորվեց իր տեղում՝ բացելով խաչքա-
րագործության նոր՝ արդի էջը (Կայս., էջ 137)։ 

ԽԱՌՆԱԳԻՐ, գ. Խաղային հնարք՝ տառերի խառը դասա-
վորվածությամբ: Սովորական խառնագիր է, ու տառերը պիտի 
դասավորեմ ըստ կողքի թվերի հերթականության (Լի. Ջ2, էջ 159): 

ԽԵՂԱՁԵՎՈՒՄ, գ. Ձևախեղելը, աղճատելը։ Միոմաների 
հեռացումը խեղաձևում է արգանդի խոռոչը կամ փոքր կոնքի 
օրգանները (Հմց., medex.am): 

ԽՄՈՐԱԿՈԼՈԼԱԿ, գ. Կոլոլակ խմորից։ Պատրաստենք 
միասին խմորակոլոլակ (Հեռ., Հ1, 01.11.2023): 

ԽՆԴՐԱՀԵՆՔ, ած. Խնդիրների վրա հենվող։ Խնդրահենք և 
հետազոտահենք քաղաքական դասընթաց (Հմց., oragir.news.am): 

ԽՈՀԱՎԱՎԵՐԱԳՐՈՒԹՅՈՒՆ, գ. Խոհագրություն և վավե-
րագրություն։ Սույն խոհավավերագրությունը, չհավակնելով 
ներկայանալ իբրև գեղարվեստական ստեղծագործությունը, 
այդուամենայնիվ ունի, այսպես ասած, «իր կերպարների նա-
խատիպերը» (ԳԹ, 03.12.2021)։ 

ԽՈՆԱՎԱՉՈՐԱԴԻՄԱՑԿՈՒՆ, ած. (բսբ.): Խոնավ և չոր 
վայրերին ու կլիմային դիմացող: Եթե կանաչապատվող տա-
րածքում բուսական համակեցությունը անապատային կամ կի-
սաանապատային է, ապա …. կարելի է առաջարկել չորադի-
մացկուն և շոգադիմացկուն բուսատեսակներ, …. եթե անտա-

ռային է՝ գլխավորապես խոնավասեր, խոնավաչորադիմաց-
կուն և չորախոնավասեր բուսատեսակներ (ԳրԱրծ, էջ 153): 

ԽՈՇՈՐԱԲԱԺԱԿ, ած. (բսբ.): Խոշոր բաժակ ունեցող: Բաց 
գրունտի պայմաններում առավելապես մշակվում են բարձրա-
հասակ, գարնանային, մանրատամնավոր, սովորական, տուղ-
տանման, խոշորաբաժակ գարնանածաղիկները (ԳրԱրծ, էջ 66): 

ԽՈՇՈՐԱՌԷՋ, ած. (բսբ.): Խոշոր առէջ ունեցող: Դրանցից 
են …. նռնենին, խոշորառէջ կաղնին…. (ԳրԱրծ, էջ 18): 

ԽՈՍԱՁԱՅՆ, ած. Ոչ երգեցիկ, խոսելու ձայն ունեցող: 
Նույնիսկ խմբերգում հնչում է ոչ թե երգի, այլ խոսաձայնի բա-
ցականչությունը (ԱՇ, էջ 37): 

ԽՈՏԱԿԱԶՄ, ած. (բսբ.): Խոտաբույսերի ամբողջությունը: 
Սիզամարգերն ըստ գործառական նշանակության և խոտա-
կազմի լինում են սովորական, պարտերային, մարզական, մար-
գագետնային և մավրիտանական (ԳրԱրծ, էջ 199):  

ԽՈՐԱԾԱԾՈՒԿ, ած. Խորը և գաղտնի՝ ծածուկ իմաստ ու-
նեցող: ….Մեր բանաստեղծը տալիս է իմաստափոխական ար-
ժեք՝ «սիֆաթ»-ի տակ ենթադրելով այն, ինչ «է խորին անգի-
տելի» (այսինքն՝ ինչ խորածածուկ է և անճանաչ) (ՊՍ2, էջ 348): 

ԽՈՒՄՀԱՐԱՅԻՆ, ած. Խումհարին բնորոշ։ -Առավոտյան 
օղի խմելը լավ նշան չէ,-իր խումհարային փորձի մակերեսից 
մատուցեց Գրիգը (ԳԽ 2, էջ 51)։ 

  
 Ծ  

ԾԱՂԿԱՆԱԽՇԵԼ, բ. Ծաղկային նախշերով զարդարել։ 
Զննում էր աշխարհը ծաղկանախշած.... (Սյուր., էջ 37)։ 

ԾԱՂՐԱՇԱՐ, գ. Երգիծանկարների շարք: 1960-ականնե-
րին Իսպանիայում ամենահայտնի ծաղրաշարերը սուպեր-մե-
նի մասին էին…. (ՅՆՀ, էջ 233): 

ԾԱՌԱԳՈՒՇԱԿ, ած. Ծառերով գուշակություն անող: Ծա-
ռագուշակ քրմերը սկսեցին ականջ դնել տերևների խշշոցին 
(ՍԽ, էջ 186): 

ԾԵՐԱՊԱՐՏԵԶ, գ. Ծերերի՝ տարեցների խնամքի և զբաղ-
վածության հաստատություն։ Նոր Գեղիում բացվել է ՀՀ-ում ա-
ռաջին ծերապարտեզը (Հեռ., Հ1, 28.08.2024): 

ԾԻԾԱՂԱԼԱՑ, գ. Ծիծաղելով լաց լինելը: …. Նրա բաց բե-
րանը լրիվ անշարժացավ, ծիծաղալացը սառեց դեմքին …. (ԱՇ, 
էջ 194): 

ԾԻԾԱՂԱՌԱՏՈՒԹՅՈՒՆ, գ. Շատ ծիծաղկոտություն։ 
….Նրա դեմքը շրջանակել են չափից ավելի դարչնագույն մա-
զերը, քիթը չափազանց նուրբ է…. նրա անխոտոր զվարթությու-
նը, ծիծաղառատությունը (ՓՍ 1, էջ 22)։ 

ԾԻՐԱՆԱՁԵՎ, ած. Ծիրանի ձև ունեցող։ Սարքը հիշեց-
նում է ծիրանաձև բռնիչ, որը շատերն օգտագործում են աղբի 
հավաքման համար (Հմց., news.am): 

ԾԻՐԱՆԱՇԱԳԱՆԱԿԱԳՈՒՅՆ, ած. Ծիրանագույնին տվող 
շագանակագույն: ….Ծաղկապսակի ներքին թերթիկները ներ-
սից ունեն 2 դեղնավուն ժապավենանման գծեր և ծիրանաշա-
գանակագույն բազմաթիվ կետեր (ԳրԱրծ, էջ 222): 

ԾԻՐԱՆԱՇԱՏ, ած. Ծիրանի առատ բերքով աչքի ընկնող։ 
Համեմատության համար նշենք, որ ծիրանաշատ հունիսին ար-
տահանվել էր ընդամենը 6,7 տոննա ծիրան (Հմց., news.am): 

ԾԻՐԱՆԱՏՈՒՆԿ, գ. Ծիրանենիներ տնկելը։ Այնուհետև 
զարդարում ենք ծիրանի ծառը, կատարում ծիրանատունկ (Հմց., 
news.am)։  

ԾԽԱԽՈՏԱԹՈՒՂԹ, գ. Ծխախոտ փաթաթելու համար նա-
խատեսված թուղթ։ Ես և վարորդը ամանը փաթեթավորեցինք 
ծխախոտաթղթով.... (ՓՍ, էջ 53)։ 

ԾԽԱՇԻԹ, գ. Ծխի շիթ։ Թվաց՝ Դերսուն իսկի չլսեց նրան, 
յուղոտ բերանից ծխաշիթ բաց թողեց հայացքի ուղղությամբ, որ 
նայում էր հյուսիս (ԳԽ 2, էջ 23)։ 

ԾՆԱԳՆԱՑ գ. Ծննդկանին սպասարկող հատուկ մեքենա: 
Ծնագնացը դրսում սպասում է, որ մեզ հասցնի մեր տները (ՄԱ, 
էջ 164): 

ԾՆԱԹՈՌ, գ. Հատուկ աթոռ ծննդկանի համար: Կողքին 
զույգ նստատեղերով ծնաթոռն է (ՄԱ, էջ 151): 

ԾՆԿԱԾԵԾ, ած. Ծունկ ծեծելով։ Եվ նորից տրտունջ ու 
նվնվոց, նորից ծնկածեծ արդարացում (ՎՍ4, էջ 35): 

ԾՆՆԴԱԼՈՒԾՈՒՄ, գ. Ծննդաբերում: Կնոջ հետ, ըստ 
ցանկության, ծննդալուծման ամբողջ ընթացքում նրա հետ կա-
րող է լինել հարազատներից մեկը…. (Հմց., Mediamax. Am): 

ԾՆՈՂԱՎԱՐԱԿԱՆ, ած. Ծնողի վարքագծին և գործելա-
կերպին, ծնողի վարքագծի և գործելակերպի ուսուցմանը վերա-
բերող՝ հատուկ։ Քննարկվում էին կյանքի դժվար վիճակում 
հայտնված երեխաների հոգեբանական խնդիրների լուծման 
ծնողավարական արդյունավետ մոտեցումները (Հմց., unicef.org): 

ԾՆՈՂԱՎԱՐՈՒԹՅՈՒՆ, գ. Ծնողի վարքագիծ և գործելա-
կերպ, ծնողի վարքագծի և գործելակերպի ուսուցում։ Ծնող լի-

նելը, ծնողավարությունը սոսկ նպատակային ուղղություն չէ, 
այն ճամփորդություն է (Հմց., unicef.org): 

ԾՆՈՂԱՎԱՐՈՒՄ, գ. Ծնողի վարքագիծ և գործելակերպ 
վարելը, ծնողի վարքագիծ և գործելակերպ վարել ուսուցանելը։ 
Ծնողավարումը կարող է ավելի հաճելի լինել, երբ հաստատ-
ված են ծնող-երեխա դրական հարաբերություններ (Հմց., 
unicef.org): 

ԾՊԵՂԱԳՈՐԾ, գ. Ծպեղ պատրաստող արհեստավոր։ 
Ծպեղագործը ճիշտ չէր շարժել լծակները (ՍԴ, էջ 84)։ 

ԾՈՒՆԿԿՈՏՐՈՒԿ, գ. Պարային շարժում: Այստեղ ամեն 
բան կա՝ ոտնաթաթի հարվածը, իրանի ճոճումները, ծունկկոտ-
րուկները, շորորալը…. (ԱՇ, էջ 172): 

 
Կ 

ԿԱԶՄԱՓՈԽԱՅԻՆ, ած. Կառուցվածքային փոփոխությա-
նը բնորոշ։ Մկաններում կազմափոխային կամ այլ ախտաբա-
նական փոփոխությունների առկայության դեպքում մսեղիքը 
…. ուղարկում են օգտահանության (Դավիդյանց, էջ 56)։ 

ԿԱԼԱՆԱՌԱՔՈՒՄ, գ. Կալանավորներին տեղափոխելը։ 
 - Իսկ Վիտյայի կալանառաքման կե՞տը (ՍԴ, էջ 59)։ 

ԿԱՂԱՊԱՐԱՑՎԵԼ, բ. Վերածվել կաղապարի։ ....Ազգն ու 
կրոնը հայաստանյան դիսկուրսներում միշտ միացվում էին 
մշակութային միատեսակության մասին կաղապարացված 
պատկերացումներին.... (Կայս., էջ 13)։ 

ԿԱՂԱՔԱՅԼ, ած. Կաղ քայլվածք ունեցող։ Պահ անց մութ 
խոռոչից, որ հարևան սենյակի գոյությունն էր հուշում, դուրս 
եկավ կաղաքայլ մի կին.... (ԳԽ 1, էջ 176)։ 

ԿԱՄՅՈՒԱԳԵՏ, գ. Ալբերտ Կամյուի ստեղծագործության 
մասնագետ։ Ֆրանսիայի կամյուագետները պատասխանեցին 
ուսանողներին հետաքրքրող բազմաթիվ հարցերի (ԳԹ, 
10.11.2023)։ 

ԿԱՅԾԱՇԱՂ, մկբ. Կայծ՝ կրակ շաղ տալով։ Ցածում, 
պարզվեց, Զանգվի ձորն է, ռեստորանների կրակներն արտա-
ցոլվում էին գետի մանր ալիքներից, խութերի հանդիպելով՝ 
կայծաշաղ շպրտվում այս ու այն կողմ (ԳԽ 1, էջ 134)։ 

ԿԱՆԱՉԱԳՈՐՇԱՎՈՒՆ, ած.Կանաչին տվող գորշ։ Կեղծ 
տուբերկուլոզը բնութագրվում է միջմկանային հյուսվածքում 
աղավնու ձվի մեծության կանաչագորշավուն գույնի թարախ 
պարունակող օջախների առաջացմամբ (Դավիդյանց, էջ 28)։  

ԿԱՆԱՉԱԴԱՐՉՆԱԳՈՒՅՆ, ած. Կանաչին տվող դարչնա-
գույն: …. Ձմռանը ցրտերից գունափոխվում և ստանում են կա-
նաչադարչնագույն երանգ (ԳրԱրծ, էջ 211): 

ԿԱՆԱՉԱԽԱՅՏԱԲՂԵՏ, ած. Կանաչի գերակշռությամբ 
գույնզգույն բծեր ունեցող: Մշակության մեջ առավել տարածում 
են գտել կանաչախայտաբղետ տերևավոր դիֆենբախիաները 
(ԳրԱրծ, էջ 89): 

ԿԱՊՏԱՀԱԳՈՒՍՏ, ած. Կապույտ հագուստ՝ համազգեստ 
ունեցող։ Կապտահագուստ մաքսավորը պատրաստ էր սպա-
սարկելու մեզ ու առանց ուղեբեռը զննելու արագորեն դրոշմա-
կնքեց բոլոր կտորները՝ մեզ ավելի մոտեցնելով հայրենի տանը 
(ՓՍ 1, էջ 6)։ 

ԿԱՊՏԱՍԵՎԱՎՈՒՆ, ած. Կապույտին տվող սև: Պտուղը 
գնդաձև, կապտասևավուն հատապտուղ է…. (ԳրԱրծ, էջ 244): 

ԿԱՌՈՒՑԱԿՑՈՒՄ, գ. Առանձին մասերից մեկ ամբողջա-
կան կառույց ստեղծելը։ Մշակութային լանդշաֆտը, քաղաքա-
կան ռեժիմները և կրոնական բազմազանության կառուցակցու-
մը (Կայս., էջ 8)։ 

ԿԱՎԱԿԱՐՄՐԱՎՈՒՆ, ած. Կավագույնին տվող կարմիր։ 
Լյարդը մեծացած է, կավակարմրավուն գույնի, կետավոր ար-
յունազեղումներով (Դավիդյանց, էջ 93)։ 

ԿԱՎՃԱՀԵՏՔ, գ. Կավճի հետք։ Չեղած կավճահետքերը 
գրատախտակի վրա խնամքով մաքրեց, կավիճը վերցրեց (ՎՍ3, 
էջ 19): 

ԿԱՐԳԱԳՐԻՉ, գ.Օրենք՝ կարգ գրող մարդ։ Ես ապշեցուցիչ 
նմանություն հայտնաբերեցի …. կարգագրիչ զեկերի և ճամբա-
րային վարչակազմի պաշտոնավարների միջև (ՍԴ, էջ 35)։ 

ԿԱՐՄՐԱԲՐՈՆԶԱԳՈՒՅՆ, ած. Կարմրին տվող բրոնզա-
գույն: …. Ամռանը ստանում են մուգ կանաչավուն գունավո-
րում, իսկ աշնանը և ձմռանը՝ կարմրաբրոնզագույն կամ մուգ 
գորշագույն (ԳրԱրծ, էջ 239): 

ԿԱՐՄՐԱՄԱՆՈՒՇԱԿԱՎՈՒՆ, ած. Կարմրին տվող մա-
նուշակավուն: Տե՛ս ԳՈՐՇԱՇԱԳԱՆԱԿԱԳՈՒՅՆ-ի օրինակը: 

ԿԱՐՈՂՈՒՆԱԿԱՀԵՆ, ած. (Ճիշտ է՝ կարողունակահենք): 
Կարողությունների և հմտությունների վրա հենվող: Ներկայաց-
րեց չափորոշչի կարողունակահեն բնույթը և նրա հիմքում ըն-
կած ութ առանցքային կարողունակությունները (Հմց., 
kznakhimnadram.blogspot.com): 

ԿԵՂՏԱՋՐՈՏԵԼ, բ. Կեղտաջրով պատել: …. Ճարպոտ ծի-
ծաղով է կեղտաջրոտում անտակ ծովերից կյանքի գնով մար-
գարիտ հանողներին…. (ՊՍ2, էջ 346): 

ԿԵՂՏԱՎԱՐԴԱԳՈՒՅՆ, ած. Կեղտոտ վարդագույն: 
…. Ոտնաձայները արդեն հասել են աստիճանների կեղտա-
վարդագույն գորգին (ՄԱ, էջ 366): 

ԿԵՆԴԱՆԱՏԵՐ, գ. Կենդանիներ պահող, կենդանու տեր։ 
Խնդրում ենք կենդանատերերին և տեղական ինքնակառավար-
ման մարմինների ներկայացուցիչներին հնարավորինս աջակ-
ցել անասնաբույժներին (Հմց., armeniasputnik.am): 

ԿԵՆՍԱԷԿՈԼՈԳԻԱԿԱՆ, ած. Կյանքին և էկոլոգիային 
հատուկ։ Տե՛ս ԴԵՆԴՐՈԽՈՒՄԲ-ի օրինակը (ԳԱ, ԽՀ, ՓԱ, էջ 6)։ 

ԿԵՆՍԱԿԱՅՏԱՌ, ած. Կայռատ կյանք ունեցող: Խամրում 
է հաջորդ երրորդ տողի կենսակայտառ ճշմարտության տաքու-
թյունից (ՊՍ2, էջ 170): 

ԿԵՆՍԱՁԵՎԱԲԱՆԱԿԱՆ, ած. Կենսաձևաբանությանը 
հատուկ։ Ուսումնասիրությունների ժամանակ …. ճշտվում են 
անտառային լանդշաֆտների դենդրոլոգիական կազմը 
…. դրանց անտառգնահատման և կենսաձևաբանական հիմնա-
կան ցուցանիշները…. (ԳԱ, ԽՀ, ՓԱ, էջ 6)։ 

ԿԵՆՍԱՄԵՏՐԻԿ, ած. Կենսաչափական։ …. Ծառաբույսե-
րի ֆենոլոգիական դիտումների ու կենսամետրիկ չափումների 
մեթոդաբանությունը…. (ԳԱ, ԽՀ, ՓԱ, էջ 3)։ 

ԿԵՆՍԱՆՇԱՆ, գ. Կյանքի գոյության՝ առկայության նշան։ 
Այդ կենսանշանները հայտնաբերելով` ֆերմենտները ցույց են 
տալիս նրանց տեղադրությունը (Հմց., news.am): 

ԿԵՆՍԱՊԱՇՏՊԱՆԻՉ, ած. Կենսականությունը պաշտպա-
նող։ Ընկերությունը այնտեղ կուղարկի բժշկական դիմակներ, 
անձնակազմի համար կենսապաշտպանիչ արտահագուստ, 
ախտահանիչ միջոցներ (Հմց., livenews.am): 



60 
 

ԿԵՆՑԱՂԱԿՈՆՏԱԿՏԱՅԻՆ, ած. Կենցաղային շփմանը 
բնորոշ։ Կենցաղակոնտակտային ճանապարհով արձանագըր-
ված դեպքերը լինում են հազվադեպ…. (Դավիդյանց, էջ 71)։  

ԿԵՍՀԱՐՅՈՒՐՅԱԿ, գ. Հարյուրյակի կեսը՝ հիսուն։ Եվ 
գիտե՞ք՝ երբևէ չէի պատկերացնի, որ կեսհարյուրյակ էջում 
հնարավոր է այդքան անհեթեթություն դուրս տալ (ՎԵ, էջ 43)։ 

ԿԵՐԱԿՐԱԹԱՍ, գ. Կերակրաման։ Իմ ու կերակրաթասի 
միջև հետ-առաջ վազվզելիս նա մլավոցն ավելի է զլում (Լի.Ջ1, 
էջ 78): 

ԿԵՐԱԿՐԱՍԵՂԱՆ, գ. Կերակրման սեղան։ Կերակրասե-
ղանը կարելի է գործածել, երբ երեխան դառնում է 6 ամսական 
(Հեռ.,ԱրմենիաTV, 22.03.2024)։ 

ԿԻՆՈԳԻՏԵԼԻՔ, գ. Գիտելիք կինոյի մասին։ Ձեր կինոգի-
տելիքները կօգնեն հաղթահարել հաջորդ փուլը (Հեռ., Հ1, 
28.10.2024): 

ԿԻՆՈՁԵՎԱՉԱՓ, գ. Ձև ու չափ ունենալը: Ժամանակի մեջ 
ճանապարհորդելու կինոձևաչափը հայկական իրականություն 
բերվել է մի քանի ժանրեր միաձուլելով (Հմց., bravo.am, 04.02.2024):  

ԿԻՍԱԲԱՆՏԱՅԻՆ, ած. Կիսով չափ բանտային։ .... Հիվան-
դանոցը կիսաբանտային էր.... (Սյուր., էջ 52)։ 

ԿԻՍԱԳԻՐՔ, գ. Ամբողջական գրքի մի կեսը։ Մեր վերջին 
ամառը միասին շատ լավ կանցներ, եթե Եսեի բերած այդ կի-
սագիրքը չլիներ (ՆԻ, էջ 136)։ 

ԿԻՍԱԼԻԱԹԵՐԹ, ած. (բսբ.): Կիսով չափ լիաթերթ: Ծա-
ղիկները կիսալիաթերթ են կամ լիաթերթ…. (ԳրԱրծ, էջ 55): 

ԿԻՍԱԿԼՈՐԱՎՈՒՆ, ած. Կիսով չափ կլորավուն: Սերմը 
բարակ է, կիսակլորավուն…. (ԳրԱրծ, էջ 57): 

ԿԻՍԱԿՅԱՆՔՈՏ, ած. Կիսով չափ կյանքոտ: Տե՛ս ԿԻՍԱ-
ԳՐՔՈՏ-ի օրինակը: 

ԿԻՍԱԿՐԹԱԹՈՇԱԿԱՌՈՒ, գ. Կես կրթաթոշակ ստացող։ 
Քեմբրիջ էր ժամանել Հարվարդի կիսակրթաթոշակառու երկ-
րորդ կուրսեցի որդուն այցելելու…. (ՓՍ 1, էջ 17)։ 

ԿԻՍԱՊՏՏԵԼ, բ. Կիսով չափ պտտել։ Նրա սև մազերի 
խուրձը կիսապտտած գլխով տիկնիկի մազափնջի նման ցըց-
վեց.... (ՓՍ, էջ 68)։ 

ԿԻՍԱՍՏՎԵՐԱՏԱՐ, ած. (բսբ.): Բացատրությունը՝ օրինա- 
կում: Կիսաստվերատար ծառաբույսեր - Այս խմբում ընդգըրկ-
ված ծառաբույսերը լույսի և լուսավորության նկատմամբ ունեն 
միջին պահանջկոտություն (ԳրԱրծ, էջ 18): 

ԿԻՍԱՎԵՐՆԱՍԵՆՅԱԿ, գ. Կիսով չափ վերնասենյակ։ 
Ձեղնասենյակ, կիսավերնասենյակ, կողաշենք, բաց վերնա-
հարկ, -ես այս ամենը խառնում եմ և առանձնակի տարբերու-
թյուն չեմ տեսնում (ՎԵ, էջ 92)։ 

ԿԻՍԱՑԱՏԿԵԼ, բ. Կես ցատկ կատարել։ Ջովանան տեղից 
վեր կացավ՝ թուխ, առատ մազերը հետ գցելով ու կիսացատկեց 
դեպի Մոլսբին…. (ՓՍ 1, էջ 18)։ 

ԿԻՍԱՓԱՅԼԱՏ, ած. Կիսով չափ փայլատ։ «Մերի» առցանց 
խանութներից կարող եք ձեռք բերել կիսափայլատ շրթներկ 
(Հեռ., ԱրմենիաTV, 07.04.2024)։ 

ԿԻՏԵԼԱՆՄԱՆ, ած. Կիտելի տեսք ունեցող։ Տե՛ս ԳԼԽԱ-
ՓԱԹԹՈՑ-ի օրինակը։ 

ԿԻՏՐՈՆԱԴԵՂԻՆ, ած. Կիտրոնի նման դեղին։ Սննդարար 
միջավայրերի վրա …. տարբերում են ոսկեգույն, սպիտակ, 
կիտրոնադեղին ստաֆիլոկոկեր (Դավիդյանց, էջ 77)։ 

ԿԻՏՐՈՆԱՓԱՅՏ, գ. Կիտրոնենու փայտ։ Թակարդը պող-
պատից, կիտրոնափայտից, զսպանակներից ու ճոպաններից 
բաղկացած հսկայական բարդ սարք էր (ՍՈՒ, էջ 54)։ 

ԿԾԿԱՆՔԱՆՄԱՆ, ած. Կծկանքի նման։ Արտահայտվում է 
մարմնի բարձր ջերմաստիճանով, ….կծկանքանման և անդա-
դար ցավերով որովայնում ….(Դավիդյանց, էջ 43)։ 

ԿԾԿԱՑԱՎ, գ. Կծկումներով ցավ։ Հիվանդությունը կլինի-
կապես արտահայտվում է որովայնի կծկացավերով (Դավիդյանց, 
էջ 75)։ 

ԿՅԱՆՔՈՏՈՒԹՅՈՒՆ, գ. (դիպվ.): Կենսախինդ լինելը: 
….Կյանքի ու կենցաղի կենդանությունը ուղղակի ներխուժում 
են կատարում՝ կնոջ վերացական «նզովքին» տալով կյանքո-
տություն և հոգեբանական նրբանկատություն (ՊՍ2, էջ 168): 

ԿՆԱՁԵՎ, ած. Կնոջ հանդերձին նմանվող: Նրանցից շատ 
տղամարդիկ կնաձև հագուստով էին…. (ՍԽ, էջ 50)։ 

ԿՆՃՌԱՇԱՐ, գ. Կնճիռների շարքը։ Լռություն տիրեց, մի 
քանիսը բռնազբոսիկ հազացին, Յասոնն արտասվեց, տիկին 
Արուսը ճչաց, Խորենի աջ հոնքը վեր թռավ՝ կորելով ճակատի 
կնճռաշարը (ԳԽ 1, էջ 257)։ 

ԿՈՅԱԳԻԾ, գ. Կեղտաջրերը հեռացնելու խողովակների 
ցանց։ Մայրաքաղաքի 350 հասցեներում 70 կմ երկարությամբ 
կոյագիծ կկառուցվի (Հեռ., Հ1, 19.09.2024): 

ԿՈՅԱՏԱՐ, գ. Կեղտաջրերը հեռացնելու խողովակ։ Էրե-
բունու Մուշավան թաղամասում առաջին անգամ կոյատար 
համակարգ է կառուցվում (Հեռ., Հ1, 13.09.2024): 

ԿՈՆՏԱԿՏԱԿԵՆՑԱՂԱՅԻՆ, ած. Տե՛ս ԿԵՆՑԱՂԱԿՈՆ-
ՏԱԿՏԱՅԻՆ-ի բացատրությունը։ Փոխանցման ուղի՝ ջրային, 
սննդային և կոնտակտակենցաղային (Դավիդյանց, էջ 52)։ 

ԿՈՇԿԱՔՍՈՒՔ, գ. Կոշիկները փայլեցնելու համար նա-
խատեսված սև քսուք՝ վաքս։ Կոշկաքսուքի պես սև նեգրը մե-
նամարտում էր շիկահեր լեհի հետ (ՍԴ, էջ 159)։ 

ԿՈՐԵԱԽՈՍ, ած. Կորեերեն խոսող։ Չինախոս և կորեա-
խոս զբոսավարներն այժմ պահանջված են (Հմց., news.am)։ 

ԿՐԱՃԵՐՄԱԿ, ած. Կրի նման ճերմակ։ Աստիճանների 
լուսավորված կողապատի կրաճերմակ երեսին արտապատ-
կերվեց- վետվետաց անճոռնի մի պատկեր (ՎՍ3, էջ 86): 

ԿՐԹԱՀԵՏԱԶՈՏԱԿԱՆ, ած. Կրթական և հետազոտական։ 
Տեղի ունեցավ չարենցյան ամառ կրթահետազոտական նախա-
գծի ամփոփումը (ԳԹ, 10.11.2023)։ 

ԿՐՈՆԱԱԶԳԱՅԻՆ, ած. Կրոնական և ազգային։ Այդ կրո-
նաազգային հին խմբերը փոքրամասնություններ էին համար-
վում.... (Կայս., էջ 80)։ 

ԿՐՈՆԱՄԻՋՅԱՆ, ած, Կրոնների միջև եղող։ ....Այն մեծա-
պես նպաստեց կրոնամիջյան ու ազգամիջյան բախումներին .... 
(Կայս., էջ 44)։ 

ԿՐՈՆԱՄՈԼՈՒՑՔ, գ. Կրոնի նկատմամբ մոլուցք: Ցանկա-
ցած հանրություն կործանելու համար պետք է մարդկանց գըլ-
խից հանել միտքը և հոգին լցնել կրոնամոլուցքով (Հմց., Vahe 
Lorents fb էջ): 

ԿՈՒՅՏԱՎՈՐՈՒՄ, գ. Կույտավորելը: Կույտավորումից 3 
ամիս հետո անհրաժեշտ է զանգվածը բահով լավ խառնել և 
մանրացնել ճիմերը (ԳրԱրծ, էջ 32): 

Հ 

ՀԱԿԱԲՆՈՒՅԹ, ած. Բնույթին հակառակ, հակառակ 
բնույթ ունեցող: …. Խոսքը առերևույթ ընդմիջելով, իսկ ըստ 
էության խորացնելով չորս հակաբնույթ տարրերի քառամար-
տությամբ՝ բանաստեղծը հասնում է «երկու կամացծառայ»-ութ-
յանը, որը նույն «երկու տէրանց ծառայ»- ությունն է (ՊՍ2, էջ 219): 

ՀԱԿԱԲՈՐԲՈՍԱՅԻՆ, ած. Բորբոսումը կանխող, բորբո-
սասպան։ Ակրիլային, հակաբորբոսային ներկ՝ փայտի և քարի 
համար (Հմց., vakmetal.am): 

ՀԱԿԱԽՌՈՎԱՐԱՐԱԿԱՆ, ած. Խռովարարականներին 
հակադրվող: Պատը շրջափակված է հակախռովարարական 
հանդերձով սպառազինված …. Հրեշտակների շղթայով (ՄԱ, 
էջ 341): 

ՀԱԿԱԿԱՏԱՐՅԱԼ, ած. Կատարյալին հակառակ, հակա-
սող։ Երեկոյան ձեր մեջ մղում էր հայտնվել առ կատարյալը, 
խնդրեմ՝ խումհարի մեջ հակակատարյալի պոռթկում կունե-
նաք (ՎԵ, էջ 76)։ 

ՀԱԿԱԿՅԱՆՔ, գ. Կյանքի հակառակը՝ մահ։ Ասում եմ քեզ։ 
Նա հակակյանքն է (ՓՍ 1, էջ 217)։ 

ՀԱԿԱԿՈՂՈՊՏՈՒՄ, գ. Կողոպտմանը հակառակ՝ ընդ-
դեմ։ .... Հագեցած էր հակակողոպտման ազդանշանային համա-
կարգերով.... (ՓՍ, էջ 57)։ 

ՀԱԿԱԿՈՌՈՒՊՑԻԱ, գ. Կոռուպցիան մերժելը։Առցանց 
սեմինար՝ նվիրված ուսանողների շրջանում «Երիտասարդու-
թյունը հանուն հակակոռուպցիայի» ծրագրի իրազեկմանը (Հմց., 
escs.am): 

ՀԱԿԱՄԱԿԱԲՈՒԾԱՅԻՆ, ած. Մակաբույծների դեմ 
ուղղված։ Բուժումը 2 դեպքերում էլ անց է կացվում միայն հա-
կամակաբուծային պրեպարատներով (Դավիդյանց, էջ 155)։ 

ՀԱԿԱՇՐՋՈՒԹՅՈՒՆ, գ. (դիպվ.): Շրջու(նու)թյանը դեմ լի-
նելը, հակադարձություն: Եվ սա այլ բան չէ, քան հակաշրջութ-
յունը «Երգ երգոց»-ի այն սքանչելի խոսքի, որ սիրո հոգեբանու-
թյան ամենաճշգրիտ ձևակերպումներից մեկն է…. (ՊՍ2, էջ 320): 

ՀԱԿԱՌԵԿՈՐԴԱԿԻՐ, գ. Հակառակ ռեկորդակիր։ Իտա-
լիան` հետխաղյա 11 մետրանոցները պարտվելու հակառեկոր-
դակիր (Հմց., armlur.am): 

ՀԱԿԱՍԱՅԹԱՔՈՒՆ, ած. Սայթաքելը կանխող։ Հակասայ-
թաքուն գորգը շատ հարմար է մեքենայում օգտագործելու հա-
մար (Հմց., rally.am): 

ՀԱԿՈՏՆԱԿԱՆՈՒԹՅՈՒՆ, գ. (դիպվ.): Հակադիր, հակա-
պատկեր լինելը: Այս «մէկին –մէկին» հակոտնականությունը, 
ինչպես գիտեք, կարելի է շարունակելով շարունակել…. (ՊՍ2, 
էջ 250): 

ՀԱՂՈՐԴԱՑԱՆՑ, գ. Հեռարձակվող հաղորդումների ծրա-
գիր։ Օլիմպիական խաղերի հեռարձակման հետ կապված մեր 
հաղորդացանցում առկա են փոփոխություններ (Հեռ., Հ1, 
03.08.2024): 

ՀԱՄԱԱՐԻԱԿԱՆ, ած. Ընդհանուր արիականին վերաբե-
րող: Աքեմենյան շրջանում հայոց Երվանդունի արքաները միհ-
րական տոներին 20.000 մտրուկ էին նվիրաբերում համա-
արիական շահնշահին՝ պարսից արքաներին (ՎԼ, էջ 140): 

ՀԱՄԱԾՆՈՂԱՎԱՐՈՒՄ, գ. Ծնողների վարքագիծ և գոր-
ծելակերպ վարելը համատեղ։ Համածնողավարումը դրական 

ազդեցություն ունի երեխայի հոգեկան և ֆիզիկական զարգաց-
ման վրա (Հեռ., Հ1, 02.10.2024): 

ՀԱՅԵԼԱՅՆՈՒԹՅՈՒՆ, գ. Հայելային լինելը։ Տեսնու՞մ եք, 
ախր սա մաքուր հայելայնություն է (ՎԵ, էջ 75)։ 

ՀԱՅՊԵՏՀԻԴՐՈՄԵՏ, գ. (հպվ.)։ Հայաստանի պետական 
հիդրոմետ ծառայություն։ Հանրապետությունում սպասվում է 
տաք և ձնառատ ձմեռ. Հայպետհիդրոմետ (Հմց., news.am)։ 

ՀԱՅՊԵՏՖԻԼՀԱՐՄՈՆԻԱ, գ. (հպվ.)։ Հայաստանի պետա-
կան ֆիլհարմոնիա։ Վախճանվել է հայպետֆիլհարմոնիայի 
փոխտնօրենը (Հմց., news.am)։ 

ՀԱՅՏՈՐՈՇԻՉ, ած. Հայտը որոշող՝ բացահայտող։ Հայտո-
րոշիչ թեստը հայտորոշման գործիք է, որի հիմնական նպատա-
կը ուսուցման փուլի սկզբում կամ ընթացքում նյութի յուրաց-
ման աստիճանը որոշելն է (Հմց., armedu.am): 

ՀԱՆԴԵՐՁԱՁՈՂ, գ. Հանդերձանք, հագուստ կախելու ձող։ 
Հանդերձաձողերից մեկի վրա կապված շարֆերն աչքի եմ անց-
կացնում (Լի.Ջ2, էջ 88): 

ՀԱՆԴԵՐՁԱՓՈԽՈՒՄ, գ. Աշխատանքային հանդերձանք՝ 
արտահագուստ փոխելը։ Մայրաքաղաքի վարչական շրջաննե-
րում կկառուցվեն հանդերձափոխման առանձնացված սրահ-
ներ (Հեռ., Հ1, 26.08.2024): 

ՀԱՍՑԵԱՑԱՆԿ, գ. Էլեկտրոնային հասցեների ցանկ։ Հա-
նում եմ նոթատետրս, որտեղ գրել եմ Շեյլայի հասցեացանկը, ու 
սկսում եմ համացանցում փնտրել (Լի. Ջ3, էջ 119): 

ՀԱՎԱՏԱՓՐԿՈՒԹՅՈՒՆ, գ. Հավատը փրկելը։ Եվրոպան 
քրիստոնեական հավատափրկության պատրվակով խաչակ-
րաց արշավանքի է ելնում դեպի արևելք (ՍՍ3, էջ 475): 

ՀԱՎԵԼՅԱԼՈՒԹՅՈՒՆ, գ. Հավելյալ լինելը։ Քննադատու-
թյան նույնացումը ուղղակիորեն տանում է դեպի քննադատու-
թյան հավելյալություն (ՍՍ3, էջ 322): 

ՀԱՐԱՂԻՔԱՅԻՆ, ած. (բժշկ.): Աղիքին հարակից, մոտ։ Հա-
րաղիքային (ներմկանային, ենթաաղիքային) ներարկման դեպ-
քում էնդոտոքսինները ցուցաբերում են բարձր թունավոր ազ-
դեցություն (Դավիդյանց, էջ 64)։ 

ՀԱՐԴԱՇՅՈՒՂ, գ. Հարդի՝ շյուղի նմանվող հարդի ցողուն: 
Բայց կար մի ժամանակ, երբ վերջին հարդաշյուղը մարագնե-
րում տեղավորելուց հետո…. բորբոքում էին հին վեճերը (ՊՍ, 
էջ 9): 

ՀԱՐԿԱԴԱՐԱԿ, գ. Հարկերով դարակ։ Շերամատներում 
պետք է ունենալ հարկադարակներ, որոնց վրա կերակրվելու 
են որդերը (ՇԳ, էջ 7)։  

ՀԱՐԿՈՒՊԱՏՇԱՃՈՒԹՅՈՒՆ, գ. Անհրաժեշտ ու պատշաճ 
լինելը: Եվ սա Սայաթ - Նովայի համար ոչ թե սոսկական հայ-
տարարություն է, ոչ թե պաղ հարկուպատշաճություն, ոչ թե 
ատամնառություն պատճառող ընդհանուր տեղիք, այլ էանյութ 
և հոգետարր (ՊՍ2, էջ 259): 

ՀԱՐՄԱՐԱՃՅՈՒՂ, ած. Հարմար ճյուղերի նմանվող: Եվ 
հաստատությամբ քո զույգ ձեռքերի,// Որ հարմարաճյուղ տասը 
մատների շավիղը ունեն//Գործելու համար…. (ՊՍ2, էջ 336): 

ՀԱՐՊՏՂԱՋՈՒՐ, գ. (բժշկ.): Պտղին կից հեղուկ: ՈՒՁՀ կա-
տարելիս կարևոր է գնահատել հարպտղաջրերի վիճակը, ար-
գանդի տոնուսը …. (Հմց., Wigmore clinic ): 

ՀԱՐՎԱԾԱԿԻՐ, ած. Հարված կրած: Եվ չի բավականա-
նում միայն այս «արձագանք»-ով, որովհետև նա մեր ամենից 

շատ հարվածակիր և հարվածատար բանաստեղծներից է (ՊՍ2, 
էջ 290): 

ՀԱՐՎԱԾԱՏԱՐ, ած. Հարված տանող: Տե՛ս ՀԱՐՎԱԾԱ-
ԿԻՐ-ի օրինակը: 

ՀԱՐՑԱԲԱԶԱ, գ. Հարցերի շտեմարան։ Կազմակերպվա-
ծության առումով «Ի՞նչ, որտե՞ղ, ե՞րբ» մրցաշարն այս տարի 
շատ ավելի լավն էր, հաջողվել էր հետաքրքիր հարցաբազա 
կազմել (Հմց., ysu.am): 

ՀԱՐՑԱԶՈՒՐԿ, ած. Հարցից զուրկ, հարցադրումներ չպա-
րունակող։ Դրանք գերազանցապես առարկայազուրկ, հարցա-
զուրկ, վերացական տրամախոսություններ են (ՍՍ3, էջ 339): 

ՀԱՐՑԱՀԱՐՈՒՑՈՒՄ, գ. Հարց հարուցելը: Բանաստեղծը 
իրավունք ուներ և պարտավոր էր նույնիսկ տվյալ հարցահա-
րուցմանը տալու նաև ընդհանուր-վերացական լայնություն ու 
բարձրություն…. (ՊՍ2, էջ 299): 

ՀԵԾԱՆՎԱՀԵՏԻՈՏՆԱՅԻՆ, ած. Հեծանվային և հետիոտ-
նային։ Երթևեկությունը թույլատրվում է հեծանվային կամ հե-
ծանվահետիոտնային արահետներով (Հմց., mia.gov.am)։ 

ՀԵՂԵՂԱՎՏԱՆԳ, ած. Հեղեղի՝ հեղեղումների վտանգ ներ-
կայացնող։ Հեղեղավտանգ տարածքների հնարավոր ռիսկերը 
կքարտեզագրվեն (Հեռ., Հ1, 28.08.2024): 

ՀԵՌՈՒՍՏԱԸՆՏԱՆԻՔ, գ. (փխբ.)։ Հեռուստատեսության ո-
լորտում ընդհանուր գործունեությամբ իրար հետ կապված 
մարդկանց խումբ՝ միություն։ Այստեղ առավոտից մինչև ուշ ե-
րեկո աշխատում է մի մեծ հեռուստաընտանիք (Հմց., 1lurer.am): 

ՀԵՌՈՒՍՏԱՌԻՆԳ, գ. (փխբ.): Հեռուստատեսությամբ ըն-
թացող բանավեճ։ Ընտրություններից առաջ Ամերիկայի քաղա-

քացիները հնարավորություն կունենան տեսնելու Բայդեն-
Թրամփ հեռուստառինգը (Հեռ., ԱրմենիաTV, 25.06.2024)։ 

ՀԵՏԱԶՈՏԱՀԵՆՔ, ած.Հետազոտության վրա հենվող։ Տե՛ս 
ԽՆԴՐԱՀԵՆՔ-ի օրինակը։ 

ՀԵՏԱՇԽԱՐՀԻԿ, ած. Աշխարհիկ շրջանից հետո եկող ժա-
մանակաշրջանին բնորոշ։ Այդ առումով հետաքրքրական է Ա-
լեքսանդր Կիրժելևի՝ հետաշխարհիկ կրոնականության գաղա-
փարի մեկնաբանությունը.... (Կայս., էջ 144)։ 

ՀԵՏԱՐԴԻԱԿԱՆ, ած. Արդիական շրջանից հետո եկող 
ժամանակաշրջանին բնորոշ։ Ավելի համընդհանրական իմաս-
տով մենք գործ ունենք ժամանակակից աշխարհի հետար-
դիական դրսևորումներին համահունչ կրոնի ու կրոնականու-
թյան հետխորհրդային հորինման կամ վերաձևակերպման հետ 
(Կայս., էջ 144)։ 

ՀԵՏԳԱՂՈՒԹԱԿԱՆՈՒԹՅՈՒՆ, գ. Գաղութային շրջանից 
հետո եկող ժամանակաշրջան։ ....Կարելի է դիտարկել հետգա-
ղութականության ու հետկայսերականության շրջանակում 
(Կայս., էջ 18)։ 

ՀԵՏԿԱՅՍԵՐԱԿԱՆՈՒԹՅՈՒՆ, գ. Կայսերական շրջանից 
հետո եկող ժամանակաշրջան։ Տե՛ս ՀԵՏԳԱՂՈՒԹԱԿԱՆՈՒԹ-
ՅՈՒՆ-ի օրինակը։ 

ՀԵՏԿՈՒՊԱԺԱՅԻՆ, ած. (մսնգ.): Կուպաժին՝ տարախառ-
նուրդին հաջորդող։ Կոնյակն ուղարկվում է հետկուպաժային 
հանգստի…. (ԽՏ, ՀՇ, ՇԼ, էջ 14)։ 

ՀԵՏՆԱՏՈՒՆ, գ. Կառույց տան հետևի մասում։ Հայրս տը-
նից դուրս վազեց, բայց մինչ այդ մորս փակեց հետնատանը, 
որտեղ ինձ թաքցրել էր ճամպրուկում…. (ՆԻ, էջ 8)։ 

ՀԵՏՍՊԱՆԴԱՅԻՆ, ած. Սպանդին հաջորդող։ Խոզերի ցիս-
տիցերկոզի հարուցչի կենսակերպը, նախասպանդային և հետ-
սպանդային ախտորոշումը նման է տավարի ցիստիցերկոզի 
(Դավիդյանց, էջ 153)։ 

ՀԵՏՎՃԱՐ, գ. Այստեղ՝ հետ վերադարձվող գումար։ Հետ-
վճարի մեխանիզմը գործում է նաև կոմունալ վճարումների ծա-
ռայությունների դեպքում (Հեռ., Հ1, 08.08.2024): 

ՀԵՐԱՀԱՐԴԱՐ, ած. Մազերը հարդարող, կարգի բերող, 
վարսահարդար: Մուրսիլիոսը նրան ծառայելու էր տվել շատ 
ստրուկներ, …. նույնիսկ իր հերահարդար սևամորթ կնոջը (ՍԽ, 
էջ 241): 

ՀԵՔԻԱԹԱԺԱՄ, գ. Հեքիաթի ժամ։ 5-ի եթերում այս պա-
հին հեքիաթաժամ է (Հեռ., 5TV, 08.08.2024): 

ՀԻԱՀԱՐՈՒՅՑ, ած. Հիացմունք հարուցող: Որքան բնա-
բուխ, առավել հիահարույց մի տող էլ հիշենք (ՊՍ2, էջ 208): 

ՀԻՄՆԱԽԱՉ, գ. Խաչքարի հորինվածքի կենտրոնի խաչ։ 
Խաչքարի հորինվածքի կենտրոնում հիմնախաչն է (Հմց., 
news.am):  

ՀԻՊԵՐԻԿՕՂԻ, գ. Սրոհունդից պատրաստած օղի։ Պե-
տուշկիում, օրինակ, երեսուն դատարկ շշին մի լիքը շիշ հիպե-
րիկօղի են տալիս…. (ՎԵ, էջ 77)։ 

ՀՄԱՅԱԳԻՐՔ, գ. Կախարդագիրք: ….Այսօր ամեն բան յու-
րացրի իմ հմայագրքի շնորհիվ (ԱՆ, էջ 40): 

ՀՅՈՒՐԱՆՈՑԱՌԵՍՏՈՐԱՆԱՅԻՆ, ած. Հյուրանոցային և 
ռեստորանային։ Երևանում կայացել է հյուրանոցառեստորա-
նային ոլորտի սպասարկման և մատակարարման 2-րդ Եվրա-
սիական ցուցահանդեսը (Հմց., spyur.am): 

ՀՅՈՒՐԱՍԻՐԱՅԻՆ, ած. Հյուրասիրությանը բնորոշ։ Սա-
կայն տանտիրոջ հյուրասիրային ոգևորությունը ընդհատվեց. 
լուսամուտի ապակուն կիպ հայտնվեց շեղաչք, փափախավոր 
մարդը…. (ԳԽ 2, էջ 14)։ 

ՀՆԴԵՎՐՈՊԱԳԻՏՈՒԹՅՈՒՆ, գ. Հնդեվրոպաբանություն։ 
Գիտաժողովին կներկայացվեն զեկուցումներ ժամանակակից 
հայոց լեզվի մասին՝ արևմտահայերենի և արևելահայերենի, 
հնդեվրոպագիտության համատեքստում հայերենի, հայ բար-
բառագիտության և սոցիոլեզվաբանության մասին (Հմց., news.am)։ 

ՀՈԳԵԲԱՆԱԿԱՆԱՑՈՒՄ, գ. Հոգեբանական դարձնելը։ 
Աղայանի ստեղծագործություններում հերոսների հոգեբանա-
կանացումը հանդես էր գալիս հեղինակային մեկնության եղա-
նակով (ՍՍ2, էջ 288): 

ՀՈԳԵԲԱՆԱՍՈՑԻԱԼԱԿԱՆ, ած. Հոգեբանական և սո-
ցիալական։ «Արևամանուկ»-ը հոգեբանասոցիալական աջակ-
ցության հիմնադրամ է (Հմց., news.am)։ 

ՀՈԳԵԽՆԱՄՔ, գ. Հոգեկան առողջության պահպանման 
խնամք։ Շատ կարևոր է հոգ տանել դեռահասի հոգեխնամքի 
համար (Հեռ., Հ1, 22.05.2024): 

ՀՈԳԵՀԱՇՄՈՒԹՅՈՒՆ, գ. Հոգու խեղված լինելը։ Սա 
կյանք չի, սա անձրևաշիթերի ծփանք է ու հոգեհաշմություն (ՎԵ, 
էջ 147)։ 

ՀՈԳԵՀԻԳԻԵՆԱ, գ. Հոգեկան առողջության հիգիենա։ Հո-
գեբանության մեջ կա այդպիսի ուղղություն, որը կոչվում է 
հոգեհիգիենա (Հեռ., Հ1, 22.05.2024): 

ՀՈԳԵՏԱՐՐ, գ. Հոգու մասնիկ: Տե՛ս ՀԱՐԿՈՒՊԱՏՇԱՃՈՒ-
ԹՅՈՒՆ-ի օրինակը: 

ՀՈՂԱԳՐՈՒՆՏ, գ. Գրունտ՝ հիմնահող՝ գետին։ Ծառերի 
արմատների աճման և զարգացման դինամիկան որոշվում է 
արմատային համակարգի կմախքային մեթոդով, որի ժամա-
նակ հողագրունտը փորվում է, առանձնացվում են ծառերի 
արմատները և պատկերվում թղթի վրա (ԳԱ, ԽՀ, ՓԱ, էջ 11)։ 

ՀՈՂՄԱԾԱՂԿԱՆՄԱՆ, ած. Հողմածաղկի նման: Դրանց 
ծաղիկները խոշոր են, …. հողմածաղկանման …. (ԳրԱրծ, էջ 77): 

ՀՈՍՊԻՏԱԼԱՇԻՆՈՒԹՅՈՒՆ, գ. Հոսպիտալների շինարա-
րություն։ Հիվանդանոցը կառուցվել է հոսպիտալաշինության 
ժամանակակից նորմերով (Հմց., news.am):  

ՀՈՏԱԲՈՒԺՈՒԹՅՈՒՆ, գ. (բժշկ.)։ Հոտերը՝ բույրերը որ-
պես բուժական միջոց օգտագործելը: -Հա՜, արոմաթերապիա՝ 
հոտաբուժություն. ժամանակակից մեթոդներ (Լի.Ջ1, էջ 45): 

ՀՈՐԱՄՈՒՏՔ, գ. Ստորգետնյա կառույցի մուտք, հորա-
բերան։ Լոնդոնի ջրմուղի քարտեզն է՝ «Հիմնական օղակաձև 
հորամուտքերի և թունելների դասավորությունը» վերնագրված 
(Լի.Ջ1, էջ 121): 

ՀՐԱՊԱՐԱԿԱՀՈՒՆՉ, ած. Հրապարակայնորեն հնչող։ 
Այստեղ կան և՛ տպավորիչ, իրապես բանաստեղծական հղա-
ցումներ .... և՛ հրապարակահունչ մտքեր ու զեղումներ (ԳԹ, 

19.04.2024): 
ՀՈՒՆԱԿԵՐՊ, ած. Հույնի կերպ ունեցող: Մասնագետները 

հայ դիցուհու հունակերպ արտաքինում նոր նրբություններ են 
նկատում (Հմց., Հայաստանի հանրային ռադիո): 

ՀՈՒՇԱՄԱՅՐ, գ. (փխբ.)։ Հուշերի մայր։ Իմ ականջներից 
չեն հեռանում Անիի Մայր տաճարի ղողանջները, որ երբեք չեմ 

լսել, դժվարակիր երազների բուխարիկում հուշամայր անցյալի 
հուրն է պեծկլտում…. (ՎՀ, էջ 21)։ 

ՀՈՒՇԱՄԱՔՐՎԵԼ, բ. Հուշերից ազատվել։ Օրերը հուշա-
մաքրվեցին հոգսի խորշակներում, և Ջիվանիկի մեջ երկվու-
թյան տեսիլքը դարձյալ ջնջվեց (ՎՍ4, էջ 113): 

ՀՈՒՇԱՎԿԱ, գ. Հուշերի՝ հիշողությունների վկա։ Բնաշ-
խարհի հուշավկաները մարդկանց երևակայությունը տանում 
են դեպի էթնիկական հոգեբանության ծալքերը (ՍՍ3, էջ 428): 

 
Ձ 

ՁԱՅՆԱՆՄԱՆԱԿՈՒՄ, գ. Ձայնին նմանակելը: Նա շատ 
սիրեց «Հինգ էծ ունեմ՝ իր ուլերով», կատակերգը, որտեղ հնչում 
է այծի ձայնանմանակումը (ԱՇ, էջ 190): 

ՁԱՅՆԵՂԱՆԱԿ, գ. Ձայնի ելևէջ, մեղեդի: Կոմիտասը շա-
րադրեց մի հոդված, որտեղ նկարագրեց եկեղեցական ձայնե-
ղանակները (ԱՇ, էջ 71): 

ՁԱՅՆՈՑ, գ. Ձայնը պահպանելու տեղ: ….Սրինգը գլանա-
ձև է ու ծայրեծայր բաց, չունի ձայնոց, ինչպես մյուս փողային 
նվագարանները…. (ԱՇ, էջ 48): 

ՁՆԱԲԻԾ, գ. Ձյան բիծ։ Մեկ այլ լուսանկարում 10մ-ի հաս-
նող ձնաբիծ է հրապարակել (Հմց., 1in.am): 

ՁՆԱԲԼՈՒՐ, գ. Ձյան կուտակում՝ բլուր։ Մի անգամ նույ-
նիսկ հաջողել էր մեքենան անվնաս նստեցնել ձնաբլրի մեջ (ՍԴ, 
էջ 13)։ 

ՁՎԱԽԱՂ, գ. Ձվով խաղ կազմակերպելը, խաղալը: Ձվա-
խաղն ու ձու ներկելու սովորությունը գալիս է բնապաշտական 
ժամանակաշրջանից (Հմց., Vahe Lorents fb էջ): 

ՁՎԱՂՑԱՆ, գ. Ձվով պատրաստված աղցան։ ….Ներս 
մտա, որպեսզի ծխախոտածխի մառախուղում մոմաթղթի մեջ 
փաթաթած ձվաղցանով սենդվիչ գնեմ…. (ՓՍ 1, էջ 23)։ 

 
Ճ 

ՃԱՄԲԱՐԱԿԵՏ, գ. Ճամբարի մի կետը՝ կացարանը։ Վեցե-
րորդ ճամբարակետը հեռու էր երկաթգծից (ՍԴ, էջ 17)։ 

ՃԱՆԱՊԱՐՀԱՊԱՇՏՊԱՆ, ած. Բացատրությունը՝ օրինա-
կում: Ճանապարհապաշտպան տնկարկները ծառերից ու թփե-
րից բաղկացած կանաչ շերտեր կամ գոտիներ են, որոնք մի 
դեպքում ունեն սանիտարապաշտպան, մյուս դեպքում՝ գեղա-
գիտական նշանակություն (ԳրԱրծ, էջ 182): 

ՃԱՐՊԱԼՈՒԾԻՉ, ած. Ճարպը լուծող։ Հարուցիչները սովո-
րաբար բնակվում են հումուսով հարուստ հողում, օժտված են 
պրոտեոլիտիկ և ճարպալուծիչ հատկություններով (Դավիդյանց, 
էջ 125)։  

ՃԱՐՊԱԾԱԼՔ, գ. Ճարպային կուտակումով ծալք։ Մանրիկ 
աչքերը կուլ էին գնում ճարպածալքերի մեջ (ՍԴ, էջ 7)։ 

ՃԱՐՏԱՐԱՊԵՏԱՈՃԱԿԱՆ, ած. Ճարտարապետական ո-
ճին հատուկ: ….Կանաչապատման գործընթացները տարբեր 
դարաշրջաններում, պայմանավորված մոդայիկ ճարտարապե-
տաոճական առանձնահատկություններով, ընթացել են վերջի-
նիս հետ խիստ համահունչ (ԳրԱրծ, էջ 203): 

ՃԱՐՏԱՐԱՊԵՏԱՏԵԽՆԻԿԱԿԱՆ, ած. Ճարտարապետա-
կան և տեխնիկական։ Հատկանշական է նաև ճարտարապե-
տատեխնիկական մանրամասների բացահայտումը (Հմց., 
news.am)։  

ՃԱՐՏԱՐԱՊԵՏԱՔԱՂԱՔԱՇԻՆԱԿԱՆ, ած. Ճարտարապե-
տական և քաղաքաշինական։ …. Հնարավորություն կունենա 
արդյունավետ կերպով համակարգել ճարտարապետաքաղա-
քաշինական ոլորտի միավորները (Հմց., news.am)։ 

ՃԳՆԱՎԱՐԺԱՆՔ, գ. Ճգնելով հմտություն ձեռք բերելը: 
Ամեն բնագավառում լավագույն շարժիչ ուժը ճգնավարժանքն է 
(ԱՆ, էջ 103): 

ՃԵՐՄԱԿԱՍՐՈՒՆՔ, ած. Ճերմակ սրունքներով։ Ոչ էլ 
մոտերքում վխտացող ճերմակասրունք ու կամեցող աղջիկների 
գայթակղիչ վտառի վրա ջահել որձի ոտնձգություն էր եղել (ՎՍ3, 
էջ 122): 

ՃՄԱԿՈՒՅՏ, գ. (բսբ.): Ճիմերի կույտ: Ամռան ամիսներին 
խորհուրդ է տրվում ճմակույտը մի քանի անգամ խոնավացնել 
(ԳրԱրծ, էջ 32): 

ՃՈՃԿԱԽԱՂ, գ. Ճոճվելով խաղալը, խաղի տեսակ։ Տե՛ս 
ԼԱԽՏԱՀՐԱՎԵՐ-ի օրինակը։ 

 
Մ 

ՄԱԳՆԻՍԱԹԵԼ, գ. (փխբ)։ Մագնիսի հատկություն ունե-
ցող թել։ Դյութանքի մագնիսաթելերը թնջկվել, ոտքերը կապել-
գամել էին սալին (ՎՍ3, էջ 100): 

ՄԱԳՆԻՍՈԼՈՐՏ, գ. Մագնիսական ոլորտ: Այսօր և առա-
ջիկա երկու օրերին կդիտվի երկրի լարված մագնիսոլորտ(Հմց., 
Aurora news. am): 

ՄԱԶԱՏԵՐԵՎԱՎՈՐ, ած. (բսբ.): Մազմզուկանման տերև-
ներով: Մշակության մեջ լայն տարածում է գտել մազատերևա-
վոր ավլաբույսը…. (ԳրԱրծ, էջ 51): 

ՄԱԶՄԶՈՒԿԱՆՄԱՆ, ած. Մազմզուկի ձև ունեցող: Սեր-
մերը մանր են, երկարավուն, պատված մազմզուկանման թա-
վով…. (ԳրԱրծ, էջ 52): 

ՄԱԿՐՈՄԱԿԱՐԴԱԿ, գ. Վերին՝ բարձր մակարդակ: Սա, 
իհարկե, կոպիտ ընդհանրացում է, որը ճիշտ է միայն մակրո-
մակարդակում (ՅՆՀ, էջ 207): 

ՄԱՄԼՎԱԾՈՒԹՅՈՒՆ, գ. Մամլված լինելը: …. Բանաս-
տեղծը չի վառվում տորֆի նման, որովհետև զուրկ է կոնկրետ-
զգացական այն մամլվածությունից, առանց որի չի կատարվում 
այրում (ՊՍ2, էջ 300): 

ՄԱՆԿԱՍԱՐՔ, գ. Մանկական խաղերի սարք, հարմա-
րանք։ Երևան քաղաքի խաղահրապարակները կհամալրվեն 
նոր մանկասարքերով (Հեռ., Հ1, 30.10.2023): 

ՄԱՆՈՒՇԱԿԱԿԱՊՏԱՎՈՒՆ, ած. Մանուշակագույնին 
տվող կապույտ: ….Երիտասարդ ձևերի ասեղնատերևները 
ձմռանը փոխում են իրենց գույնը՝ ընդունելով կարմրավուն 
կամ մանուշակակապտավուն երանգավորում (ԳրԱրծ, էջ 108): 

ՄԱՆՈՒՇԱԿԱՆՄԱՆ, ած. Մանուշակի նմանվող: Մշա-
կության մեջ լայն տարածում է գտել մանուշականման կամ ու-
զումբարական սենպոլիան (ԳրԱրծ, էջ 97): 

ՄԱՆՐԱԾԵՍ ԿԱՏԱՐԵԼ, բ. Կարճ արարողություն կատա-
րել: Տաճարում երկար չմնաց թագուհին, շտապ մանրածես կա-
տարեց…. (ՍԽ, էջ 11): 

ՄԱՆՐԱԾՆՈՏ, ած. Փոքրիկ ծնոտ ունեցող։ ....Մի քանի 
րոպեից բեռնավորված մատուցարանը ձեռքին՝ հայտնվեց ման-
րածնոտ աղջիկը՝ բաց շագանակագույն առատ մազերի մեջ՝ 
ոսկե երիզներ (ՓՍ 1, էջ 98)։ 

ՄԱՆՐԱՄԱՆՐ, ած. Շատ, չափազանց մանր։ Երևակայում 
էի, թե ծնվել եմ հենց անեղծ օվկիանոսից, և մանրամանր պըս-
պղուն ավազի վրա են նետել ինձ (ՓՍ 1, էջ 150)։ 

ՄԱՆՐԱՆՁՐԵՎ, ած. Մանր անձրևահատիկներ ունեցող։ 
Թիֆլիսը մանրանձրև խփող քամով դիմավորեց եղբայրներին 
(ԳԽ 1, էջ 207)։ 

ՄԱՆՐԱՊՈՒՐԱԿ, գ. (բսբ.): Փոքր պուրակ: Կանաչա-
պատման տիպերից են …. մոնոմշակութային մանրապուրակ-
ները (ԳրԱրծ, էջ 186): 

ՄԱՍՆԱՉԱՓ, գ. Ամբողջի մի մասը, ինչ-որ չափը։ Ավելին՝ 
այնտեղ պահպանվում էին սովորական կենսական մասնա-
չափերը (ՍԴ, էջ 11)։ 

ՄԱՍՐԱՉԱՓ, ած. Մասուրի մեծություն ունեցող: Եվ կըր-
կին …. մի օր կգանք Էրգիր ու Հարք Բյուրակն լեռներում կգըտ-
նենք անմահության Բրաբիոն ծաղիկը և էպոսում հիշված մաս-
րաչափ ցորենի սերմը…. (ԱՇ, էջ 349): 

ՄԱՍՐԱՎԱՐԴ, գ. Մասրենու ծաղիկը։ Մասրավարդը վայ-
րի լեռան անմատչելի ծերպերից թափվում է ուղիղ երկնքի մեջ 
(ՎՀ, էջ 10)։ 

ՄԱՏԱՂԱՏԵՂԻ, գ. Մատաղ անելու՝ զոհ մատուցելու տեղ։ 
Բլրալանջին կիսավեր մատուռ կար կանգնած….ինքը կիսավեր 
վիճակում դարձյալ մատուռ ու մատաղատեղի (ՎՍ4, էջ 96): 

ՄԱՏՂԱՇԱԳՈՄ, գ. Նորածին կենդանիների գոմ,փարախ: 
….Հունանենք ոչ միայն գոմ ունեին, այլև ախոռ, փարախ, մատ-
ղաշագոմ…. (ՊՍ, էջ 77): 

ՄԱՐԴԱՊՂԾՈՒԹՅՈՒՆ, գ. Մարդ պղծելը: - Մարդ զոհելը 
մարդապղծություն է (ՍԽ, էջ 259): 

ՄԱՐԶԱԹՈԿ, գ. Մարզվելու համար թոկ՝պարան։ Ես առ-
ջևից էի քայլում՝ կողմնորոշվելով մարզաթոկերի շրջանակով 
(ՍԴ, էջ 127)։ 

ՄԱՐԶԱՎԱՐՏԻՔ, գ. Մարզվելու համար նախատեսված 
վարտիք։ Սևամորթ բռնցքամարտիկին կարող եք ճանաչել 
մարզավարտիքի վառ կապույտ եզրաշերտով (ՍԴ, էջ 159)։ 

ՄԱՐԶՊԵՏԱՓՈԽՈՒԹՅՈՒՆ, գ. (դիպվ)։ Մարզպետներին 
փոխելը։ Հանրապետությունում մոլեգնող մարզպետափոխու-
թյունը կհասնի նաև Սյունիքի մարզ (Հմց., news.am)։ 

ՄԱՐՄՆԱԹԱՎԱԼ, մկբ. Մարմնով թավալվելով։ Ընկել են 
հորձանուտը վարար և ընթանում են մարմնաթավալ(ՍՍ3, էջ 486): 

ՄԵԳԱՄՇԱԿՈՒՅԹ, գ. Մշակույթի բոլոր ոլորտները նե-
րառող ընդհանուր մշակույթ: Միկրոմակարդակում թվում է, թե 
մշակույթների յուրաքանչյուր խմբի բաժին է ընկնում մի մեգա-
մշակույթ, որը բաժանվում է մասերի (ՅՆՀ, էջ 207): 

ՄԵԴԻԱԱԿԱԴԵՄԻԱ, գ. Լրատվական ակադեմիա։ Մե-
դիաակադեմիան Արցախում բացվել է 2021-ին և գործել ուղիղ 
մեկ տարի (Հմց., 1lurer.am): 

ՄԵԴԻԱԱԿՈՒՄԲ, գ. Լրատվական ակումբ։ Տարբեր դը պ-
րոցներում մեդիաակումբներ են ստեղծվել (Հեռ., Հ1, 13.11.2023): 

ՄԵԴԻԱԳՐԱԳԵՏ, ած. Լրատվության ոլորտին և գործիք-
ներին տիրապետող: Մեդիագրագետ երիտասարդությունը ի-
րավագիտակից հասարակության գրավականն է (Հմց., unicef.org): 

ՄԵՂՄԱՄԵՂՄ, ած. Շատ մեղմ, մեղմորեն: Վարդապետը 
մոտենում է փոքրիկ երգեհոնին և սկսում մեղմամեղմ (pianis-
simo) «Տիրամայր» խաչի երգը (ԱՇ, էջ 162): 



79 
 

ՄԵՂՍԱՊԱՏՃԱՌ, ած. Մեղք հանդիսացող, պատճառող: 
Կինը, այսուհանդերձ, դարեր ի վեր շարունակեց հաշվվել առա-
ջին մեղսապատճառ և սատանեկան անոթ (ՊՍ2, էջ 166): 

ՄԵՂՍԸՆԿԵՐ, գ. Մեղսակից ընկեր: Անառակության իր 
մեղսընկերն արդեն գնդակահարվել էր (ՄԱ, էջ 349): 

ՄԵՂՎԱԳՎՎՈՑ, գ. Մեղուների արձակած ձայնը։ Օդում 
մեղվագվվոց էր թրթռում (ՎՍ3, էջ 242): 

ՄԵՂՐԱՄՈՄԵԼ, բ. Մեղրամոմով պատել։ ....Ասաց Փիթը 
....՝ շտապելով սիրալիր ձեռքսեղմումով բարևելու խստաբարո, 
մեղրամոմած բեղով Գորդըն Մըք Միլենին (ՓՍ, էջ 102)։ 

ՄԵՌԵԼԱԴԱԼՈՒԿ, ած. Մեռելային և դալուկ։ .... Լուսար-
ձակներն անսպասելի ողողեցին բակը մեռելադալուկ, կրագույն 
լույսով.... (Սյուր., էջ 98)։ 

ՄԵՌԵԼԱՍԵՆՅԱԿ, գ. Հանգուցյալի սենյակ: Կարաննին 
մեռելասենյակի դուռը բաց արեց լայն.… (ՍԽ, էջ 287): 

ՄԵՏԱՂԱԿԵՌ, գ. Մետաղե կեռ։ Ահարոնը շրջվեց, կախ 
ընկած մետաղակեռով ձգվեց, ելավ փոսից (ՎՍ3, էջ 99): 

ՄԵՏԱՔՍԱԳԵՂՁ, գ. Մետաքս ստեղծող գեղձ: ….Որդի 
մոտ բուռն կերպով զարգանում է մետաքսագեղձը (ՇԳ, էջ 9)։ 

ՄԵՐԿԱՄԿԱՆ, ած. (փխբ)։ Մերկ նյարդերով։ Բայց սպառ-
նալիքը չափազանց էր բացճակատ ու մերկամկան (ՎՍ4, էջ 105): 

ՄԵՐԿԱՋԻԼ, ած. (փխբ)։ Պարզ, անկեղծ։ Նրա մերկաջիլ 
համեստությունը, խոսքի անկեղծությունն ինձ ապշեցնում էին 
(ՎՍ4, էջ 18): 

ՄԵՐՁԱՄՈՒՍՆՈՒԹՅՈՒՆ, գ. Մերձավորի հետ ամուս-
նություն: Հրեաների մեջ տարածված և ընդունված էր մերձա-
մուսնությունը…. (ՎԼ, էջ 123): 

ՄԵՔԵՆԱՇԻՆԱԳԻՏԱԿԱՆ, ած. Մեքենաշինությունը ու-
սումնասիրող գիտությանը բնորոշ։ Ինձ հրավիրեց իր տուն՝ 
Նոր Արեշ, ցույց տվեց իր մեքենաշինագիտական աշխատանք-
ները, իր ծրագրերը, տեխնիկական գծագրությունները…. (ՎԱ, 
էջ 177): 

ՄԻԱԵՐԱՆԳ, ած. Մեկ երանգ ունեցող: …. Ծառաբույսե-
րում ամենաշատը հանդիպում են խայտաբղետ տերևներով 
պարտիզային ձևերը, իսկ միաերանգ՝ դեղնավուն, ոսկեգույն, 
կարմրավուն պարտիզային ձևերը բնորոշ են տերևաթափ 
ծառաբույսերին…. (ԳրԱրծ, էջ 122): 

ՄԻԱԶԱՐՄ, ած. Նույն ցեղին պատկանող: Ալարոդը այդ 
միարյուն ու միազարմ ցեղերին միավորեց իր դրոշի տակ (ՍԽ, 
էջ 85): 

ՄԻԱԿՐՈՆԱԿԱՆ, ած. Մեկ կրոն ունեցող։ Հայաստանը 
միանշանակ միակրոնական երկիր չէ.... (Կայս., էջ 5)։ 

ՄԻԱՇԱՐԱՀԱՐԿԱՅԻՆ, ած. Մեկ շարահարկի ձևով։ 
…. Որն էլ նպաստում է միաշարահարկային ծառուտի ձևավոր-
մանը (ԳԱ, ԽՀ, ՓԱ, էջ 41)։ 

ՄԻԱՐՅՈՒՆ, ած. Նույն ցեղի արյուն ունեցող: Տե՛ս ՄԻԱ-
ԶԱՐՄ-ի օրինակը:  

ՄԻԿՐՈՃՅՈՒՂԱՎՈՐՎԱԾ, հրկտր. դ. (բսբ.): Քիչ ճյուղա-
վորություն ունեցող: Տե՛ս ԴԱՆԴԱՂԱՃ-ի օրինակը: 

ՄԻԿՐՈՄԱԿԱՐԴԱԿ, գ. Ցածր մակարդակ: Տե՛ս ՄԵԳԱ-
ՄՇԱԿՈՒՅԹ-ի օրինակը: 

ՄԻՋԱՆՑԱՔԱՄԻ, գ. Միջանցիկ քամի։ Գլուխս սկսեց ուռ-
չել ինչ-որ անդուր բանից, վեր կացա ու միջանցաքամու համար 
մեկական անցք բացեցի չորս պատերի մեջ (ՎԵ, էջ 153)։ 

ՄԻՋԿՃՂԱԿԱՅԻՆ, ած. Կճղակների միջև եղած։ …. Բնո-
րոշվում է տենդով, միջկճղակային ճեղքի, գլխի մաշկի …. ախ-
տահարմամբ (Դավիդյանց, էջ 138)։  

ՄԻՋՈՒՏԵՍՏ, գ. Նախաճաշի, ճաշի և ընթրիքի հիմնական 
ժամերի միջև տրվող ուտելիք: Այն պետք է ընդունել որպես 
առանձին միջուտեստ (Հմց., Wigmore clinic): 

ՄԻՋՋԵՐՄՈՑԱՅԻՆ, ած. Ջերմոցների միջև եղած: …. Խոր-
հուրդ է տրվում թողնել 80 սմ լայնության միջջերմոցային տա-
րածություններ (ԳրԱրծ, էջ 35): 

ՄԻՋՍԱՀՄԱՆ, գ. Սահմանները միմյանցից զատող: Լա-
րախաղացը …. բարձրանում էր երկնքի ու երկրի միջսահմանը 
խորհրդանշող լարի վրա ու պար գալիս օդում (ԱՇ, էջ 27): 

ՄՇԱԿԱԴԱՇՏ, գ. (բսբ.): Մշակության համար նախատես-
ված դաշտ: Դաշտապաշտպան տնկարկները հիմնականում 
կիրառվում են գյուղատնտեսական նշանակության ցանքատա-
րածություններում՝ տարբեր մշակադաշտերն իրարից անջա-
տելու …. նպատակով (ԳրԱրծ, էջ 182): 

ՄՇՏԱՄԱՆՈՒԿ, ած. Մշտապես մանուկ: ….Արեգակը 
մշտամանուկ է և ամեն օր մայր մտնելիս զարմացած աչքերով 
լսում է նույն աղջկա երգը…. (ԱՇ, էջ 216): 

ՄՈԼԱԽՈՏԱԽԵՂԴ, ած. Մոլախոտով պատված։ Հոմերի 
դպրոցի ճանապարհին …. մի ցանկապատած մոլախոտախեղդ 
տարածք կար (ՍՈՒ, էջ 32)։ 

ՄՈԽՐԱՍՅՈՒՆ, գ. Հրաբխի ժայթքումից առաջացող մոխ-
րի ամպ։ Կամչատկայում Կարիմի հրաբուխը նոյեմբերի 12-ին 
մոխրասյուն է արտանետել (Հեռ., ԱրմենիաTV, 13.11.2023): 

ՄՈՄԱՆԵՐԿ, գ. Մոմից պատրաստվող ներկ: Մոմաներկի 
պատրաստման դեղագիրը ժամանակի ընթացքում աստիճա-
նաբար մոռացվում է (Հմց., Times.am, 22.01.2023):  

ՄՈՆՈՄՇԱԿՈՒԹԱՅԻՆ, ած. Մեկ մշակույթ ունեցող: Տե՛ս 
ՄԱՆՐԱՊՈՒՐԱԿ-ի օրինակը: 

ՄՈՊԵԴԱՎԱՐ, գ. Մոպեդ վարող անձ։ 18-ամյա մոպեդա-
վարը մարմնական վնասվածքներով տեղափոխվել է հիվան-
դանոց (Հեռ., ԱրմենիաTV, 29.10.2023): 

ՄՍԱԲՈՒՍԱԿԱՆ, ած.Մսից և բույսերից պատրաստված։ 
Թունավորման տեսակետից վտանգ են ներկայացնում մսային 
և մսաբուսական այն պահածոները, որոնց հումքն աղտոտված 
է եղել հողով…. (Դավիդյանց, էջ 82)։ 

ՄՍԱՀԱՑ, գ. Հացի տեսքով մսային ուտեստ։ Սալմոնել-
ների բացակայության դեպքում մսեղիքը, ներքին օրգանները և 
ճարպը վերամշակում են եփած, եփած ապխտած երշիկային 
մթերքների, պահածոների և մսահացերի կամ ուղարկում են 
եփման (Դավիդյանց, էջ 132)։ 

ՄՐԱՍԵՎ, ած. Մրի պես սև։ ….Սկսեցի փոքրիկ պատու-
հանից անհաղորդ դուրս նայել բետոնածածկ ամայի ճանա-
պարհին ու երկաթգծերին, գնացքի վագոնի մրասև հորանջող 
պոչին…. (ՓՍ 1, էջ 5)։ 

ՄՈՒԼՏԻՏԻԵԶԵՐՔ, գ. Իրար հաջորդող, բազմապատկվող 
տիեզերք։ «Լույս մուլտիտիեզերքի վերջում» մրցանակային 
թեստ-խաղ (Հմց., mediamax.am): 

Յ 
ՅՈՒՂԱՔՍՈՒՔ, գ. Յուղային քսուք։ Յուղաքսուք տվեց 

(Սյուր., էջ 33)։ 
 

Ն 
ՆԱԽԱԱՂԵՏԱՅԻՆ, ած. Աղետին նախորդող։ Շատ արագ 

պետք է դուրս գանք նախաաղետային քաոսից (Հմց., news.am)։ 

ՆԱԽԱԱՇՆԱՆԱՅԻՆ, ած. Աշնանը նախորդող։ Hypebeast-
ը ներկայացնում է 2024 թվականի նախաաշնանային սեզոնի 
որոշ կարևոր իրադարձություններ՝ հետևելու համար, թե ինչի 
վրա պետք է ուշադրություն դարձնել հաջորդ տարի (Հմց., 
news.am): 

ՆԱԽԱԱՐԴՅՈՒՆԱԲԵՐԱԿԱՆԱՑՈՒՄ, գ. Արդյունաբերա-
կանացմանը նախորդող։ Ներկայում դրա կոնցենտրացիան 
մթնոլորտում 160%-ով ավելի է, քան նախաարդյունաբերակա-
նացման ժամանակներում (Հմց., news.am)։ 

ՆԱԽԱԱՐՑԱԽՅԱՆ, ած. Արցախյան շարժմանը նախոր-
դող։ Հին թշնամանքը, նախաարցախյան պատկերացումները 
պիտի մի կողմ դնենք (Հմց., news.am)։ 

ՆԱԽԱԲՈՐԲՈՔԱՅԻՆ, ած. Բորբոքմանը նախորդող։ 
Պարզվել է, որ էլեկտրոնային սիգարետների գոլորշիացման 
հետևանքով բերանի խոռոչի բջիջները սկսում են նախաբոր-
բոքային սպիտակուցներ արտադրել (Հմց., news.am)։  

ՆԱԽԱԲՈՒՀԱԿԱՆ, ած. Բուհական կրթությանը նախոր-
դող։ Որոշվել է զինվորական գերատեսչությունների նախաբու-
հական ուսումնական հաստատություններում ուսումնական 

առարկաների միջազգային օլիմպիադաներ անցկացնել (Հմց., 
news.am): 

ՆԱԽԱԳԾԱՀԵՆՔ, ած. Նախագծի վրա հենվող։ Նախա-
գծահենք ուսուցումը ուսանողներին խորապես ներառում է 
սովորելու գործընթացում՝ իրական առաջադրանքներ կատա-
րելու միջոցով (Հմց., anqa.am): 

ՆԱԽԱԳԾԱՆԱԽԱՀԱՇՎԱՅԻՆ, ած. Նախագծելուն և նա-
խահաշիվ կազմելուն վերաբերող։ Ուսումնասիրության արդ-
յունքների հիման վրա կպատվիրվեն նախագծանախահաշ-
վային փաստաթղթեր՝ ճանապարհի լիարժեք վերականգնման 
համար (Հմց., news.am)։ 

ՆԱԽԱԳՈՏԵՄԱՐՏԱՅԻՆ, ած. Գոտեմարտին նախորդող։ 
Մարզիկը պատմեց նախագոտեմարտային տրամադրության 
մասին (Հմց., news.am)։  

ՆԱԽԱԳՈՐԾԱՐԿԵԼ, բ. Նախնական գործարկում անել։ 
Հայաստանի հեռահաղորդակցության առաջատար օպերատո-
րը նախագործարկում է Azure Stack ամպային պլատֆորմը (Հմց., 
news.am): 

ՆԱԽԱԵԶՐԱՓԱԿԻՉ, գ. Եզրափակչին նախորդող։ Ծառա-
յությունների և ներդրումների առևտրի մասին համաձայնագրի 
շուրջ բանակցությունները նախաեզրափակիչ փուլում են (Հմց., 
news.am)։ 

ՆԱԽԱԵԿԱՄՏԱՅԻՆ, ած. Եկամուտ ստանալուն նախոր-
դող։ Ներդրումներ չեն արվում ընկերություններում, որոնք նա-
խաեկամտային փուլում են, դեռ եկամուտ չունեն (Հմց., news.am)։  

ՆԱԽԱԵՎՐԱՏԵՍԻԼՅԱՆ, ած. Եվրատեսիլին նախորդող։ 
Օրերս կայացել է նախաեվրատեսիլյան երեկույթ, որի շրջանա-

կում, ի թիվս մրցույթի այլ մասնակիցների, ելույթ է ունեցել նաև 
Հայաստանի ներկայացուցիչը (Հմց., news.am)։ 

ՆԱԽԱԹԵՍՏ, գ. Նախնական թեստ։ Ուսանողները դժգո-
հում են՝ ասելով, որ ոչ մի համալսարանում նման բան չկա, և 
նախաթեստ պետք է հանձնեն միայն արտասահմանցի ուսա-
նողները (Հմց., news.am)։  

ՆԱԽԱԹԵՍՏԱՅԻՆ, ած. Թեստին նախորդող։ Հետազոտ-
ված անձինք նաև նախաթեստային և հետթեստային խորհրդա-
տվություն են ստացել (Հմց., news.am)։ 

ՆԱԽԱԹՈՂԱՐԿԱՅԻՆ, ած. Թողարկմանը նախորդող։ iOS 
11 նախաթողարկային տարբերակում անկախ մշակողները 
գտել են նոր մանրամասներ iPhone-ի մասին (Հմց., news.am)։  

ՆԱԽԱԹՈՇԱԿԱՅԻՆ, ած. Թոշակային տարիքին նախոր-
դող։ Նրանցից շատերն արդեն նախաթոշակային տարիքում 
էին (Հմց., news.am)։ 

ՆԱԽԱԻՍԼԱՄԱԿԱՆ, ած. Իսլամականին նախորդող, 
մինչ իսլամական: ….Պարսիկների մեջ այսօր շատ անձնանուն-
ներ կան, որոնք կապված են իրենց նախաիսլամական հավա-
տալիքների հետ…. (ՎԼ, էջ 135): 

ՆԱԽԱԼՈՒՍԱԲԱՑԱՅԻՆ, ած. Լուսաբացին նախորդող։ 
Քաղաքի բնակիչները կկարողանան նրա երկնաքարերը տես-
նել միայն նախալուսաբացային ժամերին (Հմց., news.am)։  

ՆԱԽԱԾԵՐՈՒՆԱԿԱՆ, ած. Ծերությանը նախորդող տա-
րիների։ Դեմենցիան ծերունական կամ նախածերունական հի-
վանդություն է, որը դասվում է հոգեկան հիվանդությունների 
շարքին (Հմց., news.am)։ 

ՆԱԽԱԾՆՆԴՅԱՆ, ած. Ծննդաբերությանը նախորդող։ Հե-
տազոտությունը ցույց է տվել, որ միկրոէլեմենտները կարող են 
օգնել ինչպես նախածննդյան դեպրեսիա ունեցող կանանց, 
այնպես էլ նրանց երեխաներին (Հմց., news.am)։ 

ՆԱԽԱԿՈՎԻԴՅԱՆ, ած. Կորոնավիրուսին նախորդող։ 
Աշխատանքի ընդունման մակարդակն այսօրվա դրությամբ 
կազմում է նախակովիդյան ժամանակաշրջանների մոտավո-
րապես 99,7%-ը (Հմց., news.am)։ 

ՆԱԽԱՀՈՂԱԳՈՐԾԱԿԱՆ, ած. Հողագործական ժամանա-
կաշրջանին նախորդող: ….Ժամանակակից սոցիալական ու 
հոգեբանական հատկանիշները ձևավորվել են այդ երկարատև 
նախահողագործական շրջանում (ՅՆՀ, էջ 61): 

ՆԱԽԱՄԱՆՈՐՅԱ, ած. Ամանորին նախորդող։ Անցկաց-
նում ենք նախամանորյա կինոհամերգներ և առաջարկում ենք 
երեխային տոմս նվիրել (Հմց., news.am)։  

ՆԱԽԱՄԱՆՐԷԱԶԵՐԾՈՒՄ, գ. Մանրէազերծմանը նա-
խորդող։ Վերջիններում ամենալուրջ բացթողումներն առնչվում 
են ախտահանման, մանրէազերծման, նախամանրէազերծման, 
բժշկական թափոնների խոտանման աշխատանքներին (Հմց., 
news.am)։  

ՆԱԽԱՄԱՐԶՈՒՄ, գ. Նախնական մարզում։ Մինչև վազել 
սկսելը լավ նախամարզում կատարեք, թող մարմինն ընտելա-
նա օդի ջերմաստիճանին և բեռնվածությանը նախապատ-
րաստվի (Հմց., news.am): 

ՆԱԽԱՆԱԽԱԳԾԱՅԻՆ, ած. Նախագծայինին նախորդող։ 
Մենք պատրաստ ենք դրամաշնորհների տեսքով ֆինանսա-

վորել գիտահետազոտական աշխատանքները և նախանախա-
գծային փաստաթղթերի ստեղծումը (Հմց., news.am)։  

ՆԱԽԱՆԵՐԱՌԱԿԱՆ, ած. Ներառականին նախորդող։ Ե-
թե չլիներ նախաներառական աշխատանքը, այդ երեխաները 
կարող է հնարավորություն չունենային ներառվել ներառական 
խմբերում (Հմց., news.am)։ 

ՆԱԽԱՆԵՐԴՐՈՒՄԱՅԻՆ, ած. Ներդրմանը նախորդող։ 
Կազմակերպությանը տրամադրվել է նախաներդրումային ֆի-
նանսավորում (Հմց., news.am)։  

ՆԱԽԱՇԱՔԱՐԱԽՏ, գ. Շաքարախտի որոշ նշաններ ցույց 
տվող վիճակ։ Նախաշաքարախտով տառապող մարդկանց ու-
ղեղն իրենց առողջ հասակակիցների ուղեղի համեմատ միջի 
0նում կես տարով մեծ էր (Հմց., news.am):  

ՆԱԽԱՇԱՔԱՐԱԽՏԱՅԻՆ, ած. Շաքարախտին նախորդող։ 
Առողջ անոթներ ունենալու հավանականությունը բարձր է եղել 
նաև այն մարդկանց շրջանում, որոնք չեն տառապել շաքա-
րախտով կամ նախաշաքարախտային վիճակում չեն եղել (Հմց., 
news.am): 

ՆԱԽԱՇԻՆԱՐԱՐԱԿԱՆ, ած. Շինարարությանը նախոր-
դող։ Նոր կամրջի կառուցման ծրագիրն այժմ նախաշինարա-
րական փուլում է (Հմց., news.am)։ 

ՆԱԽԱՈՒՂԵՐԹԱՅԻՆ, ած. Ուղերթին նախորդող։ Տրանս-
պորտային միջոցները ենթարկվում են խորքային ախտահան-
ման օրական նվազագույնը 2 անգամ, որից մեկը՝ պարտադիր 
նախաուղերթային հատվածում (Հմց., news.am):  

ՆԱԽԱՈՒՇԱԹԱՓՈՒԹՅՈՒՆ, գ. Ուշաթափությանը նա-
խորդող վիճակ։ Թթվածնի պակասի պատճառով կարող է ա-

ռաջանալ նաև թուլություն և նախաուշաթափության վիճակ 
(Հմց., news.am)։  

ՆԱԽԱՉՎԵՐԹԱՅԻՆ, ած. Չվերթին նախորդող։ Japan Air-
lines-ի մասնագետները ստիպված են անհրաժեշտ հաշվարկ-
ները ձեռքով կատարել, ինչը լրջորեն բարդացնում է նախա-
չվերթային գործընթացը (Հմց., news.am): 

ՆԱԽԱՍԱԾԻԼԵԼ, բ. (բսբ.): Նախապես սածիլել: Սենյա-
կային և ջերմատնային ծաղկատեսակների բուսակները կարելի 
է նախասածիլել թաղարներում (ԳրԱրծ, էջ 41): 

ՆԱԽԱՍՈՒՐԲԾՆՆԴՅԱՆ, ած. Սուրբ Ծնունդին նախոր-
դող։ Ինքնամեկուսացման ռեժիմը պետք է հայտարարվի նա-
խասուրբծննդյան շրջանում (Հմց., news.am)։  

ՆԱԽԱՍՊԱՆԴԱՅԻՆ, ած. Սպանդին նախորդող։ Տե՛ս ՀԵՏ-
ՍՊԱՆԴԱՅԻՆ-ի օրինակը։ 

ՆԱԽԱՎՐԱՆ, գ. Վրանի նախամուտք: Նախավրանում ե-
ղած աղախիններն ու նաժիշտները փախան (ՍԽ, էջ 104): 

ՆԱԽԱՑԱՆՔ, գ. Ցանքին նախորդող աշխատանք։ Լեռ-
նային և նախալեռնային շրջաններում կատարվել են եգիպտա-
ցորենի, կարտոֆիլի, կաղամբի, ճակնդեղի դաշտերի փխրեց-
ման, հերկման, նախացանքի և ցանքի աշխատանքներ (Հմց., 
news.am)։ 

ՆԱԽԱՑՆՑՈՒՄ, գ. Նախնական ցնցում։ Եթե կա նախա-
ցնցում, կամ նախացնցումներ արտահայտությունը, նշանա-
կում է` թույլ երկրաշարժը առանձին դեպքերում առանձին 
տարածքների համար կարող է վտանգ ներկայացնել (Հմց., 
news.am): 

ՆԱԽԱՑՈՒՑԱԴՐՈՒԹՅՈՒՆ, գ. Նախնական ցուցադրու-
թյուն։ Զանազան նախացուցադրություններից ու երեկույթնե-
րից հետո Փարիզում մեկնարկել է նորաձևության շաբաթը (Հմց., 
news.am)։ 

ՆԱԽԱՑՈՒՑԱԴՐՈՒՄ, գ. Նախնական ցուցադրում։ 
MUSE-ի նախացուցադրման հետ միաժամանակ քաղաքի իշ-
խանությունները հայտարարել են նաև անօդաչու տրանսպոր-
տի զարգացման ռազմավարության մասին (Հմց., news.am):  

ՆԱԽԱՓԱՌԱՏՈՆԱՅԻՆ, ած. Փառատոնին նախորդող։ 
Փառատոնի ձևաչափի կարևոր մաս են կազմում նաև նախա-
փառատոնային ինտերակտիվ համերգները (Հմց., news.am): 

ՆԱԽԱՓԱՐԱՎՈՆՅԱՆ, ած. Փարավոնների շրջանին 
պատմականորեն նախորդող։ Եգիպտոսում նախափարավոն-
յան շրջանի դամբարան է հայտնաբերվել (Հմց., news.am)։ 

ՆԱԽԱՓԼՈՒԶՈՒՄԱՅԻՆ, ած. Փլուզմանը նախորդող։ Նա 
հասցրել է տնտեսությունը նախափլուզումային վիճակի (Հմց., 
news.am)։  

ՆԱԽԱՓՈՐՁԱՐԿՈՒՄ, գ. Նախնական փորձարկում։ Նա-
խափորձարկումն արդեն հաջող է անցել (Հմց., news.am)։ 

ՆԱԽԱՖԵՍՏԻՎԱԼԱՅԻՆ, ած. Ֆեստիվալին նախորդող։ 
Բացառությամբ նախաֆեստիվալային ասուլիսի՝ այլ հրապա-
րակում չկար (Հմց., news.am): 

ՆԱՎԹԱԱՌԵՎՏՐԱՅԻՆ, ած. Նավթի առևտրով զբաղվող։ 
ԱՄՆ իշխանությունները նոր պատժամիջոցներ են կիրառել 
Իրանի նավթաառևտրային ընկերության նկատմամբ (Հմց., 
news.am)։ 

ՆԱՎԹԱԵՆԹԱԿԱՌՈՒՑՎԱԾՔ, գ. Նավթարդյունահան-
ման հետ կապված ենթակառուցվածք։ ԱՄՆ-ը տարուց ավելի 
է` ոչինչ չի արել ԻՊ-ի նավթաենթակառուցվածքի դեմ (Հմց., 
news.am)։ 

ՆԱՎԹԱԼՑԱՆԱՎ, գ. Նավթ տեղափոխող լցանավ։ Այդ 
երկիրը նավթալցանավերից ապահովագրություն կպահանջի 
իր ջրերով անցնելիս (Հմց., news.am)։ 

ՆԱՎԹԱԼՑՆՈՂ, ած. Նավթ լցնող։ Հեռուստաալիքը հայտ-
նել էր՝ խորտակված նավը իրանական նավթալցնող SANCHI 
տանկերն է (Հմց., news.am)։  

ՆԱՎԹԱԽԱՎԻԱՐԱՅԻՆ, ած. Նավթը և խավիարը որպես 
կաշառելու միջոց օգտագործող։ Դա նավթախավիարային քա-
ղաքականության արդյունք է (Հմց., news.am)։ 

ՆԱՎԹԱՀԵՆՔ, ած. Նավթարդյունաբերության վրա հիմ-
նըված տնտեսություն ունեցող։ Ավտոկրատ նավթահենք պե-
տություններն իրենց երեսպաշտությունը քողարկում են կլի-
մայի փոփոխության դեմ պայքարի ներքո (Հմց., news.am)։ 

ՆԱՎԹԱՇԵՐՏ, գ. Նավթի շերտ։ ԱՄՆ-ի վթարային ծառա-
յությունները սկսել էին այրել նավթաշերտը, որն առաջացել էր 
նավթաշտարակի փլուզման և բռնկված հրդեհի հետևանքով 
(Հմց., news.am)։ 

ՆԱՎԹԱՇԻԼԻՆԳ, գ. Նավթի արդյունահանումից ստաց-
ված շիլինգ։ Գործարանի կառուցման մտահոգության պատ-
ճառը ավելի շուտ պետք է որոնել հարևան երկրի հետ սերտ 
կապերի, նավթադոլարների, նավթաշիլինգների և նավթա-
ռիալների մեջ (Հմց., news.am)։ 

ՆԱՎԹԱՇՈՒԿԱ, գ. Նավթային շուկա։ Ավելի վաղ Էներգե-
տիկայի միջազգային գործակալությունից հայտնել էին, որ 
Իրանի վերադարձը Եվրոպայի նավթաշուկա կհանգեցնի 
մրցակցության սրմանը (Հմց., news.am): 

ՆԱՎԹԱՊՐԱՆՔ, գ. Նավթային հումքից արտադրված ապ-
րանք։ Ըստ բնապահպանների՝ բիոպլաստիկից նյութերը շատ 
քիչ բացասական ազդեցություն են ունենում շրջակա միջավայ-
րի վրա՝ ի տարբերություն նավթապրանքների հիման վրա ար-
տադրված լայնորեն կիրառվող նյութերի (Հմց., news.am): 

ՆԱՎԹԱՌԱՔԻՉ, ած. Նավթ առաքող։ Ռուսաստանյան 
նավթառաքիչ մոնոպոլիայի ղեկավարը հայտարարել է, որ ըն-
կերությունը բավարարված չէ բանակցություններից (Հմց., 
news.am): 

ՆԱՎԹԱՌԻԱԼ, գ. Նավթի արդյունահանումից ստացված 
ռիալ։ Տե´ս նավթաշիլինգի օրինակը (Հմց., news.am)։ 

ՆԱՎԹԱՓՈԽԱԴՐՈՒՄ, գ. Նավթի փոխադրում։ Դա 
տրանսպորտային անցում է, որի միջոցով կատարվում է աշ-
խարհի ծովային նավթափոխադրումների ավելի քան 40 տո-
կոսը (Հմց., news.am): 

ՆԵՂՓՈՂՔ, ած. Ոչ լայն փողք ունեցող: Գեղջուկ երեխա-
ները այծենի կրճկան ու նեղփողք տաբատ էին հագած… (ՍԽ, 
էջ 279): 

ՆԵՐԱՐԺԵՔ, ած. Ներքին արժեք ունեցող։ Ի հայտ է գալիս 
ներարժեք անհայտը իր ներքին պոտենցիալով (ՍՍ2, էջ 216): 

ՆԵՐԿՈՒՏԱԿՈՒՄ, գ. Ներսում կուտակվելը։ ....Վերին 
բլթում դեռևս բավականին ներկուտակում կա.... (Սյուր., էջ 140)։ 

ՆՆՋԱԽՑԻԿ, գ .Փոքր ննջասենյակ։ Անցավ զինվորական 
ննջախցիկը, որ խցկված էր երկհարկ թարեքներով (ՍԴ, էջ 21)։ 

ՆՇԱԿԱՐԿԱՆԴԱԿ, գ. Նուշով կարկանդակ։ Այսինքն ինչ-
որ առեղծվածային, վեհ, էկզոտիկ բան. կեֆալ ու մարցիպան՝ 
երկայնաձուկ ու նշակարկանդակ (ՍԴ, էջ 71)։ 

ՆՈՐԱՏԵՍՔ, ած. Նոր տեսք ունեցող։ ....Նորատեսք կա-
պույտ հողմաբաճկոնակ էր հագել (ՓՍ, էջ 89)։ 

ՆՊԱՏԱԿԱԲԱՆՎԱԾՈՒԹՅՈՒՆ, գ. Նպատակաբանված 
լինելը։ Բնության իմաստուն նպատակաբանվածությունը էթի-
կական մի խորհուրդ է հուշում (ՍՍ2, էջ 218): 

ՆՎԵՐԱՇԱՏ, ած. Նվերներով առատ։ Եթե ցանկանում ես 
ունենալ նվերաշատ և քաղցրաշատ օրեր, միացիր պաղպաղա-
կի փառատոնին (Հմց., expo.am): 

ՆՐԲԱԹՈՒՂԹ, գ., ած. Բարակ՝ նուրբ էջ, բարակ էջեր ու-
նեցող։ Մի անգամ հատկապես նրան զայրացնելու համար 
նրանց տանն արագորեն շրջեցի նողկալի Կապույտ բանակի 
հրատարակած նրբաթուղթ կաթոլիկական ամսագրի էջերը.... 
(ՓՍ 1, էջ 146)։ 

ՆՐԲԱՃԱՂ, ած. Նուրբ ճաղեր՝ ձողեր ունեցող: Այս տիպի 
պուրակներում տեղադրվում են նաև նրբաճաղ տաղավարներ 
(ԳրԱրծ, էջ 167): 

ՆՐԲԱՆՑՔԱԿԵՐՊ, ած. Նրբանցքի նման։ –Արի այս ճամ-
փով իջնենք,-մատնացույց արեցի մութ նրբանցքակերպ փողո-
ցը՝ մութ փայտե տներով, որոնց վերին հարկերում տեղ-տեղ 
լույս էր վառվում (ՓՍ 1, էջ 79)։ 

ՆՐԲԱՏԱԽՏԱԿԵ, ած. Նրբատախտակից պատրաստված։ 
Ավելի հեռվում՝ ջրամբարի եզրին, մի լքված շիրիմ կար, կող-
քին՝ նրբատախտակե կոթող (ՍԴ, էջ 7)։ 

ՆՐԲԱՏԱՇԵՂ, գ. Տաշեղանման բարակ կտոր։ Նուշի ամ-
բողջական կորիզով և կոկոսի քերած նրբատաշեղներով համեղ 
կոնֆետներ (Հեռ., ԱրմենիաTV, 07.11.2023): 

ՆՐԲԻՄԱՑՈՒԹՅՈՒՆ, գ. Նրբիմաց լինելը: ….Սա պարզա-
պես լեզվագիտական նրբիմացություն է (ՅՆՀ, էջ 279): 

 
Շ 

ՇԵՇՏԱԴԻՐ, ած. Շեշտադրված։ Դա քայլի բոլորովին ուրիշ 
ռիթմ էր. և՛ վստահության շեշտադիր եռանդն էր առկա.... (ՎՍ4, 
էջ 170): 

ՇԵՐՏԱԾԱԼՔ, գ. (փխբ.)։ Շերտավոր ծալք։ Համբերանքի 
շերտածալքերի հետ առնչվելուց էր գալիս, թե.…խոսքի կեսից 
հանկարծ ինչ-որ բան հիշեց (ՎՍ4, էջ 65): 

ՇԵՓՈՐԱՆՔ, գ. Շեփորելը՝ շեփորահարելը, ազդարարելը։ 
Նա միանգամայն անկեղծորեն տուրք տվեց ազգայնական կու-
սակցությունների ազատագրական շեփորանքին (ՍՍ2, էջ 173): 

ՇԻԿԱՍՈՒՆԿ, գ. Ուտելի սնկի տեսակ՝ շեկլիկ սունկ։ 
.…Անտառի արահետներին շարքերով սպիտակ սնկերը, փոք-
րիկ, լպրծուն յուղասնկերը, շիկասնկերի ու շեկլիկների փնջա-
բներն էին դուրս ցցվել (ՆԻ, էջ 107)։ 

ՇԻՆԱՇԽԱՏԱՆՔ, գ. (հպվ.)։ Շինարարական աշխատանք։ 
Հայպետհրատի շենքում շինաշխատանքն անմիջապես չդադա-
րեցնելու դեպքում նախաձեռնող խումբը կդիմի պայքարի այլ 
միջոցների (Հմց., news.am)։ 

ՇԻՆԲԱՐԵԿԱՐԳՈՒՄ, գ. (հպվ.)։ Շինարարական բարե-
կարգում։ Խնդիրների մասին տեղյակ է պահվել շինբարեկարգ-
ման վարչության մասնագետներին (Հմց., news.am):  

ՇԻՋՎԱԾՔ, գ. Այրված մոխիր: Նա …. սկսեց անլսելի աղո-
թել, ապա կրակե շիջվածքից մի բուռ վերցրեց…. (ՍԽ, էջ 60): 

ՇԻՐՄԱԿՈԹՈՂ, գ. Շիրիմին դրվող հուշաքար։ Ու նոր 
միայն ծխեց՝ կարմիր նրբատախտակե շիրմակոթողին հենված 
(ՍԴ, էջ 10)։ 

ՇՃԱԴԵՂՆԱՎՈՒՆ, ած. Շիճուկ հիշեցնող դեղնավուն։ 
…. Հաճախ լինում են կետավոր արյունազեղումներ, իսկ որո-
վայնի խոռոչում՝ շճադեղնավուն ներթորանք (Դավիդյանց, էջ 92)։ 

ՇՆՉԱՎԱՐԺԱՆՔ, գ. Շնչառական վարժանք։ Սովորում 
ենք գլխացավից ազատող շնչավարժանք (Հմց., yell.am): 

ՇՈԳԱԴԻՄԱՑԿՈՒՆ, ած. (բսբ.): Շոգ վայրերին և կլիմային 
դիմացող: Տե՛ս ԽՈՆԱՎԱՉՈՐԱԴԻՄԱՑԿՈՒՆ-ի օրինակը 
(ԳրԱրծ, էջ 153): 

ՇՈՂԱԿԱԹՈՒՄ, գ. Շող կաթելը։ Մթնոլորտում, ամենու-
րեք զգում ես աներևույթ շողակաթում, թրթռացում լույսի(ՎԱ, 
էջ 202): 

ՇՈՌԱՆՄԱՆ, ած. Շոռի նմանվող։ Ընկերքը այտուցված է 
և պատած դեղնավուն շոռանման փառով (Դավիդյանց, էջ 60)։  

ՇՈՐԱՐՁԱԿ, մկբ. Մերկ, առանց հագուստի։ Ավագ հսկիչ 
Սեմյոնովը, որ հետաքրքրությունից վառվում էր, հազարմեկե-
րորդ անգամ կիսակենդան ու շորարձակ շպրտվեց կառամա-
տույց ու գլուխը խփեց բազրիքին…. (ՎԵ, էջ 101)։ 



95 
 

ՇՊԱՐԵՂԵՆ, գ. Շպարող նյութից կազմված, հավաքական 
անվանում: ….Ասես նախասրահում շպարեղենի շրջիկ առև-
տրականի ուրվական հայտնված լինի (ՄԱ, էջ 365): 

ՇՎՇՎԱԽՈՍԵԼ, բ. (դիպվ.): Շվշվոց արձակելով խոսել։ 
Կողքի սենյակում հեռուստացույցով «Վրեմյա» ծրագիրն էր հե-
ռարձակվում, որտեղ Լեոնիդ Իլյիչ Բրեժնևն էր շվշվախոսում 
(ՆԻ, էջ 9)։ 

ՇՐՋՀՈՍԵԼ, բ. Չորսբոլորը շարժվել, ընթանալ։ Տաքսինե-
րը շրջհոսում են ինձ բոլոր չորս կողմերից (ՎԵ, էջ 14)։ 

 
Ո 

ՈԳԵԶԵՐԾԵԼ, բ. Ոգեղեն բովանդակությունից զրկել, նսե-
մացնել։ Երբ բացահայտվեց Շոնըսիի փառքը, փառքի հենց այն 
տեսակը, որ մշտապես խելահեղորեն նախատեսել էի ինձ հա-
մար, հանդարտվեցի և ոգեզերծեցի այդ փառքը, քանզի պատ-
կանում էր անփայլ հակառակորդիս (ՓՍ 1, էջ 90)։ 

ՈԼՈՌԱՊՏՂԱՆՄԱՆ, ած. (բսբ.): Ոլոռի պտղին նմանվող: 
Տե՛ս ԲԹԱՏԵՐԵՎ-ի օրինակը: 

ՈՂԲԱԺԽՈՐ, գ. Ողբ, աղմուկ, ժխոր։ Համատարած այդ 
ողբաժխորի ու իր մտքերի մեջ ասես մենակ լիներ (ՎՍ3, էջ 99): 

ՈՂՆԱՍԱՀՈՒՄ, գ. Ողների տեղաշարժ: ….Անցումը երկ-
րագործության իր հետ բերեց բազմաթիվ հիվանդություններ՝ 
ողնասահում, արթրիտ ու ճողվածք…. (ՅՆՀ, էջ 109): 

ՈՉՄԻԲԱՆԱՑՈՒ, գ. (դիպվ.): Անարժեք, չնչին մարդ։ Եվ 
այստեղ ուղեղս պայծառացավ. ախր, դու ոչմիբանացու ես, 
Վե՛նիչկա, մաքուր ապուշ ես դու…. (ՎԵ, էջ 29)։ 

ՈՍԿՐԱՀԱՍ, ած. Մինչև ոսկորները հասնող։ Օձը,- ասաց 
ու ցնցվեց ոսկրահաս սարսուռով (ՎՍ4, էջ 102): 

ՈՏՆԱՋԻԼ, գ. Ոտքի ջիլ։ Զինվորը վարժ շարժումով նրան 
ոտնաջլից կախ կտա առաստաղի տակ (ՍԴ, էջ 8)։ 

ՈՐԱԿԱՔԱՆԱԿԱԿԱՆ, ած. Որակային և քանակային։ 
Խաղողը որակաքանակական հետազոտությունից հետո 
ուղարկվում է չանչազատման (ԽՏ, ՀՇ, ՇԼ, էջ 5)։ 

ՈՐԴԱԿԵՐԱԿՐՈՒՄ, գ. Որդերին կերակրելը։ Գրենայի 
ինկուբացման ճիշտ ժամանակից է կախված որդակերակրու-
մից ստացվող բոժոժի որակն ու քանակը (ՇԳ, էջ 5)։ 

ՈՐԴԱԿՇԻՌ, գ. Որդերի կշիռը՝ քաշը։ Շերամապահութ-
յան պրակտիկայում ընդունված է 1 տուփ որդը (որդակերա-
կրման արտադրական միավոր, որը հավասար է 19 գ «Նորա-
ծին» որդակշռի) տարբեր հասակներում կերակրել…. (ՇԳ, էջ 8)։  

ՈՐԴԱՏԱԿ, գ. (մսնգ.): Բացատրությունը՝ օրինակում։ Շե-
րամի որդերին կերակրելիս կերի մնացորդներից և որդի ար-
տաթորանքից գոյանում է որդատակ (խշտի) (ՇԳ, էջ 11)։ 

 
Չ 

ՉԱԼՄԱՁԵՎ, ած. Չալմայի ձև ունեցող: Ծաղիկները կա-
րող են լինել ձագարանման, խողովակաձև, զանգականման,  
չալմաձև…. (ԳրԱրծ, էջ 72): 

ՉԱՆՉԱԶԱՏՈՒՄ, գ. Հատապտուղը չանչից բաժանելու 
գործընթաց։ Տե՛ս ՈՐԱԿԱՔԱՆԱԿԱԿԱՆ-ի օրինակը (ԽՏ, ՀՇ, ՇԼ, 
էջ 5)։ 

ՉԱՓԱԲԱԺԱՆԻՉ, ած. Հեղուկի քանակությունը չափող 
սարք։ Կաթիլային ոռոգումը տնտեսապես էժան մեթոդ է, որի 

օգնությամբ բույսերը չափաբաժանիչ (դոզատոր) սարքերի 
միջոցով փոքր չափաբաժիններով կարգավորվող խոնավու-
թյան օպտիմալ քանակություն են ստանում ամբողջ վեգետա-
ցիայի ընթացքում (ԳԱ, ԽՀ, ՓԱ, էջ 81)։ 

ՉԱՓՈՐՈՇՉԱՀԵՆ, ած. (Ճիշտ է՝ չափորոշչահենք): Չափո-
րոշիչների վրա հենվող: Նոր չափորոշչահեն կրթությունը 
նախադպրոցական ուսումնական հաստատություններում (Հմց., 
kznakhimnadram.blogspot.com): 

ՉԻՆԱԱՖՐԻԿՅԱՆ, ած. Չինաստանի և Աֆրիկայի միջև 
եղած։ Ճապոնիան, շահադիտական նպատակներ հետապնդե-
լով, փորձել է իր կամքը պարտադրել աֆրիկյան պետություն-
ներին և սեպ խրել չինաաֆրիկյան հարաբերությունների մեջ 
(Հմց., news.am):  

ՉԻՆԱԼԵԶՈՒ, ած. Չինարեն։ Չինալեզու քարտեզը ցույց է 
տալիս Իսրայելի սահմանները, ինչպես նաև խոշոր քաղաք-
ներն ու պաղեստինյան տարածքները, սակայն չի ներառում 
Իսրայելի անունը (Հմց., news.am)։ 

ՉԻՆԱԽՈՍ, ած. Չինարեն խոսող։ Տե´ս ԿՈՐԵԱԽՈՍ-ի 
օրինակը (Հմց., news.am)։ 

ՉԻՆԱՀԱՅ, ած. Չինաստանում բնակվող հայ։ Ամենա-
հայտնի չինահայ ձեռներեցներից մեկն ապրել է 19-րդ դարում  
(Հմց., news.am)։ 

ՉԻՆԱՀՊԱՏԱԿ, ած. Չինաստանի հպատակ։ Նրա երկու 
ծնողն էլ չինացի էին, հետևաբար երեխան չինահպատակ է 
(Հմց., news.am): 

ՉԻՆԱՄԵՏ, ած. Չինաստանի շահերին միտված։ Եթե պա-
տերազմ սկսվի, շատ հավանական է, որ Չինաստանը կգրավի 

Հյուսիսային Կորեան, որտեղ կստեղծվի չինամետ վարչակազմ 
(Հմց., news.am)։ 

ՉՈՐԱԽՈՆԱՎԱՍԵՐ, ած. (բսբ.): Չոր և խոնավ վայրերում 
լավ աճող: Տե՛ս ԽՈՆԱՎԱՉՈՐԱԴԻՄԱՑԿՈՒՆ-ի օրինակը 
(ԳրԱրծ, էջ 153): 

ՉՌԱՉՔՎԵԼ, բ.(դիպվ.): Աչքերը լայն բացել՝ չռել։ Դեղա-
գործ Պավլիկն իր բոլոր հոնքերը սևեռեց վրաս, ավելի չռաչք-
վեց, ինչպես պատանության տարիներին, և շարունակեց խոս-
քըս…. (ՎԵ, էջ 150)։ 

 
Պ 

ՊԱՀՊԱՆԱՇԱՊԻԿ, գ. Պաշտպանիչ շապիկ։ Ծովակալու-
թյան սայրաձողն այսօր// Կանգնած է առանց պահպանաշա-
պիկ (ՍԴ, էջ 136)։ 

ՊԱՂԵՍՏԻՆԱԲՆԱԿ, ած. Պաղեստինցիներով բնակեց-
ված։ Պաղեստինցիների հետ հակամարտության շարունակա-
կան խթանումը և պաղեստինաբնակ տարածքների փաստացի 
բռնակցումն Իսրայելին աքսորի չեն դատապարտի (Հմց., 
news.am): 

ՊԱՅՏԱԽԱՂ, գ. Պայտերով խաղ։ Դատարանի այգով էին 
անցնում՝ բանտի մոտով, ուր մարդիկ պայտախաղ էին խա-
ղում(ՍՈՒ, էջ 182)։  

ՊԱՏԱՃԱՂ, գ. Պատերին ամրացված ճաղեր՝ ձողեր: Այդ-
պիսի կոնստրուկցիաներից են պերգոլները, պատաճաղերը, 
ցանցավահանները, հենարանները, ցանցերը, կամարները և 
այլն…. (ԳրԱրծ, էջ 196): 

ՊԱՏԿԵՐԱՄՏԱԾՈՂԱԿԱՆ, ած. Պատկերային մտածողու-
թյանը վերաբերող: Թլկուրանցու համար ծոց-դրախտ համեմա-
տությունը արդեն պատահականություն չէ, այլ մշակված պատ-
կերամտածողական համակարգ (ՊՍ2, էջ 182): 

ՊԱՏՄԱՀԱՅՐԵՆԱՍԻՐԱԿԱՆ, ած. Պատմական և հայրե-
նասիրական։ Պատմահայրենասիրական արձակ ու չափածո 
երկերի հետ միասին ներկայացնում են հայ հասարակական 
մտքի գրական արձագանքները (ՍՍ2, էջ 107): 

ՊԱՏՈՒՀԱՆԱՏԱԿ, գ. Պատուհանի ներքևի մասը։ …. Ու-
ղեկցորդուհին թողեց, դուրս եկավ, քայլեց միջանցքով, առջևը 
ելած գեր տղամարդուց փորձեց խույս տալ, բախվեց պատու-
հանատակի բռնակին (ԳԽ 2, էջ 6)։ 

ՊԱՏՎԻՐԱՆԱՅԻՆ, ած. Պատվիրանին, պատգամին վերա-
բերող: ….Երդումի խախտումը կարող է կապվել պատվիրանա-
յին մտածողությանը…. (ՊՍ2, էջ 168): 

ՊԱՐԱԲԵՄԱԴՐԱԿԱՆ, ած. Պարային բեմադրությանը 
բնորոշ։ Քաղաքային ֆոլկլորի միաձուլումով բեմահարթակ 
հանեց պարաբեմադրական նոր մշակույթ (Հեռ., Հ1, 10.07.2024): 

ՊԱՐԱԲԵՄԱԴՐՈՒԹՅՈՒՆ, գ. Պարային բեմադրություն։ 
Պարաբեմադրության գործողությունների սահուն հաջորդա-
կանությունը բեմադրությունը դարձնում է ամբողջական և 
ավարտուն ստեղծագործություն (Հեռ., Հ1, 10.07.2024): 

ՊԱՐԲԵՐԱՏԵՏՐ, գ. Պարբերական տետր։ Պարբերատետ-
րերը պետք է հետևողական ուղղություն ունենան (ՍՍ2, էջ 323): 

ՊԱՐՍԿԱՀՆԴԿԱՀԱՅ, ած. Պարսկաստանի և Հնդկաստա-
նի հայերին վերաբերող։ Գահի նվիրատուները Սուրբ Էջմիած-

նի պատմական թեմի՝ Պարսկահնդկահայոց վիճակի ազգային-
ներն են (Հմց., news.am): 

ՊԱՐՍՊԱՀԻՄՔ, գ. Պարսպի հիմք: Գիշերային լռության 
մեջ երկար նայում էր փայլատակող Արածանիին, որ հենց 
Ձյունկերտի պարսպահիմքերի տակով էր անցնում դեպի Խոյթ 
(ՍԽ, էջ 29): 

ՊԱՐՏԱՊԱՏԻԺ, գ. Պարտադիր պատիժ: Աստվածները 
նրան կհասցնեն մեծ պարտապատիժը, նրա ցեղը կվերանա հո-
ղի երեսից (ՍԽ, էջ 161): 

ՊԱՐՏԵԶՊՈՒՐԱԿԱՅԻՆ, ած. Պարտեզներին և պուրակ-
ներին հատուկ՝ բնորոշ: …. Ռելիեֆային տարբեր դրսևորումնե-
րում կստեղծվեն պարտեզպուրակային ներդաշնակ գեղարվես-
տական կոմպոզիցիաներ (ԳրԱրծ, էջ 4): 

ՊԵՏԱԿԱՆԱՀԵՆՔ, ած. Պետականության վրա հիմնված։ 
Դրանց միջոցով ներկայացվում է պատմական շատ բարդ, 
միաժամանակ պետականահենք աշխատանքների մի շրջան 
(ՀՀ, 24.07.2019)։ 

ՊԵՏԱՊԱՐԱՏ, գ. (հպվ)։ Պետական ապարատ։ Առաջին 
հայացքից բոլորովին էլ չեն խոսում պետապարատի արդյունա-
վետության բարձրացման մասին (Հմց., news.am)։ 

ՊԵՏԳԱՂՏՆԻՔ, գ. (հպվ)։ Պետական գաղտնիք։ Պետ-
գաղտնիքի հասանելիություն ունեցող ռուսաստանցիները 
պետք է տեղեկացնեն ԱԴԾ-ին երկրից դուրս գալու պլանների 
մասին (Հմց., news.am)։ 

ՊԵՏՊԱՇՏՈՆՅԱ, գ. (հպվ)։ Պետական պաշտոնյա։ Նկա-
տենք, որ նա մշտապես եղել է պետպաշտոնյա և պարտավոր է 

իր նվիրատուների մասին հրապարակավ հայտնել (Հմց., 
news.am): 

ՊԵՏՍԱՀՄԱՆ, գ. (հպվ)։ Պետական սահման։ Ցանկացած 
սադրանք պետսահմանին վճռական պատասխան կստանա 
ապագայում (Հմց., news.am)։ 

ՊԵՏՎԱՐՉՈՒԹՅՈՒՆ, գ. (հպվ)։ Պետական վարչություն։ 
Ազատել էին Հայաստանի Հանրապետության զինված ուժերի 
թիկունքի պետվարչության պետի պաշտոնից (Հմց., news.am): 

ՊԵՏՎՃԱՐ, գ. (հպվ)։ Պետական վճար։ Ամուսնության պե-
տական գրանցման, արարողության հանդիսավոր կերպով 
կազմակերպման պետվճարների սակագներն էականորեն 
նվազել են (Հմց., news.am)։ 

ՊԵՏՏՆԿԱՐԱՆ, գ. (հպվ)։ Պետական տնկարան։ Էջմիածին 
քաղաք՝ պետտնկարան և խոզաբուծական թաղամասեր (Հմց., 
news.am)։ 

ՊԵՏՓԱԹԵԹ, գ. (հպվ)։ Պետական փաթեթ։ ՌԴ-ն չի բացա-
ռում խոշոր էներգետիկ ընկերությունների պետփաթեթների 
մասնավորեցումը (Հմց., news.am)։ 

ՊԵՏՓՈԽԱՌՈՒԹՅՈՒՆ, գ. (հպվ)։ Պետական փոխառու-
թյուն։ Ոսկին թանկանում է ԱՄՆ պետփոխառությունների 
եկամտաբերության նվազման հաշվին (Հմց., news.am)։ 

ՊԵՏՓՈՐՁԱՐԿՈՒՄ, գ. (հպվ)։ Պետական փորձարկում։ 
Ծրագրում ենք անցնել պետփորձարկումների (Հմց., news.am)։  

ՊԵՏՖԻԼՀԱՐՄՈՆԻԿ, գ. (հպվ.)։ Պետական ֆիլհարմոնիկ։ 
Պետֆիլհարմոնիկ նվագախումբը ուսանողների համար դասա-
կան երաժշտության անվճար երեկոներ (Հմց., news.am)։ 

ՊԵՏՖԻՆԱՆՍԱՎՈՐՈՒՄ, գ. (հպվ)։ Պետական ֆինանսա-
վորում։ Բայդենը պատրաստ է ստորագրել օրինագիծ պետ-
ֆինանսավորման մասին (Հմց., news.am)։  

ՊԻՋԱԿԱՆՄԱՆ, ած. Պիջակի նմանվող։ Փոքրիկ նախ-
րապանը փութով քայլ արեց ու պատրաստ պահած իր պիջա-
կանման հագուստը գցեց գայլուկի վրա (ՎՍ4, էջ 120): 

ՊՂՆՁԱԴՐՎԱԳ, ած. Պղնձից քանդակած: Բայց մոմերը 
լույս էին տալիս Մարի-Լույսի պղնձադրվագ պատկերին (ՍԽ, 
էջ 184): 

ՊՂՆՁԱԿԱՐՄՐԱՎՈՒՆ, ած. Պղնձագույնին տվող կար-
միր: ....Աչքի են ընկնում նրբերանգ, թավշյա, պղնձակարմրա-
վուն, գրեթե սև գույնի ծաղիկներով (ԳրԱրծ, էջ 63): 

ՊՃՆԱՍՐԱՀ, գ. Հարդարասրահ: Անցան բազմաթիվ 
պճնասրահներով ու վերջապես հասան մի սենյակ, որը 
հսկայական թվաց աղջկան (ԱՆ, էջ 9): 

ՊՈԼՍԱՄԵՐՁ, ած. Պոլիս քաղաքին մոտիկ, մերձ: Պոլսա-
մերձ Պարտիզակը Նիկոմեդիայի ծովախորշի դեմ հանդիման 
կանգնած բերքառատ, շեն գյուղաքաղաք էր (ԱՇ, էջ 265): 

ՊՈՄՊՈՆԱԶԱՐԴ, ած. Գնդաձև զարդ՝ պոմպոն ունեցող: 
….Այստեղ մատուցողուհիներ էլ կան՝ միանման կարճ սև փե-
շերով ու պոմպոնազարդ կրծկալներով…. (ՄԱ, էջ 304): 

ՊՈՐՏՈՒԳԱԼԱԽՈՍ, ած. Պորտուգալերեն խոսող։ «Ալաշ-
կերտում» շատ լավ, ընկերական մթնոլորտ է. կան նաև պոր-
տուգալախոս և իսպանախոս ֆուտբոլիստներ (Հմց., news.am)։ 

ՊՏՂԱԲԱՇԽ, ած. Պտուղ բաշխող,բաժանող: .... Հրամայեց 
…. պաշտոն մատուցել միայն Մաժան-Արամազդին ու նրա 
պտղաբաշխ տիկնոջը՝ Հեպիտ-Անահիտին (ՍԽ, էջ 46): 

ՊՏՏԱԹՌԻՉՔ, գ. Պտույտներով թռիչք։ -Մենք դեռ կթըռ-
չե՜նք,- բղավեց նա,-մենք դեռ կգնանք պտտաթռիչքի (ՍԴ, էջ 15)։ 

 
Ջ 

ՋԵՐՄԱԳՈՒԼՊԱ, գ. Տաքացնող գուլպա։ Արջի բրդից 
պատրաստված ջերմագուլպաներ կանանց համար (Հմց., 
tvtrade.am): 

ՋԵՐՄԱԽՈՆԱՎԱՉԱՓ, գ. Ջերմությունն ու խոնավութ-
յունը չափող սարք։ Շերամատանը պետք է ունենալ ջերմախո-
նավաչափ (ՇԳ, էջ 6)։ 

ՋԵՐՄԱՀԱԳՈՒՍՏ, գ. Տաքացնող հագուստ։ Այլևս հարկա-
վոր չէ մի քանի շերտ հագուստ կրել տաքանալու համար, պար-
զապես կրեք նուրբ, առաձգական և հագուստի տակից միան-
գամայն աննկատ ջերմահագուստը (Հմց., tvtrade.am): 

ՋԵՐՄԱՊԱՀՊԱՆ, ած. Ջերմությունը պահող՝ պահպանող: 
Նրանք սովորեցին ձյան վրա քայլելու համար կոշիկներ և ջեր-
մապահպան հագուստ պատրաստել մորթուց ու կաշվից (ՅՆՀ, 
էջ 96): 

ՋԵՐՄՈՑԱՇԻՆՈՒԹՅՈՒՆ, գ. Ջերմոց ստեղծելը։ Սկսել է 
զբաղվել ջերմոցաշինությամբ (ՀՀ, 15.05.2019)։ 

ՋՐԱՁՈՆ, գ. Ջրին նվիրված տոն: -Է՜, մոլորվա՛ծ, հիշիր, 
որ այսօր ջրաձոնի տոնն է (ՍԽ, էջ 191): 

ՋՐԱՑԱՅՏԻՉ, գ. Ջուր ցայտեցնող աման՝ շիշ։ Ներիր, սա 
ջրացայտիչիս համար է (Լի.Ջ1, էջ 166): 

ՋՐԱՑԻԿԼ, գ. Ջրային փոխադրամիջոց։ Ջրային պարեկ-
ներին կտրամադրվեն նոր ջրացիկլներ (Հեռ., Հ1, 04.07.2024): 

ՋՐՎԵԺԱՏԻՊ, ած. Ջրվեժանման: Միկրոռելիեֆը տվյալ 
լանդշաֆտի ծավալատարածական դրսևորումն է, որը կարող է 
արտահայտվել .... ջրվեժատիպ կառույցների և այլնի տեսքով 
(ԳրԱրծ, էջ 154): 

 
Ռ 

ՌԱԴՒՈՀՍԿՈՒՄ, գ. 1. Ռադիոալիքների, հեռարձակում-
ների վերահսկում։ 2. Հսկում ռադիոալիքների միջոցով։ Ռա-
դիոհսկման աշխատանքներն ավելի արդյունավետ կդառնան 
(Հեռ., Հ1, 27.11.2023): 

ՌԱԶՄԱԳԻՏԱԱՐԴՅՈՒՆԱԲԵՐԱԿԱՆ, ած. Ռազմագի-
տությանը և արդյունաբերությանը վերաբերող: ….Պետք է ասել 
ռազմագիտաարդյունաբերական համալիր, քանի որ պա-
տերազմներն այսօր գիտության արգասիքն են (ՅՆՀ, էջ 319): 

ՌՆԳԱԿՐԾՔԱՅԻՆ, ած. Ռնգային և կրծքային։ Պավելը եր-
գեց խռպոտ բասով, գինովցած Ուլեն երգակցեց, բայց հեռացավ 
հիմնական մեղեդուց, մտավ տունդրայի խորքերը, սկսեց ռնգա-
կրծքային հնչյուններ արձակել…. (ԳԽ 2, էջ 56)։ 

ՌՈՄԱԽՄՈՒԹՅՈՒՆ, գ. Ռոմ խմելը։ Նրա համար Զա-
տիկը Նյու Յորքն էր, դահուկադաշտը՝ Կոլորադոն, անդրջրյա 
լողի ու ռոմախմության վայրը՝ Վեսթ Ինդիան (ՓՍ 1, էջ 30)։ 

ՌՈՒՍԱԲՆԱԿ, ած. Ռուսաստանում բնակվող։ Մի խումբ 
ռուսաբնակ բարերարների հետ քննարկվել են տարբեր ծրա-
գրեր (Հմց., news.am)։ 

ՌՈՒՍԱՎԻԱՑԻԱ, գ. (հպվ)։ Ռուսաստանի ավիացիա։ 
Վկայակոչելով «Ռուսավիացիա»-ին՝ լրատվամիջոցը հայտնում 
է, որ հայտնաբերվել են հինգ մարդու դիակները (Հմց., news.am)։ 

ՌՈՒՍԱՐՏՈՆԱԳԻՐ, գ. (հպվ)։ Ռուսաստանի արտոնա-
գիր։ Հինգդռնանի մեքենայի արտոնագրային լուսանկարները 
տեղադրվել են մտավոր սեփականության դաշնային ծառայու-
թյան բազայում («Ռուսարտոնագիր») (Հմց., news.am)։ 

 
Ս 

ՍԱՆԻՏԱՐԱՆԱԽԱԶԳՈՒՇԱԿԱՆ, ած. Սանիտարական 
նորմերը նախապես հաշվի առնող։ Որդակերակրումների 
ժամանակ այս կամ այն հիվանդությամբ որդերի վարակվելը 
կանխող, վերը նշված կանոնների պահպանումից, այսինքն՝ 
սանիտարանախազգուշական պայմանների կիրառումից բացի, 
գոյություն ունեն հիվանդությունների դեմ պայքարելու այլ մի-
ջոցներ…. (ՇԳ, էջ 18)։ 

ՍԱՆԻՏԱՐԱՊԱՇՏՊԱՆ, ած. Սանիտարական նշանակու-
թյուն ունեցող: Տե՛ս ՃԱՆԱՊԱՐՀԱՊԱՇՏՊԱՆ-ի օրինակը: 

ՍԱՌՑԱԴՈՂ, գ. (փխբ)։ Սառը դող։ Իրականի ու անիրա-
կանի անակնկալ շփոթում բռնկված սառցադողը ոսկրածուծե-
րով բարձրացավ, բախվեց գանգի կափարիչին (ՎՍ3, էջ 187): 

ՍԱՐՍՌԱՏԱՐԱՓ, ած. (դիպվ.)։ Սարսռազդու։ Գրվել է այս 
ամբողջ սարսռատարափ գիրքը (ԳԹ, 04.11.2022): 

ՍԵՌԱԴԱՍՏԻԱՐԱԿՈՒԹՅՈՒՆ, գ. Սեռական դաստիա-
րակություն։ Ճիշտ պետք է պլանավորել դաստիարակության 
ընդհանուր համատեքստում նաև սեռադաստիարակությունը 
(Հմց., hraparak.am): 

ՍԵՌԱԿՐԹՈՒԹՅՈՒՆ, գ. Սեռական դաստիարակու-
թյունը ներառող կրթություն։ Մասնագետն առաջարկում է 

ավագ դպրոցում ներդնել «Սեռակրթություն» առարկան (Հմց., 
armenpress.am): 

ՍԵՎԱԳՐԱՅԻՆ, ած. Սևագրին վերաբերող: Սևագրային 
տարբեր գրառումները, նշումները թույլ են տալիս պատկերա-
ցում կազմելու, թե ինչ շարունակություն պիտի ունենար «Ամա-
նեջ»-ը (ՊՍ, էջ 190): 

ՍԵՎԱԹՈՒՅՆ, ած. (փխբ)։ Սևամաղձ, սև թույնով լցված։ 
Եթե արանքում դավաճանության սևաթույն երակ չկա՝ ներման 
շունչը ինքնիրեն է գալիս ու քեզ խաղաղեցնում (ՎՍ4, էջ 63): 

ՍԵՎԱԿՄԱԽՔ, ած. Սև կմախք ունեցող։ Գետի մյուս ա-
փին՝ մի կողմում, սևակմախք բեռնանավ էր կառանված՝ հետ-
նամասը դեպի ինձ (ՓՍ 1, էջ 95)։ 

ՍԵՐՄՆԱԽԱՌՆՈՒՐԴ, գ. (բսբ.): Սերմերի խառնուրդ: 
....Ցանվող սերմնախառնուրդը բաղկացած է 6 մաս բազմամյա 
ոլոռնախոտից, 3 մաս կարմիր շյուղախոտից, 1 մաս մարգա-
գետնային շյուղախոտից և մինչև կես մաս մարգագետնային 
ծաղկաբույսերից (ԳրԱրծ, էջ 200): 

ՍԻԳԱՐԱՊՈՉ, գ. Սիգարի պոչը՝ ծայրը։ …. Կամրջակին 
հենված ու նավախելին նայող կապիտան, նրա հնամաշ, թեք 
ընկած, մուգ երկնագույն գլխարկը, ատամների արանքում սեղ-
մած սիգարապոչը (ՓՍ 1, էջ 141)։ 

ՍՅՈՒԺԵՏԱԳՐԱԿԱՆ, ած. (գրկն.): Սյուժեի նկարագրու-
թյանը բնորոշ՝ վերաբերող։ Մի տեղ ժամանակակից արձակը 
ստորաբաժանվում է ֆաբուլագրական և սյուժետագրական 
ուղղությունների (ՍՍ3, էջ 322): 

ՍՈՂԱՆՔԱՎՏԱՆԳ, ած. Սողանքի վտանգ ներկայացնող։ 
Սողանքավտանգ հատվածներում և գետերի ափամերձ գոտի-

ներում իրականացվում են ուսումնասիրություններ (Հեռ., Հ1, 
28.07.2024): 

ՍՈՑՕՐԻՆԱՊԱՀՈՒԹՅՈՒՆ, գ. (հպվ): Սոցիալական օրի-
նապահություն։ -Տե՜ս, է,-ասում եմ,- ա՜յ քեզ սոցօրինապահու-
թյուն (ՍԴ, էջ 118)։ 

ՍՊԻՏԱԿԱԱՐԾԱԹԱՎՈՒՆ, ած. Սպիտակին տվող ար-
ծաթավուն։ ….Հարուցիչները երևում են սպիտակաարծաթա-
վուն թելերի տեսքով (Դավիդյանց, էջ 51)։  

ՍՊԻՏԱԿԱԽԱՅՏԱԲՂԵՏ, ած. Սպիտակի գերակշռությամբ 
գույնզգույն բծեր ունեցող: Ունի սպիտակախայտաբղետ 
տերևներով պարտիզային 1 ձև (ԳրԱրծ, էջ 240): 

ՍՊԻՏԱԿԱԾԽԱԳՈՒՅՆ, ած. Սպիտակին տվող ծխագույն: 
Տերևները գեղազարդ են, .... վերին կողմում՝ մուգ կանաչավուն, 
ներքևում՝ սպիտակածխագույն (ԳրԱրծ, էջ 245): 

ՍՊԻՏԱԿԱԿԱՆԱՉԱՄՈԽՐԱՎՈՒՆ, ած. Սպիտակակա-
նաչին տվող մոխրավուն: ....Բունը և ճյուղերը մերկանալով՝ 
ստանում են սպիտակականաչամոխրավուն խճանկարային 
գունավորում.... (ԳրԱրծ, էջ 227): 

ՍՊԻՐՏԱՋՈՒՐ, գ. Բացատրությունը՝ օրինակում։ Հայկա-
կան կոնյակի սպիրտաջուրը հայկական կոնյակի սպիրտի և 
ջրի միախառնումից ստացված .... հեղուկ արտադրանք է (ԽՏ, ՀՇ, 
ՇԼ, էջ 13)։ 

ՍՏԱՀՅՈՒՍ, ած. Ստով հյուսված: ….Այժմ ամեն մի լուր, 
մի ստահյուս զրպարտություն ինձ են վերագրում(ԱՇ, էջ 72)։ 

ՍՐԱՍՊԱՆ ԱՆԵԼ, բ. Սրով սպանել: Մի՞թե իրենք են քա-
րասպան ու սրասպան անում ժամանակի մարգարեներին, ա-
ռաքյալների ու Աստծու ընտրյալներին (ՊՍ2, էջ 278): 

ՍՐԲԱՋՐՎԵԼ, բ. (փխբ)։ Սուրբ ջրով օծվել՝ մաքրագործվել։ 
Եվ ես սրբաջրվեցի ու մաքրված հոգով խնդրեցի-խրատեցի 
խոտոր ճամփի վրա հայտնվածներին (ՎՍ4, էջ 27): 

ՍՈՒՇԻԱՍԵՐ, ած. Սուշի սիրող։ Սուշիասեր հաճախորդ-
ների համար պատվերներն արդեն ընդունվում են (Հմց., 
findglical.com): 

 
Վ 

ՎԱԳՈՆԱԽՈՒՑ, գ. Գնացքի վագոն՝ խուց։ Քաղաքից դեպի 
Փարիզի նավահանգիստ մեկնող գնացքի նույն վագոնախցից 
էինք իջել (ՓՍ 1, էջ 5)։ 

ՎԱՀԱՆԱԽԻՏ, ած. (դիպվ.): Վահաններով զինված կազմ 
ունեցող: Հայոց գնդերը վահանախիտ շարքերով շարժվեցին 
ծանր (ՍԽ, էջ 236): 

ՎԱՏԱՃԱՇԱԿ, ած. Վատ, ցածր ճաշակ ունեցող։ …. Ահա 
նա՝ խղճուկ գույներով վատաճաշակ լուսանկարի մեջ, և հիմա 
հաստատ ուժեղ է թվում քեզ, որովհետև մեռած է (ՓՍ 1, էջ 211)։ 

ՎԱՐԴԱԴԵՂՆԱՎՈՒՆ, ած. Վարդագույնին տվող դեղնա-
վուն: Ծաղիկները մանր են, աստղաձև, բաց վարդադեղնա-
վուն.... (ԳրԱրծ, էջ 243): 

ՎԱՐԴԱԾԻՐԱՆԱԳՈՒՅՆ, ած. (բսբ.): Վարդագույնին տը-
վող ծիրանագույն: ....Պտղաբույլերը, շնորհիվ վարդածիրանա-
գույն խիտ մազմզուկների, չափազանց գեղազարդ տեսք են հա-
ղորդում դրախտածառին.... (ԳրԱրծ, էջ 218): 

ՎԱՐԴԱԿԱՐՄՐԱՎՈՒՆ, ած. Վարդագույնին տվող կարմ-
րավուն: Այդպիսի ծառատեսակներից է թաթարական թխկին, 

որի վարդակարմրավուն թռչող պտուղները հունիս-հուլիս 
ամիսներին գրեթե չեն տարբերվում ծաղիկներից (ԳրԱրծ, էջ 137): 

ՎԱՐԺԱԶԳԵՍՏ, գ.Վարժանքների ժամանակ հագնելու 
զգեստ։ Այնտեղ՝ վարժազգեստների կույտի վրա, կին էր պառ-
կած (ՍԴ, էջ 25)։ 

ՎԱՐՉԱՌԱԶՄԱԿԱՆ, ած. Վարչական և ռազմական։ Թեև 
կրոնական պատճառներով նրանք ուղղակիորեն չէին ընդ-
գրկվում ռուսական վարչառազմական աշխատակազմում .... 
(Կայս., էջ 32)։ 

ՎԱՐՍԱՀԱՐԴԱՐՎԱԾՔ, գ. Սանրվածք։ Եվ այստեղ 
հայտնվեց Լեբեդևան՝ էժանագին օծանելիքի ամպով պարուր-
ված, վեցամսյա վարսահարդարվածքով (ՍԴ, էջ 101)։ 

ՎԵՐԱԲԱՐՁՐԱՏԱՐ, ած. Վերև բարձրացնող, տանող: Տե՛ս 
ԿՐԿՆԱԿԱՐԿԱՌ-ի օրինակը: 

ՎԵՐԱԿԱՊԻՏԱԼԱՎՈՐՈՒՄ, գ. Վերստին՝ կրկին կապի-
տալավորելը։ Դրական է գնահատվում կառավարության` 
բանկային հատվածում վերակապիտալավորում իրականաց-
նելու մտադրությունը (Հմց., news.am)։ 

ՎԵՐԱՀԱՎԱՍՏԻԱՑՈՒՄ, գ. Նորից հավաստիացնելը։ Իսկ 
անշարժ պահելիս ցավ չի զգում, բայց որոշ ժամանակ անց 
հարկադրված կրկին շարժել է և դարձյալ ցավ է զգացել, ինչը 
վերահավաստիացում է եղել նրա համար, կողմնորոշիչ ապա-
ցույց, որ ողջ-ողջ պառկած է զարհուրելի աշխարհում (ՓՍ 1, 
էջ 248)։ 

ՎԵՐԵԼԱԿԱԽՈՒՑ, գ. Վերելակի խուցը։ Եռանկյունի պա-
տուհանից վերելակախուցը երևաց (ՓՍ 1, էջ 155)։ 

ՎԵՐՈԼՈՐ, ած. (դիպվ.): Դեպի վեր ոլորված ձգվող։ Քայլե-
ցին վերոլոր փողոցով՝ ցածրիկ տների մութ հայացքների ուղեկ-
ցությամբ…. (ԳԽ 1, էջ 220)։ 

ՎԵՐՋՆԱՁԵՎ, գ. Վերջնամասի՝ վերջնահատվածի ձև: 
….Կան հատուկ օրենքներ հերթականության, յուրաքանչյուրի 
վերջնաձևի և հաջորդի սկզբի միացման և այլն (ԱՇ, էջ 171): 

ՎԹԱՐԱՎԵՐԱԿԱՆԳՆՈՂԱԿԱՆ, ած. Վթարի հետևանք-
ների վերականգնմանը ուղղված։ Վթարավերականգնողական 
աշխատանքներ՝ աղետի գոտում (Հեռ., Հ1, 02.06.2024): 

ՎԻՇԱՊԱՇԱՐ, գ. Վահագն վիշապաքաղ աստծու ուժն ու 
տոկունությունը խորհրդանշող ազգային զարդանախշով 
շարան։ Վասպուրականի շրջանի «Վիշապաշար» վզնոց (Հմց., 
pixwox.com): 

ՎԻՊԱՍԱՑ, ած. Ասացող, բանահյուսական երկերը 
ներկայացնող: Երկիրը խաղաղվեց, խաղաղվեց վիպասաց 
Նախոն (ԱՇ, էջ 120): 

ՎՃԱՐԱՏԵՍԱԿ, գ. Վճարի տեսակ։ Հազար վճարատեսակ 
EasyPay վճարային հավելվածում (Հեռ., Կենտրոն HD, 30.10.2024)։ 

 
Տ 

ՏԱՏԱՍԿԱԽՈՒՐՁ, գ. Տատասկի խուրձ։ Փոթորկի պատ-
ճառով տատասկախրձերը լցվել են ճանապարհների վրա (Հեռ., 
ԱրմենիաTV, 05.03.2024)։ 

ՏԱՐԱԶԱԽՈՒՄԲ, գ. Տարազների խումբ։ Այրարատի 
տարազախումբը հայոց տարազի համատեքստում (Հմց., yhm.am): 

ՏԱՐԱԶԱՁԵՎՎԱԾՔ, գ. Տարազի ձևվածք։ Բուն հայկական 
տարազների վերականգնում, որի միտումը հայկական ասեղ-

նագործության և դրա տարազաձևվածքի պահպանությունն է 
ու հանրահռչակումը (Հեռ., Հ1, 06.08.2024): 

ՏԱՐԱԻՄԱՍՏԱՎՈՐԵԼ, բ. Տարբեր իմաստ, նշանակու-
թյուն տալ: Բանաստեղծը արդյոք ունեցե՞լ է իրական հիմք՝ այս 
երկու հոմանիշը այսպես տարաիմաստավորելու համար…. 
(ՊՍ2, էջ 348): 

ՏԱՐԱԽԱՌՆՈՒՄ, գ. (մսնգ.): Տարբեր խաղողների, գինե-
նյութերի և այլնի միախառնումը։ Կոնյակի սպիրտներից կոն-
յակ պատրաստվում է կուպաժավորման (տարախառնման) մի-
ջոցով (ԽՏ, ՀՇ, ՇԼ, էջ 13)։ 

ՏԱՐԱԽԱՌՆՈՒՐԴ, գ. (մսնգ.): Տարախառնման միջոցով 
ստացված արտադրանք։ Տարախառնուրդի հանգստից հետո 
կոնյակը պղտորումներից զերծ պահելու համար ենթարկվում է 
ցրտով մշակման…. (ԽՏ, ՀՇ, ՇԼ, էջ 15): 

ՏԱՐԱՈՐԱԿԱՅՆՈՒԹՅՈՒՆ, գ. (բսբ.): Տարբեր որակներ 
ունենալը: Բողբոջային տարատեսակության ծագումը դարվի-
նիստ-միչուրինականները բացատրում են բույսերի հյուսվածք-
ների տարաորակայնությամբ.... (ԳրԱրծ, էջ 105): 

ՏԵԽՆԻԿ-ԱՆՏԱՌԱԳԵՏ, գ. Անտառի տեխնիկական աշ-
խատանքներով զբաղվող մասնագետ։ Անտառի պահպանու-
թյունը իրականացնում են …. տեղամասային տեխնիկ-անտա-
ռագետը և անտառապահը (ԳԱ, ԽՀ, ՓԱ, էջ 44)։ 

ՏԵԽՆՈԴԵՄՔ, գ. Տեխնոլոգիաներով մասնագիտորեն 
զբաղվող անձ։ Գյուղին հարակից ափամերձ հատվածը դարձել 
է Հայաստանից և ավելի քան 30 երկրներից ժամանած ստար-
տափների, տեխնոդեմքերի ու ներդրողների հանդիպման վայ-
րը (Հմց., news.am)։  

ՏԵԽՆՈԴՊՐՈՑ, գ. Տեխնոլոգիական դպրոց։ Արցախցի 
երեխաները «Ես» կրթական հիմնադրամի հետ տեխնոդպրոց 
են կառուցում (Հմց., news.am)։ 

ՏԵՂԱՅՆԱՄՏԱԿԱՆ, ած. Տեղայնամտությանը բնորոշ։ 
Արևմտահայ մտավորականության որոշ շրջանների զգաց-
մունքները գունավորում էր տեղայնամտական նախանձա-
խնդրությամբ (ՍՍ3, էջ 138): 

ՏԵՂԵԿԱԳՐԱԿԱՆ, ած. Տեղեկագրի ձևով։ …. Դաշտային 
ուսումնասիրություն, տեղեկագրական հանույթ, նախագիծ…. 
(ԳԱ, ԽՀ, ՓԱ, էջ 33)։  

ՏԵՂԵԿԱՏԱԽՏԱԿ, գ. Տեղեկատու հայտարարությունների 
տախտակ։ ….Դպրոցի տեղեկատախտակին գրառում հայտնը-
վեց, որում ցանկացողներին հրավիրում էին դասերից հետո 
մասնակցել մշակույթի պատմության խմբակի պարապմունք-
ներին (ՆԻ, էջ 149)։ 

ՏԵՆԴԱՓԱՅԼ, գ. Տենդագին փայլ։ Ծանր էր շնչում, բայց 
աչքերում երջանիկ տենդափայլ կար (ԳԹ, 05.07.2019)։ 

ՏԵՍԱԾՈՒՂԱԿ, գ. Կենդանիների վարքին հետևելու 
համար նախատեսված տեսախցիկ։ Կովկասյան ընձառյուծ 
Նեոն հայտնվել է Խոսրովի արգելոցի տեսածուղակի մեջ (Հեռ., 
ԱրմենիաTV, 23.07.2024)։ 

ՏԵՍԱՔՐՈՆԻԿՈՆ, գ. Ժամանակագրությանը վերաբերող 
տեսանյութերի շարք։ Վավերագրական այս ֆիլմում տեղ է 
գտել պատգամավորի երկու թեկնածուների՝ քարոզարշավի 
օրերն արտացոլող տեսաքրոնիկոնը (Իր., 30.07-06.09.2019): 

ՏԵՐԵՎԱԳԵՂԱԶԱՐԴ, ած. (բսբ.): Իր տերևներով գեղա-
զարդ տեսք ունեցող: Թելուկազգիների ընտանիքին պատկա- 

նող տերևագեղազարդ, միամյա խոտաբույս է (ԳրԱրծ, էջ 51): 
ՏԵՐԵՎԱԽԱՅՏԱԲՂԵՏ, ած. Գույնզգույն տերևներով: Ունի 

տերևախայտաբղետ, լացող, վարդագույն ծաղիկներով պար-
տիզային ձևեր, որոնք բավականին գեղազարդ են (ԳրԱրծ, էջ 219): 

ՏԵՐԵՎՈՒՔ, գ. Տերևների խուրձ։ Սեպտեմբերի առաջին 
շաբաթներին նույնիսկ կարոտում էի …. գարնանային մշուշով 
պատված առավոտները, երբ դասընկերներիս հետ ընկերա-
վարի նստում էինք տերևուքների կույտի մոտ…. (ՆԻ, էջ 140)։ 

ՏԻՐԱԶԱՆՑ, ած. Տիրոջից հրաժարվող, ուրացող: Դու,- 
գրել էր արքան,- դու տիրազանց ես ու ապստամբ…. (ՍԽ, էջ 164): 

ՏԻՐԱՎԱՐԻ, մկբ. Տիրոջ պես: …. Լոոյում հին տուն է գնել, 
քանդել, տեղում նորը կառուցել, տիրավարի է գնում-գալիս էս 
տարածքներում…. (ԳԽ1, էջ 10)։ 

ՏՆՏՄԱՍ, գ. (հպվ): Տնտեսական մաս։ Բակում գերաննե-
րին նստոտած՝ ծխեցինք, ապա գնացինք տնտմաս (ՍԴ, էջ 117)։ 

ՏՈՂԱՏԱԿԱՅԻՆ, ած. Շարվածքի՝ էջի տակի տողին վե-
րաբերող: Երկու բանաստեղծների նմանությունը կվերածվի 
նույնության, եթե գիտենանք նաև, որ եղած չնչին տարբերութ-
յուններն էլ վերանում են՝ ըստ տողատակային այլընթերցում-
ների…. (ՊՍ2, էջ 326): 

ՏՈՄՍԱՎԱՎԵՐԱՑՈՒՄ, գ. Տոմսերի վավերացում։ Երևա-
նում շուտով կգործարկվի տոմսավավերացման էլեկտրոնային 
համակարգը (Հեռ., Հ1, 22.01.2024): 

ՏՊԱՏԱԽՏԱԿ, գ. Տպելուն հարմարեցված տախտակ: Տե՛ս 
ԳՐԱՁՈՒԼԵԼ-ի օրինակը: 

ՏՎՅԱԼԱԳԵՏ, գ. Տվյալների վիճակագրության և վերլուծու-
թյան մասնագետ։ Տվյալագետի գործն է նկարագրել հետազո-

տության խնդիրը, նշել անհրաժեշտ ինֆորմացիան հավաքելու 
հիմնական աղբյուրները և ստեղծել համակարգ տվյալների հա-
վաքման, վերլուծության և արդյունքների դուրս բերման համար 
(Հմց., ameriabank.am): 

ՏՎՅԱԼԱԳԻՏՈՒԹՅՈՒՆ, գ. Տվյալների վիճակագրության, 
վերլուծության, մեքենայական ուսուցման և դրանց հետ կապ-
ված մեթոդների վերաբերյալ գիտություն։Այս մասնագետները 
տվյալագիտության թիմի կարևոր անդամներ են (Հմց., 
ameriabank.am): 

 
Ց 

ՑԱՅՏԱՇԻՇ, գ. Հեղուկ ցայտեցնելու շիշ։ Նա մի փոքրիկ 
ցայտաշիշ է հանում, եղած ջուրը լցնում է մեջը ու մի քիչ 
ցայտեցնում դեմքին (Լի.Ջ1, էջ 167): 

ՑԱՆՑԱԴՈՒՌ, գ. Ցանցից պատրաստված դուռ։ Պարոն 
Չեյսն արդեն ներս էր մտել, ցանցադռան միջով տեսա, որ 
տիկին Չեյսը, նրան գրկելով, ձգվեց, որպեսզի համբուրի (ՓՍ 1, 
էջ 28)։ 

ՑԱՆՑԱՎԱՀԱՆ, գ. Ցանցից պատրաստված վահանաձև 
հարմարանք: Տե՛ս ՊԱՏԱՃԱՂ-ի օրինակը: 

ՑԱՎԱՀԱՐՈՒՅՑ, ած. Ցավ հարուցող: Եթե տարբերություն 
կա, …. ապա դա այն է, որ առաջինը արձանագրում է ցավահա-
րույց փաստը միայն…. (ՊՍ2, էջ 309): 

ՑԱՎՈՒԴՈՂ, գ. (փխբ)։ Ցավ ու դող։ Խփեց միանգամից, և 
ցավուդողի առաջին ալիքը արյան հիշողությունը բերեց (ՎՍ3, 
էջ 64): 

ՑՆԾԱԼԻՈՐԵՆ, մկբ. Ցնծալի կերպով։ ....Տեսնում էր կրո-
նավորի իր դեմքը ՝ .... ցնծալիորեն ասկետացած (Սյուր., էջ 257)։ 

ՑՑԱԿԱՆՋ, ած. Ցից ականջներով։ Մորթյա հանդերձներով 
շեղաչ հյուսիսցին մտրակում է սահնակը քաշող ցցականջ 
շներին…. (ԳԽ 2, էջ 13)։ 

 
ՈՒ 

ՈՒԼՈՒՆՔԱԳՈՐԾ, գ. Ուլունքներ և ուլունքներով տարբեր 
զարդեր պատրաստող, ած. Ուլունքից պատրաստված։ Ձեռքի 
ուլունքագործ պայուսակը յուրահատուկ և նորաձև ձեռագործ 
արտադրանք է (Հմց., handicraft.am): 

ՈՒԽՏԵԿ, գ. Ուխտագնաց: Նրանք Հեպիտ-Անահիտի կա-
վե մանրիկ արձանիկներ բաժանեցին ուխտեկներին (ՍԽ, էջ 335): 

ՈՒՂԵՎՈՐԱՓՈԽԱԴՐՈՒԹՅՈՒՆ, գ. Ուղևորներ փոխա-
դրելը։ Աննախադեպ ցածր ուղևորափոխադրություն կա այս 
պահի դրությամբ (Հմց., news.am): 

ՈՒՂՂԱՆԿՅՈՒՆԱՆՄԱՆ, ած. Ուղղանկյունաձև։ …. Շար-
քով տնկված ծառերն ու թփերը հատուկ գործիքների օգնութ-
յամբ եռակողմ խուզվում և վերածվում են սեղանանման կանաչ 
պատերի, ալիքաձև, ատամնաձև, ուղղանկյունանման գնդերով, 
սափորներով ներառված կենդանի ցանկապատերի կամ կար-
ճահասակ զարդերիզների (ԳԱ, ԽՀ, ՓԱ, էջ 83)։ 

ՈՒՂՅԱԿ, գ. Արահետ, փոքր ուղի։ Ես գնում էի զոնայով, 
թեև վերակարգերի ուղյակով կարող էի շրջանցել (ՍԴ, էջ 94)։ 

ՈՒՇԽՈՐՀՐԴԱՅԻՆ, ած. Խորհրդային Միության ուշ շրջա-
նին բնորոշ։ ....Պատկերացումը ելնում է զուտ ուշխորհրդային 

ու հետխորհրդային վիճակագրական տվյալներից.... (Կայս., 

էջ 12)։ 
ՈՒՍԱՆՈՂԱՔԱՐՏ, գ. Ուսանողական (բանկային և այլն) 

քարտ։ Ուսանողաքարտը կդառնա քո ընկերը՝ տանը, դրսում, 
համալսարանում, ընդմիջմանը…. (Հմց., acbabank.am): 

ՈՒՐՈՒՐԱՁԱՅՆ, ած. Ուրուրի ձայնին նմանվող: Զգույշ ու 
դանդաղ կարպետի ծայրերը հետ տարան, …. ու լսվեց նրանց 
ուրուրաձայն մրմնջոցը (ԱՇ, էջ 193): 

 
Փ 

ՓԱՅՏԻԿԱՆՄԱՆ, ած. Փայտիկի ձև ունեցող: Սերմը մանր 
է, փայտիկանման (ԳրԱրծ, էջ 49): 

ՓԱՍՏԻՄԱՑՈՒԹՅՈՒՆ, գ. Փաստեր իմանալը, փաստե-
րին տեղյակ լինելը։ Հարակցվելով անսպառ փաստիմացության 
հետ՝ «Հայոց հին գրականության պատմությանը» տալիս են 
գիտական հազվագյուտ արժեք (ՍՍ3, էջ 274): 

ՓՂԱԳՈՒՆԴ, գ. Փղերի գունդ, բանակ: Խաթթուշաշից 
դուրս գալուց Մուրսիլիոսի հետ այցելել է փղագնդի պետին 
(ՍԽ, էջ 218): 

ՓՂԱՄԱՐԶԻՉ, գ. Փղերի մարզիչ: Նրանց ճակատամարտ 
են տանում զրահավոր փղամարզիչներ (ՍԽ, էջ 218): 

ՓՂԱՎԱՐԺ, ած. Փիղ վարժեցնող: Նա մի փղավարժ գերի 
էր քարշ տալիս ետևից (ՍԽ, էջ 230): 

ՓՇԱՏԵՐԵՎԱՀՈՂ, գ. (բսբ.): Փշատերևներով՝ ասեղնա-
տերևներով խառնված հող: Խորհուրդ է տրվում հողախառ-
նուրդին խառնել փշատերևահող (ԳրԱրծ, էջ 84): 

ՓՈՂԱՆՎԱԳ, գ. Փողային գործիքներով նվագ՝ երաժըշ-
տություն: Հովվական փողանվագի տեսակներն են՝ հովվական, 
սիրահարական…. (ԱՇ, էջ 49): 

ՓՈՇԵԳԱԶԱԴԻՄԱՑԿՈՒՆՈՒԹՅՈՒՆ, գ. (բսբ.): Փոշու և 
գազի ներգործությանը դիմացկուն լինելը: ….Աչքի է ընկնում 
բարձր փոշեգազադիմացկունությամբ (ԳրԱրծ, էջ 211): 

ՓՈՇԵԴԻՄԱՑԿՈՒՆ, ած. Փոշու ներգործությանը դիմա-
ցող: ….Ցանկալի է օգտագործել գազադիմացկուն և փոշեդի-
մացկուն ծառաբույսեր (ԳրԱրծ, էջ 168): 

ՓՈՇԵԴԻՄԱՑԿՈՒՆՈՒԹՅՈՒՆ, գ. Փոշու ներգործությանը 
դիմացկուն լինելը: Փողոցային տնկարկներում ծառատեսակ-
ների ընտրության ժամանակ անհրաժեշտ է հաշվի առնել նաև 
դրանց գազադիմացկունությունը և փոշեդիմացկունությունը 
(ԳրԱրծ, էջ 172): 

ՓՈՍԱԼՑՈՒՄ, գ. Փոսանորոգում։ Երևանի քաղաքա-
պետարանը վերսկսում է փողոցների փոսալցման, ճաքալցման 
և միջին նորոգման աշխատանքները (Հեռ., Հ1, 28.05.2024): 

ՓՈՍՏԱԹԱՓՈՆ, գ. Փոստային թափոն։ Փոստաթափոնի 
հսկայական կույտ էր հավաքվել (ՓՍ, էջ 48)։ 

ՓՈՐՁԱՄՐՑՈՒՄ, գ. Փորձնական մրցում։ Մեր երիտա-
սարդ ըմբիշները օրեր առաջ հաջող քննություն բռնեցին ար-
տասահմանյան փորձամրցումներում (ՀՀ, 15.03.2011)։ 

ՓՐՓՐԱԱՐՅՈՒՆԱՅԻՆ, ած. (մսնգ.): Փրփրած արյան 
նման։ Հիվանդության սուր ընթացքի ժամանակ …. նկատվում է 
….փրփրաարյունային թքահոսություն (Դավիդյանց, էջ 128)։  

Ք 
ՔԱՂԱՔԱՊԱՇՏԱԿԱՆ, ած. Քաղաքը պաշտող: …. Քաղա-

քապաշտական գործընթացների մեջ կարող է պարը 
փոխարինվել պարանման զվարճանքով…. (ԱՇ, էջ 166): 

ՔԱՂԳՈՎԱԶԴ, գ. (հպվ)։ Քաղաքական գովազդ։ CNN-ը չի 
գտել քաղգովազդի համար վճարող անձանց կամ կազմակեր-
պությունների մասին տեղեկությունների հավաստիության 
ստուգման որևէ մեխանիզմ (Հմց., news.am): 

ՔԱՂԳՈՐԾ, գ. (հպվ)։ Քաղաքացիական գործ։ Անձամբ ես 
դատավորին չեմ ճանաչում, կյանքում դժվար էլ քաղգործով 
նրա հետ առնչվեմ (Հմց., news.am)։ 

ՔԱՂԴԻՍԿՈՒՐՍ, գ. (հպվ)։ Քաղաքական բանավեճ։ Մի 
քանի հոգի են քաղդիսկուրսներում կարծիք հայտնում, մաս-
նակցում բանավեճերին, մյուսներն անելիք չունեն կարծես (Հմց., 
news.am): 

ՔԱՂՀԱՍԱՐԱԿՈՒԹՅՈՒՆ, գ. (հպվ.)։ Քաղաքացիական 
հասարակություն։ Ազգային բարոյականության վերականգ-
նումը պետք է տեղի ունենա առաջին հերթին քաղաքացիական 
հասարակության շրջանում, քաղհասարակության կողմից (Հմց., 
news.am)։  

ՔԱՂՇԻՆԹՈՒՅԼՏՎՈՒԹՅՈՒՆ, գ. (հպվ)։ Քաղաքային 
շինարարության թույլտվություն։ Քաղշինթույլտվությունները 
մենք ենք տալիս (Հմց., news.am)։  

ՔԱՂՇԻՆԽՈՐՀՈՒՐԴ, գ. (հպվ.)։ Քաղաքային շինարարու-
թյան խորհուրդ։ Այսպիսի նախագիծ էին բերել քաղաքապետին 
կից քաղշինխորհրդի նիստի հաստատմանը (Հմց., news.am): 

ՔԱՂՇԻՆԿՈՄԻՏԵ, գ. (հպվ.)։ Քաղաքային շինարարու-
թյան կոմիտե։ Նա ՀՀ քաղշինկոմիտեի նախկին ղեկավարն էր 
(Հմց., news.am)։ 

ՔԱՂՇԻՆՆԱԽԱՐԱՐ, գ. (հպվ.)։ Քաղաքային շինարարու-
թյան նախարար։ Մեզ չհաջողվեց կապվել ո՛չ Արցախի քաղ-
շիննախարարի, ո՛չ նախագահի մամուլի խոսնակի հետ (Հմց., 
news.am)։ 

ՔԱՂՇԻՆՆԱԽԱՐԱՐՈՒԹՅՈՒՆ, գ. (հպվ.)։ Քաղաքային շի-
նարարության նախարարություն։ Հանձնարարվել է քաղշին-
նախարարության պատասխանատուներին հետևել կոնդեցի-
ների բնակապահովման ծրագրի գործընթացին (Հմց., news.am): 

ՔԱՂՇԻՆՈՒԹՅՈՒՆ, գ. (հպվ)։ Քաղաքային շինարարու-
թյուն։ Թերևս դժվար չէ ենթադրել, թե ովքեր կարող էին Երևա-
նի ավագանու քաղշինության և հողօգտագործման հարցերով 
հանձնաժողովի նախագահին նորակառույց շենքերում բնակա-
րաններ տալ (Հմց., news.am):  

ՔԱՂՇԻՆՊԵՏԿՈՄ, գ. (հպվ.)։ Քաղաքային շինարարու-
թյան պետական կոմիտե։ Հարկ է նշել նաև, որ շենքի հիմնա-
կան՝ Քաղշինպետկոմի հաստատած նախագծում շենքի համար 
նախատեսված է եղել ամբողջական տանիք (Հմց., news.am)։  

ՔԱՂՇՐՋԱՊԱՏ, գ. (դիպվ.), (հպվ.)։ Քաղաքական շրջա-
պատ։ Այդ պատերազմում մեր հազարավոր զոհերի արյան 
մեղքն իր ու իր քաղշրջապատի վրա է (Հմց., news.am)։ 

ՔԱՂՏԵԽՆՈԼՈԳԻԱ, գ. (հպվ.)։ Քաղաքական տեխնոլո-
գիա։ Քաղտեխնոլոգիաներ, ագիտացիաներ, ոմանց մոտ նաև 
մանիպուլյացիաներ (Հմց., news.am)։ 

ՔԱՂՑՐԱՇԱՏ, ած. Քաղցրեղենով՝ քաղցրավենիքով ա-
ռատ։ Տե՛ս ՆՎԵՐԱՇԱՏ-ի օրինակը։  

ՔԱՅԼԱԳՈՏԻ, գ. Քայլելուն օգնելու համար նախատեսված 
գոտի։ Քայլագոտի կտորից. նախատեսված է 6 ամսականից 
մինչև 1,5 տարեկան երեխաների համար (Հմց., tbuy.am): 

ՔԱՌԱՄԱՐՏՈՒԹՅՈՒՆ, գ. (դիպվ.): Այստեղ՝ չորս կար-
ծիքների անհամապատասխանություն Տե՛ս ՀԱԿԱԲՆՈՒՅԹ-ի 
օրինակը: 

ՔԱՐԱՊԱՐՏԵԶ, գ. Բացատրությունը՝ օրինակում: Քարա-
պարտեզը կարճահասակ, ցածրաճ գեղազարդ բույսերի ու գե-
ղեցիկ, անկանոն քարերի նպատակասլաց կոմպոզիցիոն զու-
գակցումն է (ԳրԱրծ, էջ 190): 

ՔԱՐԱՍԱԼԱՀԱՏԱԿԱՅԻՆ, ած. Սալահատակին բնորոշ՝ 
հատուկ: ….Ամառային շոգ օրերին սիզամարգի մակերեսին օ-
դի ջերմաստիճանը 10-200-ով ցածր է, քան ասֆալտբետոնե 
կամ քարասալահատակային մակերեսներում (ԳրԱրծ, էջ 198): 

ՔԱՐՏԱԴԱՐԱԿ, գ. Քարտեր պահելու դարակ։ Ձախից 
գորշ քարտադարակների երկար շարք է (Լի. Ջ3, էջ 84): 

ՔԱՐՏԱՊԱՆԱԿ, գ. Քարտերը պահելու պանակ։ «Ավե-
տիս»-ը պատրաստում է բնական կաշվից ձեռագործ քարտա-
պանակներ, դրամապանակներ, պայուսակներ (Հեռ., Հ1, 
26.08.2024): 

ՔԵՐԾԱԾԵՐՊ, գ. (բնստ.): Քերծի ծերպ։ ….Արեգակը քեր-
ծածերպերում վառած նախազգացության իմ խարույկն է (ՎՀ, 
էջ 11)։  

ՔԵՐԾՎԱԾՔԱԿԱՅՈՒՆ, ած. Քերծվածքից չվնասվող։ 
Քերծվածքակայուն մանրահատակ Դոմուս խանութ-սրահնե-
րում (Հեռ., Հ1, 31.03.2024): 

ՔԵՐԾՎԱԾՔԱԿԱՅՈՒՆՈՒԹՅՈՒՆ, գ. Քերծվածքակայուն 
լինելը։ Լամինատի 12 մմ հաստությունն ապահովում է որակ ու 
դիմացկունություն, քերծվածքակայունություն ու հրակայու-
նություն, խոնավակայուն (Հեռ., Հ1, 31.03.2024): 

ՔՆԱԹԱՐԵՔ, գ. Պատին ամրացված տախտակ, որ նախա-
տեսված է քնելու համար։ Քնաթարեքները թափուր են (ՍԴ, 
էջ 42)։ 

ՔՐԵԱԲԺՇԿԱԿԱՆ, ած. Քրեական ոլորտում կիրառվող 
բժշկությանը վերաբերող։ Կազմակերպությունը նման գործա-
ռույթ չունի, քանի որ այն ենթադրում է քրեաբժշկական փոր-
ձաքննության անցկացում, ապացույցների հավաքագրում և 
այլն (Հմց., news.am)։  

ՔՐԵԱԵՆԹԱՄՇԱԿՈՒՅԹ, գ. Քրեական ենթամշակույթ։ 
Ռազմական ոստիկանությունում ամփոփվել են ԶՈՒ-ում կո-
ռուպցիայի բացահայտման, քրեաենթամշակույթի դեմ պայքա-
րի արդյունքները (Հմց., news.am)։ 

ՔՐԵԱԸՆԹԱՑԱԿԱՐԳԱՅԻՆ, ած. Քրեական ընթացակար-
գին վերաբերող։ Հայաստանի կառավարությունը չի կարող 
գլխավոր դատախազությանը ցուցումներ տալ քրեաընթացա-
կարգային հարցերում (Հմց., news.am)։ 

ՔՐԵԱՀԱԿ, ած. Քրեական վարքագծի հակում ունեցող։ 
Վարչապետին շատ դժվար է լինելու զսպել ու սանձել իր իսկ 
թիմակիցների քրեահակ վարքագիծը (Հմց., news.am)։  

ՔՐԵԱՀԱՆՑԱԳՈՐԾ, գ. Քրեական հանցագործ։ Ձերբակալ-
վածների մեջ կան քրեահանցագործ միջավայրի առաջնորդներ 
(Հմց., news.am)։ 

ՔՐԵԱՀԱՆՑԱՎՈՐ, ած.Քրեական հանցագործություն 
ծավալող։ Քրեահանցավոր գործելակերպի չդատապարտումը 
հանգեցնում է դրանց խրախուսմանը (Հմց., news.am):  

ՔՐԵԱՀԵՏԱԽՈՒԶԱԿԱՆ, ած. Քրեական-հետախուզական։ 
Քրեական հետախուզական։ Անցկացված քրեահետախուզա-
կան միջոցառումների արդյունքում փաստի առթիվ ձերբակալ-
վածներ կան (Հմց., news.am)։  

ՔՐԵԱՊԵՏԱԿԱՆ, ած. Քրեական մեթոդներով ղեկավար-
վող։ Մշտապես կեղծվող ընտրություններ, քրեապետական 
կառավարման համակարգ, որ խեղդում է մեր տնտեսության 
զարգացումը (Հմց., news.am)։  

ՔՐԵԱՓՈՐՁԱԳԵՏ, գ. Քրեական փորձագետ։ Վթարի 
վայրը ճանապարհային ոստիկանների կողմից փակ է, և այն-
տեղ աշխատում են քրեափորձագետները (Հմց., news.am): 

ՔՐԵԱՓՈՐՁԱԳԻՏԱԿԱՆ, ած. Քրեական փորձագիտու-
թյամբ զբաղվող։ Ահաբեկչություն է իրականացվել քրեափոր-
ձագիտական կենտրոնի դեմ (Հմց., news.am)։  

ՔՐԵԱՓՈՐՁԱԳԻՏՈՒԹՅՈՒՆ, գ. Քրեական փորձագիտու-
թյուն։ Այն առգրավել են որպես ապացույց և քրեափորձագի-
տության ուղարկել (Հմց., news.am):  

ՔՐԵԱՔԱՂԱՔԱԿԱՆ, ած. Քրեական և քաղաքական։ Տեղի 
էին ունեցել բուռն քրեաքաղաքական իրադարձություններ (Հմց., 
news.am)։  

ՔՐՄԱԶԳԵՍՏ, գ. Քուրմի համար հատուկ զգեստ: Տե՛ս 
ԳԵՏՆԱՆՁԱՎ-ի օրինակը: 

ՔՐՄԱՊԱՏԿԱՆ, ած. Քրմերին պատկանող: Հրոսակները 
մտան քրմապատկան մի ագարակ…. (ՍԽ, էջ 328): 

ՔՐՄԱՐԳԵԼՔ, գ. Քրմերի կողմից արգելված լինելը: 
…. «Յոթ պորտի» քրմարգելքը հայոց կենսակերպի մեջ կար դեռ 
հնուց (ՎԼ, էջ 123): 

ՔՐՋԱԳՈՏԻ, գ. Քրքրված կտորից գոտի։ Իսկ այ երեկ 
այնքան վատ էի, որ վրաս նայող քաղխորհրդի պատգամավոր-
ները գլխներին մոխիր մաղեցին, պատառոտեցին հանդերձ-
ներն ու պրկվեցին քրջագոտիներով (ՎԵ, էջ157)։ 

ՔՐՏՆԱԹՈՐԵԼ, բ. Քրտինք հոսել, ծորել։ ….Փողքերը կարճ 
էին. անգուլպա ոտքերը կոճից սրունք մերկ էին թողել, պեպե-
նոտ դեմքն անդադար քրտնաթորում էր…. (ԳԽ 1, էջ 6)։ 

ՔՐՏՆԱՐՏԱԶԱՏՈՒԹՅՈՒՆ, գ. Քրտնարտադրություն։ Եր-
բեմն նկատվում են ծամիչ և պարանոցային մկանների ջղաձիգ 
կծկումներ, թքահոսություն, քրտնարտազատություն, դող 
(Դավիդյանց, էջ 97)։ 

 
Օ 

ՕԳՏԱՀԱՆԵԼ, բ. Վերաօգտագործել, վերամշակել։ ….Աղի-
ներն օգտահանում են կամ ոչնչացնում (Դավիդյանց, էջ 20)։ 

ՕԳՏԱՀԱՆՈՒԹՅՈՒՆ, գ. Օգտահանում։ Տուբերկուլոզով 
ախտահարված օրգանները և հյուսվածքները, անկախ ախտա-

հարվածության ձևից, ուղարկվում են օգտահանության (Դավիդյ-
անց, էջ 29)։ 

ՕԴԱՓՈՇԱՅԻՆ, ած. Օդի և փոշու միջոցով։ Տուլարեմիայի 
թոքային ձևը զարգանում է օդափոշային վարակման դեպքում 
(Դավիդյանց, էջ 44)։ 

ՕԴԵՐԵՎՈՒԹԱԶԳԱՅՈՒՆ, ած. (դիպվ.): Օդերևութաբա-
նական երևույթների նկատմամբ զգայուն: Գեոմագնիսական 
տատանումների ժամանակ օդերևութազգայուն մարդկանց 
մոտ կարող է նկատվել քրոնիկ հիվանդությունների սրա-
ցում…. (Հմց., Aurora news. am): 

ՕԾԱՆԱԳՈՐԾ, գ. Օծանելիք ստեղծող մասնագետ։ Զրու-
ցել [է] իտալացի հայտնի օծանագործի ու Հայաստանում Իտա-
լիայի դեսպան Վինչենցո Դել Մոնակոյի հետ (Հմց., bravo.am): 

ՕՁԱՍՈՂՔ, գ. Օձի սողալը։ Օձասողքի պատկերը երազ-
ների թափուր խորշերում թափառում էր մի տեսակ արթուն 
ներկայությամբ (ՎՍ4, էջ 113): 

ՕՂԱԳԱԼԱՐ, գ. Օղաձև գալար։ Մեծ մարդակերը սեղմեց 
գեհենի օղագալարները (ՎՍ3, էջ 109): 

ՕՂԱԼԻ, մկբ. (դիպվ.): Օղի պարունակող։ …Ջրալի 
համբուրեց կնոջ այտը, ավելի ճիշտ՝ օղալի (ԳԽ 2, էջ 15)։ 

ՕՂԱԿԱՊԻՆԴ, ած. Պինդ օղակ ունեցող: …. Ընթերցողը 
….պիտի հիշի Սայաթ-Նովայի խոհախրատական այն տողերը, 
որոնք շարվում են նույն այդ կարմիր թելին՝ դառնալով դրա 
օղակապինդ հանգույցը (ՊՍ2, էջ 223): 

ՕՃԱՌԱՊՆԱԿ, գ. Օճառի պնակ, օճառաման։ Կարող եք 
պատվիրել լոգարանի՝ տերևի ձև ունեցող օճառապնակներ 
(Հմց., joopzy.com): 

ՕՋԱԽԱՅՆՈՒԹՅՈՒՆ, գ. Օջախային լինելը։ Այդ հիվան-
դությունը մարդկանց ու կենդանիների ինֆեկցիոն, բնական 
օջախայնությամբ հիվանդություն է (Դավիդյանց, էջ 87)։ 

ՕՏԱՐԱՄԱՅՐ, գ. Ոչ հարազատ՝ օտար մայր։ Այսպես, երբ 
քեզ իբրև անուս և անընդունակ մանուկ են դատում, ժողո-
վո՛ւրդ, ո՞վ է մեղավոր, դո՞ւ, թե՞ քեզ սնող դայակները, որոնք, 
իբրև օտարամայր, կաթ և ուրիշ զորացուցիչ կերակուրներ 
խնայեցին քեզ (ՎԱ, էջ 38)։ 

 
Ֆ 

ՖԱԲՈՒԼԱԳՐԱԿԱՆ, ած. Գեղարվեստական գրականու-
թյանը բնորոշ՝ վերաբերող։ Տե՛ս ՍՅՈՒԺԵՏԱԳՐԱԿԱՆ-ի օրի-
նակը։ 

ՖԻԶՀԱՐՄՈՆ, գ. Նվագարան: ….Երկրորդ հարկում Կոմի-
տասի բնակարանն էր, որտեղ տեղադրված էին ռոյալը և ֆիզ-
հարմոնը (ԱՇ, էջ 237): 

ՖԻԼՄԱՍԵՐ, ած. Ֆիլմեր սիրող։ Մեր ֆիլմասեր հեռուս-
տադիտողները հնարավորություն ունեն դիտելու Կլոդ Լելուշի 
հայտնի ֆիլմերը (Հեռ., Հ1, 30.10.2024): 

ՖՈՍՖՈՐԱՆԵՐԿ, գ. Ֆոսֆոր պարունակող ներկ: Պիտի որ 
ֆոսֆորաներկ լինի (ՄԱ, էջ 365): 

ՕԳՏԱԳՈՐԾՎԱԾ ԱՂԲՅՈՒՐՆԵՐ 

Ա. ԳՐՔԵՐ 
ԱՆ Ամելի Նոտոմբ, Կապույտ մորուքը, թարգմ. ֆրանս. 

Աշոտ Բլբուլյան, Եր., Newmag, 2023: 
ԱՇ Արթուր Շահնազարյան, Կոմիտաս, Եր., Զանգակ, 

2015: 
ԳԱ, ԽՀ, ՓԱ Գրիգորյան Ա. Ա, Խուրշուդյան Հ. Պ, Փահ-

լևանյան Ա. Մ, Գիտահետազոտական մեթոդներն ու եղանակ-
ները անտառագիտության և կանաչապատման մեջ (ուսումնա-
կան ձեռնարկ), Եր., ՀԱԱՀ, 2021։  

ԳԽ1 Գուրգեն Խանջյան, Ենոքի Աչքը, Եր., Անտարես, 2012։ 
ԳԽ2Գուրգեն Խանջյան, Տու՛ր ձեռքդ, պստլո՛, Եր., Անտա-

րես, 2017։ 
ԳրԱրծ Գրիգորյան Արծ. Ա., Գեղազարդ պարտիզագոր-

ծություն, Եր., ՀՊԱՀ հրատ., 2010:  
Դավիդյանց Դավիդյանց Վ. և այլք, Կենդանական ծագման 

սննդամթերքի միջոցով փոխանցվող վարակիչ հիվանդություն-
ներ (ուսումնական ձեռնարկ), Եր., 2017։  

Լի. Ջ2 Լինա Ջոնս, Ագաթա Օդլի.սպանություն թանգարա-
նում, Եր., Անտարես, 2023, թարգմ.՝ Արուս Մարգարյան: 

Լի. Ջ3 Լինա Ջոնս, Ագաթա Օդլի. արծաթագույն օձը, Եր., 
Անտարես, 2023, թարգմ.՝ Արուս Մարգարյան: 

Լի.Ջ1 Լինա Ջոնս, Ագաթա Օդլի. խորհրդավոր բանալին, 
Եր., Անտարես, 2023, թարգմ.՝ Արուս Մարգարյան։  

ԽՏ, ՀՇ, ՇԼ Խաչատրյան Տ.Լ., Հարությունյան Շ. Հ., Շահին-
յան Լ. Վ., Մեթոդական ցուցումներ «Կոնյակագործություն» թե-

մայով դիպլոմային աշխատանք կատարելու համար, Եր., 
ՀԱԱՀ, 2024։  

Կայս. Կայսերականի և հետկայսերականի միջև. Հայաս-
տանյան կրոնական լանդշաֆտի զարգացումները XX դարում, 
Անտոնյան Յու., Մուրադյան Հ., Գաբրիելյան Լ., Սաֆարյան Ա., 
Եր., ԵՊՀ հրատ, 2023, 276 էջ։ 

ՀՅՆ Հարարի Յուվալ Նոյ, Sapiens, Մարդկության համա-
ռոտ պատմություն, թարգմ. անգլ. Աստղիկ Սարգսյան, Եր., 
Newmag, 2020: 

ՄԱ Մարգրեթ Աթվուդ, Աղախնի պատմությունը, թարգմ. 
անգլ. Հայկ Ֆելեքյան, Եր., Զանգակ, 2021: 

ՆԻ Նորա Իկստենա, Մայրական կաթ, Եր., Վերնատուն, 
2023, թարգմ. Գոհար Ասլանյան։ 

ՇԳ Շամլիկյան Գ.Գ., Խորհուրդներ շերամորդի խնամքի և 
կերակրման վերաբերյալ, Եր., 1991։  

ՊՍ Պարույր Սևակ, Ամանեջ, Եր., Մագաղաթ պլյուս, 2018: 
ՊՍ2 Պարույր Սևակ, Անտիպ ուսումնասիրություններ, 

Եր., Արմավ, 2016: 
ՍԴ Սերգեյ Դովլաթով, Զոնա, Եր., 2008, Հայաստան, 

թարգմ. Ներսես Աթաբեկյան։ 
ՍԽ Սերո Խանզադյան, Թագուհին հայոց, Եր., Սով. գրող, 

1978: 
Սյուր. Լևոն-Զավեն Սյուրմելյան 98.60, Եր., ՀԳՄ հրատ, 

2005։ 
ՍՈՒ Սարոյան Ուիլյամ, Մարդկային կատակերգություն 

(թարգմ. Նունե Թորոսյան), Եր., 2020։ 

ՍՍ2 Ս. Սարինյան, Հայոց գրականության երկու դարը, 
Եր., Սովետական գրող, գ.1, 1988: 

ՍՍ3 Ս. Սարինյան, Հայոց գրականության երկու դարը, 
Եր., Խորհրդային գրող, գ.2, 1989: 

ՎԱ Վազգեն Ա, Խրիմյան Հայրիկը որպես դաստիարակ, 
Եր., 2023, Վերնատուն։ 

ՎԵ Վենեդիկտ Երոֆեև, Մոսկվա-Պետուշկի, Եր., Անտա-
րես, 2013, թարգմ. Ներսես Աթաբեկյան։ 

ՎԼ Վահե Լորենց, Հայոց տաճարը, Եր., Տիգրան Մեծ, 2021: 
ՎՀ Վարդան Հակոբյան, Քրիստոսի ծաղիկներ, Եր.,2001, 

Հայաստան։ 
ՎՍ3 Վ. Սաղաթելյան, Կարմիր մայրամուտ, Եր., 2004: 
ՎՍ4 Վ. Սաղաթելյան, Ջիվանի, Եր., 2016: 
ՓՍ1 Փիթեր Սուրյան, Լավագույնը և վատթարը ժամա-

նակներից, Եր., Լուսակն։ 
ՓՍ2 Փիթեր Սուրյան, Ընթրիք օտարների հետ, Եր.., Լու-

սակն, 2010։ 
 

Բ. Ամսագրեր և հանդեսներ 
 

Կայարան-Կայարան 
ՊԲՀ – Պատմաբանասիրական հանդես 

 
Գ. Լրագրեր 

 
 ԳԹ – Գրական թերթ 
 Իր. – Իրատես 

 ՀՀ – Հայաստանի Հանրապետություն  
 ՉԻ - Չորրորդ Իշխանություն 

Ազգ - Ազգ 
 

Դ. Այլ աղբյուրներ 
 

Գովազդ, Հեռ. (հեռուստատեսություն), Հմց. (համացանց): 
 

ՕԳՏԱԳՈՐԾՎԱԾ ԲԱՌԱՐԱՆՆԵՐ 

1. Աղայան Է. Բ., Արդի հայերենի բացատրական բառա-
րան, Եր., Հայաստան, 1976: 

2. Բարսեղյան Հ. Խ., Հայերեն ուղղագրական-ուղղախոսա-
կան տերմինաբանական բառարան, Եր., Լույս, 1973: 

3. Էլոյան Ս.Ա., Արդի հայերենի նորաբանությունների բա-
ռարան, Եր., Նաիրի, 2002: 

4. Ժամանակակից հայոց լեզվի բացատրական բառարան, 
հհ. 1-4, Եր., ՀՍՍՀ ԳԱ հրատ., 1969-1980: 

5. Իսպիրյան Մ. Ս., Մարզանունների բացատրական բա-
ռարան, Եր, Հայաստան, 1984: 

6. Խլղաթյան Ֆ.Խ., Բառարան-տեղեկատու: Նոր բառեր և 
իմաստներ, Եր., Հայաստան,1982: 

7. Ղարիբյան Ա. Ս., Ռուս-հայերեն բառարան, «Հայաստան» 
հրատ., Եր., 1982: 

8. Մալխասեանց Ստ., Հայերէն բացատրական բառարան, 
Եր., ՀՍՍՌ պետ. հրատ., հհ. 1-3, 1944, հ.4, 1945: 

9. Մեյթիխանյան Փ. Գ., Նոր բառերի բացատրական բառա-
րան, Եր., Փյունիկ, 1996: 

10. Մեսրոպեան Հ., Գարեգին Ա Ամենայն հայոց կաթողի-
կոսի երկերի բառարան, Մոնրէալ, 2000: 

11. Նոր բառեր. Ա պրակ (Գալստյան Ա. Ս., Հովսեփյան Գ. Կ., 
Սահակյան Ա. Գ., Սահինյան Լ. Ե.), Եր., 2015: 

12. Նոր բառեր. Բ պրակ (Գալստյան Ա. Ս., Գալստյան Ս. Ա., 
Հովսեփյան Գ. Կ., Սահակյան Ա. Գ., Սահինյան Լ. 
Ե.),Եր., 2016: 

13. Նոր բառեր. Գ պրակ (Գալստյան Ա. Ս., Գալստյան Ս. Ա., 
Հովսեփյան Գ. Կ., Սահակյան Ա. Գ.),Եր., 2017: 

14. Նոր բառեր. Դ պրակ (Գալստյան Ա. Ս., Գալստյան Ս. Ա., 
Հակոբյան Ֆ. Ա., Հովսեփյան Գ. Կ., Սահակյան Ա. Գ., 
Սահինյան Լ. Ե.), Եր., 2018: 

15. Նոր բառեր. Ե պրակ (Գալստյան Ա. Ս., Գալստյան Ս. Ա., 
Հակոբյան Ֆ. Ա., Հովսեփյան Գ. Կ., Մուշեղյան Ա. Հ., 
Սահակյան Ա. Գ.,), Եր., 2020: 

16. Նոր բառեր. Զ պրակ (Գալստյան Ա. Ս., Գալստյան Ս. Ա., 
Հակոբյան Ֆ. Ա., Հովսեփյան Գ. Կ., Սարգսյան Ն. Մ.), Եր., 
ՀՀ ԳԱԱ ԼԻ հրատ., 2021: 

17. Նոր բառեր. Է պրակ (Գալստյան Ա. Ս., Գալստյան Ս. Ա., 
Հովսեփյան Գ. Կ., Մարգարյան Ի. Ա., Մկրտումյան Ա. Ա., 
Սարգսյան Ն. Մ.), Եր., ՀՀ ԳԱԱ ԼԻ հրատ., 2022: 

18. Նոր բառեր. Ը պրակ (Գալստյան Ա. Ս., Բաղրամյան 
Վ. Մ., Հակոբյան Ֆ. Ա., Հովսեփյան Գ. Կ., Մարգարյան Ի. 
Ա., Մկրտումյան Ա. Ա., Սարգսյան Ն. Մ.), Եր., ՀՀ ԳԱԱ 
ԼԻ հրատ., 2023: 

19. Չիլինգարյան Դ. Ս., Երզնկյան Լ. Ե., Պաշտպանական-
անվտանգային տերմինների բացատրական հայերեն-
ռուսերեն-անգլերեն, ռուսերեն-հայերեն, անգլերեն-հայե-
րեն մեծ բառարան, Եր., 2015: 

20. Ռուս-հայերեն պոլիտեխնիկական բառարան (Հացա-
գործյան Զ. Ա., Դարբինյան Ա. Հ., Հովումյան Հ. Գ., Սըր-
վանձտյան Գ. Հ.), Եր., ՀՍՀ գլխ. խմբ., 1988: 

21. Սաքապետոյան Ռ. Կ., Արևմտահայերեն-արևելահայե-
րեն ուղղախոսական-բացատրական բառարան, Եր., 
ԵՊՀ հրատ., 2000:  

ՀԱՎԵԼՎԱԾ1 

ԱԶԳԱՎԱՐ, գ., ած. Ազգը վարող՝ ղեկավարող: Ի՞նչ ես 
նստել ու պարսավում Ագամեմնոն ազգավարին (էջ 59): 

ԱԽՏԱԲՈՒՅՍ, գ. Ախտերը՝ հիվանդությունները բուժելու 
համար օգտագործվող բույս՝ դեղաբույս: Դառն արմատի փոշին 
իբրև ախտաբույս դեղ և սպեղանի ցանեց ձեռքով վերքի վրա…. 
(էջ 231): 

ԱՀԱԳՆԱԹՈՒՆԴ, ած. Շատ՝ սաստիկ բարձր՝ թունդ: 
Այդպես աղմուկն ահագնաթունդ զինված զորքի և ձիերի հո-
խորտաձայն ընթանում էր…. (էջ 345): 

ԱՂԱՎՆԱՇԱՏ, ած. Շատ աղավնիներ ունեցող. որտեղ 
շատ աղավնիներ կան: …Որոնք ապրում էին … Թիբսրում 
աղավնաշատ (էջ 65): 

ԱՂԱՎՆԱՔԱՅԼ, ած. Աղավնու քայլերի նման քայլեր 
անելով: Եվ քայլելով աղավնաքայլ դիցուհիներն անցան 
սահուն (էջ 125): 

ԱՂԵՂՆԱՇՈՒՔ, ած. Պերճ՝ վսեմ աղեղ ունեցող՝ աղեղով: 
Բայց չօգնեցին նրան, ավա՜ղ, ո՛չ Արթեմիսն աղեղնաշուք, ո՛չ 
արհեստը նետարձակման (էջ 105): 

ԱՄԲՈԽԱԳՈՉ, ած. Աղմուկով, աղաղակով գոչելով: 
Գրոհեցին աքայացիք ամբոխագոչ և ուժգնակի՝ ցանկանալով 
գերել նրան…. (էջ 279): 

                                                           
1 Հավելվածում տրվում են Հոմերոսի «Իլիականից» քաղված, հայերենի բացատրա-
կան բառարաններում չվկայված բառեր (հին հունարեն բնագրից թարգմանեց՝ Հա-
մազասպ Համբարձումյան. Երևան, Հայպետհրատ, 1955):  

ԱՄԲՈԽԱՋԱՐԴ, ած. Ամբոխ ջարդող: Եթե Արեսն ամբո-
խաջարդ կամ Աթենասը տեսներ այդ…. (էջ 336): 

ԱՄԵՆԱԶՈՒՍՊ, ած. Ամեն ինչ զսպող: ….Եվ անուշ քունն 
ամենազուսպ չէր մոտենում նրա աչքին (էջ 446): 

ԱՄՊՐՈՊԱՌԱՔ, ած. Ամպրոպ առաքող (Զևսի մակդիր-
ներից մեկը): Այդ ձիերը այն տոհմից են, որ մի օր Զևսն ամպրո-
պառաք հանձնեց Տրոսին…. (էջ 111): 

ԱՄՐԱՍՄԲԱԿ, ած. Ամուր սմբակներով, սմբակները 
ամուր: Քո վրանում շա՛տ ոսկի կա, …. ստրուկ կանայք, երի-
վարներ ամրասմբակ (էջ 435): 

ԱՆԳՈՏԵՂԵՆ, ած. Գոտի չկրող: Ահեղ ձեռքով տապալվե-
ցին իր ընկերներն անգոտեղեն…. (էջ 314): 

ԱՆԽՈՒՍԱՓ, ած. Անխուսափելի: Տե´ս ԲԱՐՁՐԱԴԱՐ-
ՊԱՍ-ի օրինակը: 

ԱՆԿԱՌԱՎԱՐ, ած. Առանց կառավարի՝ կառք վարողի՝ 
կառապանի: Բայց ձիերը շատ էլ երկար չմնացին անկառավար 
(էջ 161): 

ԱՌԱՊԱՐՈՏ, ած. Քարքարոտ: Ինչպես վայրի մեղուները 
կամ պիծակները երփներանգ, որոնք իրենց բունն են շինում 
առապարոտճամփի վրա…. (էջ 236): 

ԱՌԱՋԱՎԱԶ, մկբ., ած. Առջևից վազելով: Առաջավազ 
թռչում էին Փեսետյանի ձիերն արագ, այնուհետև…. (էջ 431): 

ԱՍՊԱՐԱՃՈՃ, ած. Ասպարը՝ ձախ թևի վրա կրվող 
պաշտպանական զենքը ճոճող: ….Կրծքումդ վառեցի քո հայ-
րական հզոր ոգին, որ հստակ էր ասպարաճոճ և քաջաձի մեծ 
Տիդևսին (էջ 107): 

ԱՍՏՎԱԾԱԳՈՎ, ած. Աստծուն գովող, աստծու կողմից 
գովված: Մինչ այդ, շքեղ զենքն էր առնում իր ուսերին աստվա-
ծագով Ալեքսանդրը…. (էջ 85): 

ԱՍՏՎԱԾԱՉԱՓ, մկբ., ած. Աստծո չափ, ինչպես աստծուն, 
աստծո նման: Նրանք նրան պարգևներով կմեծարեն աստվա-
ծաչափ (էջ 178): 

ԱՐԱԳԱՁԻ, ած. Արագ ընթացող: Եվ ուր որ նա հանդի-
պում էր արագաձի արգիվացոց՝ մոտենալով հորդորում էր 
ոգեշնչող իր խոսքերով…. (էջ 95): 

ԱՐԱԳԱՉՅԱ, ած. Ամեն ինչ շուտ տեսնող: Նախ՝ վանեցին 
պրովադացիք աքայացոցն արագաչյա…. (էջ 318): 

ԱՐԾԱԹԱԼԻՔ, ած. Արծաթագույն ալիքներ ունեցող: Որ 
թափում է գեղեցկահոս իր ջրերը Պենսևի մեջ, որոնք սակայն 
չեն խառնվում արծաթալիք Պենսևի հետ…. (էջ 72): 

ԱՐԾԱԹԱԾՈՐ, ած. Արծաթագույն և դեպի ներքև կախ-
ված: Փետեց ծերն իր ձեռքով գլխի մազերն արծաթածոր (էջ 404): 

ԱՐԾԱԹՈՏՆ, ած. Արծաթե գույն ունեցող, սպիտակոտն: 
….Հերայից գաղտնի չանցավ այն վճիռը, որ որոճաց Զևսն ամ-
պացիր ծեր ծովակալ թագավորի արծաթոտն դստրիկի հետ 
(էջ 49): 

ԱՐՈՒՅՐԱԶԵՆ, ած. Արույրից պատրաստված զենքով 
զինված: Ճչաց Արեսն արույրազեն…. (էջ 127): 

ԱՐՈՒՅՐԱՇԵՆ, ած. Արույրից պատրաստված, արույրե: 
Այն ժամանակ ես կգնամ Զևսի տունը արույրաշեն (էջ 46): 

ԱՐՋԱՌԵՆԻ, ած. Արջառի՝ աչառի: Ծառան նրանց նվագե-
լով, փռեց կաշին արջառենի (էջ 231): 

ԱՐՏՈՍՐԱԿԱԹ, ած. Արտասուք կաթեցնող՝ թափող, ար-
տասվակաթ. փխբ. աղերսագին խնդրող: Զևս հայրն արգահա-
տեց արտոսրակաթ աղերսողին.… (էջ 343): 

ԲԱԶՄԱԹԻԱԿ, ած. Բազում՝ շատ թիակներ ունեցող՝ 
թիակներով: Տե՛ս ԾՈՎԱՐԿԵԼ-ի օրինակը: 

ԲԱԶՄԱՃԻԳ, ած. Բազում՝ շատ ճիգ, ջանք գործադրած՝ 
ծախսած: ….Պառկած էր դյուցազուն Աքիլլեսն իր նավերի մոտ, 
տառապելով գեղագիսակ Քերիզուհի կույսի համար, որին բե-
րել էր Լեոնեսից նա բազմաճիգ իր ջանքերով (էջ 70): 

ԲԱԶՄԱՆԺՈՒՅԳ, ած. Բազմաթիվ՝ շատ նժույգ ունեցող: 
….Արգիվացոց հետ միասին ելան Իլիոն բազմանճույգ (էջ 119): 

ԲԱՐԵԲՆԱԿ, ած. Լավ բնակեցված: ….Նրան քշեց-տարավ 
մինչև Կովոս բարեբնակ (էջ 275): 

ԲԱՐԵԿԱՌՈՒՅՑ, ած. Լավ շինված՝ կառուցված, բարեշեն: 
Կտամ նրան ես յոթ քաղաք բարեկառույց և գեղեցիկ …. (էջ 178): 

ԲԱՐՁՐԱԳԱՀԻԿ, ած. (հին) Բարձր պատիվ, փառք, իշխա-
նություն ունեցող, բարձրագահ: Մեր դաշինքը չկատարեց 
կրոնոսյանը բարձրագահիկ (էջ 125): 

ԲԱՐՁՐԱԴԱՐՊԱՍ, ած. Բարձր դարպասներ ունեցող՝ 
դարպասներով: Տե՛ս, կքանդվի հիմնահատակ բարձրադար-
պաս քաղաքն Իլիոն և մոտ է քո մահն անխուսափ (էջ 265): 

ԲԱՐՁՐԱԹՈՒՓ, ած. Բարձր թփեր ունեցող՝ թփերով: 
…. Փախցնում են դեպի անտառը բարձրաթուփ…. (էջ 250): 

ԲԱՐՁՐԱԿՏՈՒՐ, ած. Բարձր կտուր ունեցող՝ կտուրով, 
կտուրը բարձր: Գնաց մտավ խորդանոցը եղևնակերտ, բարձ-
րակտուր (էջ 451): 

ԲՅՈՒՐԱՊՏՈՒՂ, ած. Բյուրավոր՝ անչափ շատ պտուղներ 
ունեցող՝ պտուղներով հարուստ: Ե´կ, կռացիր, զա՛րկ մի 
ձեռքով այս սուրբ երկրին բյուրապտուղ (էջ 275): 

ԲՌՆԱՍՊԱՆ, ած. Բռնությամբ, ակամա, հարկադրաբար 
սպանված: Նա շուտափույթ այդ բռնասպան եզան կաշվե փոկը 
կտրեց (էջ 86): 

ԲՐԴԱՀՅՈՒՍ, ած. Բրդից հյուսված: Նրանք Իլիոն էին ե-
կել՝ ապավինած միայն իրենց աղեղներին և բրդահյուս ու քա-
ջալար պարսետներին (էջ 264): 

ԲՐԴԵՆԻ, ած. Բրդից հյուսված, բրդյա: Ձեռքը կապեց ճար-
տարահյուս ու բրդենի պարսատիկով (էջ 261): 

ԳԱՆԳՈՒՐԱՊԱՆԾ, ած. Գանգուրներով պանծացող՝ 
հպարտացող՝ գոռոզացող: «Ո՜վ լրբենից աղեղնավոր, գանգու-
րապանծ, բայց կնախույզ …. » (էջ 219): 

ԳԵՂԱԳՈՏԻ, ած. Գեղեցիկ գոտի ունեցող՝ գոտիով: Նա 
դուրս բերեց իր նավերից մրցանակներ … գեղագոտի չքնաղ 
կանայք… (էջ 428): 

ԳԵՂԱՍՐՈՒՆՔ, ած. Գեղեցիկ սրունքներ ունեցող՝ 
սրունքներով: Դուրս էր եկել սա մարտելու ընդդեմ Ֆոյբոս-
Ապոլլոնի հանուն պայծառ, գեղասրունք հավերժահարս իր 
պերճ կնոջ (էջ 188): 

ԳԵՂԵՑԿԱԳԱՀ, ած. Գեղեցիկ գահ ունեցող: Նրանց կող-
քին ուտում էին ձիերն հաճար, ճերմակ գարի, կառքերի մոտ 
սպասելով գեղեցկագահ արշալույսին (էջ 173): 

ԳԵՂԵՑԿԱԶԵՆ, ած. Գեղեցիկ զինված: Ապա քայլեց դեպ 
նավերը գեղեցկազեն աքայացոց (էջ 197): 

ԳԵՂԵՑԿԱԾԱՄ, ած. Գեղեցիկ ծամեր ունեցող՝ ծամերով: 
….Թող Հեկադեն գեղեցկածամ լավ տաքացնի լողարանը …. 
(էջ 268): 

ԳԵՂԵՑԿԱՀՈՍ, ած. Գեղեցիկ կերպով հոսող: Տե´ս ԼԻԱ-
ՀՈՐՁԱՆ-ի օրինակը: 

ԳԵՂԵՑԿԱՄԵՋՔ, ած. Գեղեցիկ մեջք ունեցող՝ մեջքով, 
մեջքը գեղեցիկ: Անդադար տառապում էրբռնի կերպով հափըշ-
տակված գեղեցկամեջք կույսի համար (էջ 46): 

ԳԵՂԵՑԿԱՆԻՎ, ած. Գեղեցիկ անիվներ ունեցող՝ անիվ-
ներով: Իսկ Զևս-հայրը Իդա լեռից ձիակառքն իր գեղեցկանիվ 
քշեց, հասավ մեծ Օլիմպոս՝ վեհաժողովն անմահների (էջ 170): 

ԳԵՂԵՑԿԱՎԻԶ, ած. Գեղեցիկ վիզ ունեցող՝ վզով. վիզը 
գեղեցիկ: Թռան երկու քաջերն այդպես, հուսալով, որ շուտով 
նրանց պիտ խորտակեն, ավար վերցնեն այն ձիերը գեղեցկա-
վիզ (էջ 339): 

ԳԵՂԵՑԿԱՏԱՇ, ած. Գեղեցկորեն տաշված: Դրանց դիմաց, 
սրահի մեջ, կար տասներկու ուրիշ սենյակ …. շինված քարից 
գեղեցքատաշ…. (էջ 134): 

ԳԵՂԵՑԿԱՑԱՅՏ, ած., մկբ. Գեղեցիկ ցայտելով: …. Գե-
տերն ուղղեց դեպի հունը հին, որով մինչ այդ գեղեցկացայտ 
հոսում էր հորդ ջուրը նրանց…. (էջ 233): 

ԳԵՂԵՑԿԱՓԱՌ, ած. Գեղեցիկի փառքի տեր, արտակարգ 
գեղեցիկ: Խանդակն այնժամ թռան անցան անմահական այն 
ձիերը, որ Պելիսի գեղեցկափառ պարգևն էին աստվածներից 
(էջ 313): 

ԳԵՂԵՑԿԱՓՈԿ, ած. Գեղեցիկ փոկ ունեցող՝ փոկով: 
….Հեկտորը հանձնեց նրան սուսերն արծաթագամ՝ գեղեցկա-
փոկ իր կախոցի և պատյանի հետ միասին (էջ 152): 

ԳԵՂԵՑԿԱՔՈՂ, ած. Գեղեցիկ քող ունեցող (գցած): …. Ետ-
ետ գնաց և շտապով գեղեցկաքող իր դայակի կրծքին հպեց 
գլուխը իր (էջ 141): 

ԳԵՂՈՏՆ, ած. Գեղեցիկ ոտքեր ունեցող՝ ոտքերով: …. 
Սարսափ տիրեց հանդիսատես ձիախրոխտ տրովադացոց ու 
գեղոտն արքայացոց (էջ 85): 

ԳԵՏԱՍՏՎԱԾ, գ. Գետերի՝ գետային աստված: ….Որ ծնվել 
էր Զևսի կամքով Սպերքիոս գետաստծուց (էջ 307): 

ԳԵՐԱՆԱԿԱԶՄ, ած. Գերաններից կազմված՝ պատրաստ-
ված՝ սարքված: Սև նավն այն մեծ, դուրս քաշելով դեպի ցամաք, 
գերանակազմ բարձր մույթով պինդ ամրացրին ավազուտի վրա 
իսկույն (էջ 48): 

ԳԵՐԱՇՈՒՔ, ած. Արտակարգ շքեղ: ….Երբ ես մեկնում էի 
մեր գերաշուք ապարանքից…. (էջ 111): 

ԳԵՐԱՊԱՐԱՐ, ած. Արտակարգ գեր՝ պարարտ: Կոտոր-
վեցին .... բազում խոզեր ճերմակատամ, ճարպով փայլուն, գե-
րապարար (էջ 422): 

ԳԵՐԱՐԺԵՔ, գ. Բուն արժեքից շատ ավելի բարձր արժեք: 
….Գերարժեք ենք բերել մենք քեզ, ա՛ռ, վայելի՛ր հոգեզվարճ…. 
(էջ 461): 

ԳԵՐՆԱԶԵԼԻ, ած. Արտակարգ՝ հույժ նազելի: ….Եվ շող-
շողաց գերնազելի աստվածուհին հմայքներով (էջ 273): 

ԳԻՆԵՀԵՂՈՒՄ, գ. Գինի հեղելը՝ թափելը, կրակի վրա գի-
նի սրսկելը (ըստ հին հունական սովորության՝ որևէ նպատակով 

կենդանիներ զոհաբերելիս): Արդ՝ կրակի վրա պիտի տրվեն 
խորհուրդներն ու հոգսերը մեր, գինեհեղման ծեսն անապակ՝ 
առհավատչության մեր սուրբ ուխտի (էջ 61): 

ԴԱՇՏԱԿԵՆՑԱՂ, ած. Դաշտում ապրած՝ կյանք վարած: 
Քաջն էր քնած դաշտակենցաղ մի ցուլ եզան կաշու վրա…. 
(էջ  197): 

ԴԱՐԲՆԱԶՈԴ, ած. Դարբնի զոդած, նրա կողմից պատ-
րաստված: …. Հերոսը քաջ վեր կարկառեց բոլորակերտ, պղըն-
ձաշեն, շքեղազարդ ու դարբնազոդ իր վահանը…. (էջ 240): 

ԴԺՆԱՍԱՆՁ, ած. Դժնությամբ սանձվող, սանձման չեն-
թարկվող: Բերեց կապեց ատյանի դեմ՝ հզորագույն մի էգ ջորի, 
…. դեռ չլծված ու դժնասանձ (էջ 438): 

ԵԶՆԱՄՈՐԹ, ած. Եզան մորթով պատված: ….Իր վահանը, 
որ կոփել էր դարբինն հմուտ, ներքուստ ամուր ու եզնամորթ…. 
(էջ 240): 

ԵԶՆԱՋԻԼ, ած. Եզան ջլերից պատրաստված: Հետո քաշեց 
միանգամից գղզուկն ու լարը եզնաջիլ…. (էջ 92): 

ԵԹԵՐԱԿՅԱՑ, ած. Եթերքում ապրող՝ կյանքը վարող, եթե-
րաբնակ: Զև՜ս մեծազոր, փառապսա՜կ ու սևամպյա, եթերա-
կյաց…. (էջ 63): 

ԵՂԵՎՆԱԿԵՐՏ, ած. Եղևնու փայտից կերտված՝ պատ-
րաստված: Տե՛ս ԲԱՐՁՐԱԿՏՈՒՐ-ի օրինակը: 

ԵՂՋԵՐԱԳՈՐԾ, գ. Եղջյուրներից իրեր պատրաստող ար-
հեստավոր: Եվ մի հմուտ եղջերագործ, ողորկելով ճարտարա-
կի, դրանք կցել, իսկ ծայրերին ամրացրել էր ոսկյա օղեր (էջ 92): 

ԵՐԳԱՍՈՒԹՅՈՒՆ, գ. Երգասացության՝ երգելու կարո-
ղություն: …. Զրկել էին երգասության ձիրքից իսպառ .… (էջ 67): 

ԵՐԿԱՅՆԱԳԵՍ, ած. Երկար գես՝ մազեր ունեցող՝ մազե-
րով, երկարամազ, երկայնագիսակ: ….Կառքը լծեց նժույգներն 
իր պղնձաոտ, սրաթռիչք, արշավասույր, երկայնագես ու ոսկե-
բաշ…. (էջ 159): 

ԵՐԿԱՅՆՍՏՎԵՐ, ած. Երկար ստվեր ունեցող: Առաջինը 
Ալեքսանդրը նետեց տեգն իր երկայնստվեր…. (էջ 85): 

ԵՐԿՆԱՀԱՅՐ, ած., գ. Երկնքի հայր (Զևսի մակդիրներից 
մեկը): Հագած ուներ նա վառ պղինձ, որ փայլում էր ասպարա-
կիր Զևս երկնահոր կայծակի պես (էջ 211): 

ԵՐԿՆԱՏԵՐ, ած., գ. Երկնքի տեր: Հին Հունաստանի գերա-
գույն աստծո՝ Զևսի մակդիրներից մեկը: Երկնատեր Զևս (էջ 62): 

ԵՐԿՐԱԾԵԾ, ած. Երկիրը ծեծող, երկրին հարվածող, երկ-
րի վրա թափվող: Ինչպես ձյունը ցուրտ ամպերի և կամ կար-
կուտը երկրածեծ…. (էջ 288): 

ԶԱՅՐԱԳՆԱԼԻ, ած., մկբ. Զայրույթով լի, խիստ զայրա-
ցած: ….Նրանք երկար և զարմացած լուռ մնացին, քանզի այդ-
պես զայրանալի ու կտրական մերժեց նրանց (էջ 185): 

ԶՈՀՄՈՒՆՔ, գ. Զոհողություն: Նրա սրտին հաճելի են հի-
մա միայն զոհն ու զոհմունքը Հեկտորի (էջ 194): 

ԶՈՐԱԿԱՌՔ, գ. Զորքի՝ մարտական կառք: ….Սակայն 
ձիերն անմահական չէին ուզում շարժվել տեղից … այդպես 
անշարժ կանգնած էին՝ լծված շքեղ զորակառքին (էջ 337): 

ԶՈՐԱՋԱՐԴ, ած. Զորք ջարդող: Ձեռնամարտում նա չի 
զիջի և զորաջարդ Աքիլլեսին…. (էջ 253): 

ԹԱՆՁՐԱՀՅՈՒԹԵՂ, ած. Թանձր հյութերով հագեցած: 
…. Երբ հերկում են պինդ արորով թանձրահյութեղ հողը 
հուռթի…. (էջ 202): 

ԹԱՆՁՐԱՊԱՏՎԱԾ, ած., մկբ. Թանձրորեն՝ թանձր կեր-
պով՝ խիտ առ խիտ պատված՝ ծածկված: ….Քանզի անմահն էր 
դուրս եկել մթին ամպով թանձրապատված (էջ 304): 

ԹԱՓԱՆՑԱԲԱՐ, մկբ. Թափանցելով, միջով անցնելով և 
մյուս՝ հակառակ կողմը դուրս գալով: Ուղիղ նրա թիկունքի մեջ 
վարսեց տեգն իր, որը ճեղքեց կուրծքը նրա և դուրս թռավ 
թափանցաբար (էջ 165): 

ԹԵԹԵՎԱԹԻՌ, ած. Թեթև՝ արագ թռչող՝ սլացող, արա-
գաթռիչ: «Ե´կ, դու Իռիս թեթևաթիռ, տար այս պատգամն իմ 
շուտափույթ …. » (էջ 287): 

ԹԵԹԵՎԱՃԵՄ, մկբ., ած. Թեթև ճեմելով: …. Թեթևաճեմ 
առաջ անցավ՝ պաշտպանվելով վահանի տակ (էջ 249): 

ԹԵՎԱԴՈՂԴՈՋ, ած. Դողդոջուն թևեր ունեցող, թևերը 
դողդոջող՝ թափահարող: …. Եվ աղավնին թևադողդոջ թռավ 
ազատ դեպի երկինք(էջ 444): 

ԼԱՅՆԱՀՈՍ, ած. Նույնն է՝ լայնահորձան: Տե՛ս ԼԱՅՆԱ-
ՀՈՐՁԱՆ-ի օրինակը: 

ԼԱՅՆԱՀՈՐՁԱՆ, ած. Լայն հորձանք ունեցող՝ հորձանքով: 
Եվ ծագել էր այն Ալփեոս կոչվող գետից լայնահորձան…. 
(էջ 119): 

ԼԵՌՆԱՍԼԱՑ, ած. Լեռներում սլացող: Ինչպես բազեն լեռ-
նասլաց…. հարձակվելով հալածում է երկչոտ և հեք աղավնյա-
կին…. (էջ 411): 

ԼԻԱՀՈՐՁԱՆ, ած. Լիակատար հորձանքով հոսող՝ հոր-
ձացող: …. Եկան-հասան ափը լիահորձան, գեղեցկահոս Քսան-
թոսի…. (էջ 279): 

ԽԱՅՏԱԶԵՆ, ած. Խայտաբղետ զենքեր ունեցող՝ զենքերով: 
Արդ՝ առաջին գնդի պետն էր Մենոթևոսը խայտազեն…. (էջ 307): 

ԽԱՅՏԱԶՐԱՀ, ած. Բծավոր՝ խայտաբղետ նախշերով զրա-
հավոր: ….Մինչ Այասի վրա նետեց նիզակն իր սուր Անտիփո-
սը՝ Պերիամոսի խայտազրահ խիզախ որդին, բայց վրիպեց 
(էջ 102): 

ԽԱՇՆԱՄԱՅՐ, ած. Խաշների՝ ոչխարների մայր, փխբ. ոչ-
խարառատ: ….Որդին էր դա մեծ ու ազնիվ, որ սնվել էր արո-
տաշատ ու խաշնամայր Թրակիայում (էջ 215): 

ԽԱՇՆԱՌԱՏ, ած. Խաշներով՝ ոչխարներով (կամ այծերով) 
առատ, շատ ոչխար (այծ) ունեցող: …. Վախճանվելիս նվիրել էր 
դա խաշնառատ Թիվեստեսին …. (էջ 55): 

ԽԱՌՆԱՂԱՂԱԿ, ած. Աղաղակներով խառն: Թնդաց աղ-
մուկ խառնաղաղակ…. (էջ 54): 

ԽՈԽՈՋԱԼԻՐ, մկբ., ած. Առատորեն խոխոջուն՝ շառաչ-
յուն արձակելով: Զառիթափից խոխոջալիր խոսում, վազում է 
հորդ առուն…. (էջ 397): 

ԽՈՐՏԱԿԱՐԱՐ, ած. Խորտակող: Միայն խորհուրդ կներ-
շնչենք արգիվացոց, որ քաջերն այդ միանգամայն չկործանվեն 
քո ցասումից խորտակարար (էջ 170): 

ԽՍՏԱԲՈՐԲՈՔ ած. Խիստ՝ արտակարգ բորբոքված: Խա-
րույկն հանգավ, և բոցերը խստաբորբոք դադարեցին (էջ 427): 

ԽՍՏԱՆՎԱՃ, ած. Դժվարությամբ նվաճված: …. Սուրբ 
քաղաքը խստանվաճ կտապալվեր մեր ձեռքերով և կավերվեր 
հիմնահատակ (էջ 96): 

ԾԱԾԿԱԿՏՈՒՐ, ած. Ծածկված կտուր ունեցող, կտուրը 
ծածկված: Կերտել էր գոմ արծաթագեղմ ոչխարների և ընդար-
ձակ մակաղատեղ ու խրճիթներ ծածկակտուր (էջ 362): 

ԾԱՅՐԱԳԼՈՒԽ, ած. Ծայրի՝ ամենաառջևի մասը՝ գլուխը: 
Բայց հեռու են նավերն իրենց՝ մեծ բանակի ծայրագլխին (էջ 198): 

ԾԱՆՐԱԽՈՑ, ած. Ծանր, շատ խոր խոցված: ….Իսկ ծան-
րախոց վերքից նրա թուխ արյունն էր ցայտում առատ …. 
(էջ 290): 

ԾԱՆՐԱԿՍԿԻԾ, ած. Ծանր կսկիծ պատճառող: Ձեռքը իս-
կույն առողջացավ, անցավ ցավը ծանրակսկիծ (էջ 115): 

ԾԱՆՐԱՀԵԾ, ած. Ծանրորեն՝ ամուր հեծած: Եվ ծանրահեծ 
քաջին ձիերն արագ տարան դեպի քաղաք (էջ 279): 

ԾՆԱԽՆԱՄ, ած., գ. Ծնունդը խնամող: Երբ դիցուհին ծնա-
խնամ՝ Էլիթիեն՝ աշխարհ հանեց երեխային…. (էջ 308): 

ԾՈՎԱԹԱՓԱՌ, ած., մկբ. Ծովերի վրա թափառելով` այս 
ու այն կողմ նավարկելով: ….Մենք երևի նորից պիտի ծովաթա-
փառ թողնենք ու մեր տունը դառնանք, եթե միայն փրկվենք 
մահից (էջ 36): 

ԾՈՎԱԾՆՈՒՆԴ, ած. Ծովից ծնված, ծովածին: Տուն գնա-
ցեք և, տեսնելով ծովածնունդ մեր հորը ծեր, պատմեք նրան 
(էջ 351): 

ԾՈՎԱՐԿԵԼ, չբ. Ծովում նավարկել: Ծովարկելով սև Պոն-
տոսում իր նավերով բազմաթիակ անշուշտ կասի. ահա՛շիրիմն 
հնում մեռած այն հերոսի…. (էջ 146): 

ԿԱՇՎԵԿԵՐՏ, ած. Կաշվից պատրաստված: ….Այլև դրեց 
նրա գլխին սաղավարտը իր կաշվեկերտ (էջ 200): 

ԿԱՊՏԱԲԱՇ, ած. Կապույտ բաշ ունեցող՝ բաշով, բաշը 
կապույտ: Եվ կապտաբաշ ձիու տեսքով ծածկեց նրանց (էջ 382): 

ԿԱՊՏԱԿՏՈՒՑ, ած. Կապույտ կտուց ունեցող՝ կտուցով, 
կտուցը կապույտ: ….Իսկ աղավնին կապտակտուց նավակայմի 
ծայրին իջավ (էջ 44): 

ԿԱՌԱՎԱՐԺ, ած. Կառք վարելում վարժ, վարժ կառք 
վարող: Եվ կառավարժ փռյուգացիք…. (էջ 204): 

ԿԱՌԱՓՆԱԾԻՆ, ած. Կառափնով՝ գլխով ծնված, խելոք, 
խելամիտ: Մեծ քաջերին հորդորում էր կառափնածին դուստրը 
Զևսի (էջ 102): 

ԿՆԱԽՈՒՅԶ, ած. Կանանց հետևից ընկնող, կնամոլ: Տե´ս 
ԳԱՆԳՈՒՐԱՊԱՆԾ-ի օրինակը: 

ԿՈՐԱՂԵՂ, ած. Կոր աղեղ ունեցող, աղեղները կոր: Ծովի 
կողմից կարիայցիք են և կորաղեղպռոնացիք …. (էջ 204): 

ԿՈՐԴԱԿԱՃՈՃ, ած. Կորդակը՝ սաղավարտը ճոճող: Կոր-
դակաճոճ Հեկտորն ահա կարծես բան է ուզում ասել (էջ 78): 

ԿՌՎԱՄԱՐՏ, գ. Կռվի՝ պատերազմի մարտ: Նրանք այն-
տեղ պղինձ-սրով կռվամարտ պիտ զարկեին…. (էջ 341): 

ԿՏԱՎԱԶԵՆ, ած. Կտավի կտորից կարված զգեստ հագած: 
Մարտիկներին …. վարում էին Ամփիվոսն ու Ադրատոսը կտա-
վազեն…. (էջ 74): 

ԿՐԿՆԱԿՈՐ, ած. Երկու կողմից` և՛ առջևից, և՛ հետևից 
կոր ծայրերով: Ինչպե՞ս փրկել աքայացոց՝ նավերի մոտ իր 
կրկնակոր (էջ 44): 

ՀԱՂԹԱԶՈՐ, ած. Հաղթական զորություն՝ ուժ՝ կարողու-
թյուն ունեցող: Երբ կռվում էր էթոլյանց հետ Մելեագրոսը հաղ-
թազոր՝պարտվում էին կուրետացիք…. (էջ 188): 

ՀԱՅՐԱԶՈՐ, ած. Զորավոր հայր ունեցող, հայրը զոր՝ զո-
րավոր՝ զորեղ, մեծ զորություն ունեցող: …. Ձեռքը առավ նիզա-
կը հարթ, ….որով դուստրը այն հայրազորի վիճակի էր ջախջա-
խել կռվող շարքերն հերոսների (էջ 124): 

ՀԱՐՅՈՒՐԱԹԻ, ած. Հարյուր թի ունեցող՝ թիերով: …. Ո-
րոնց բեռին չի դիմանա նույնիսկ նավը հարյուրաթի (էջ 382): 

ՀԱՐՅՈՒՐԵԶՆՅԱ, ած. Հարյուրեզնանոց, հարյուր եզների 
քանակով: Բայց ես փրկանք վճարեցի՝ հարյուրեզնյա մի մեծ 
արժեք (էջ 392): 

ՀԵՐՈՍԱՆՈՒՆ, ած. Հերոսի անուն՝ կոչում ունեցող: …Իշ-
խում էին սրան որդիքն հերոսանուն նավբոլիտյան Իփիտո-
սի…. (էջ 65): 

ՀՆԱԾՆՈՒՆԴ, ած. Հնուց՝ վաղուց ծնված: Ապա խոսեց, 
նմանվելով հնածնունդ և ասրագործ այն պառավին…. (էջ 86): 

ՀՈԳՆԱՆԴԱՄ, ած. Հոգնած անդամներով: ….Ինքը զորքին 
պատվեր տալով՝ վերադառնար խիստ հոգնանդամ (էջ 95): 

ՀՈՂՄԱԾՎԱՐ, ած. Հողմերից պաշտպանող: Այնտեղ կա-
րող եմ պաշտպանվել հողմածվար թփերի տակ (էջ 405): 

ՀՈՂՄԱՊԱՀ, ած. Հողմից պաշտպանող: Լցված էր դա շա-
պիկներով և հողմապահ զգեստներով…. (էջ 309): 

ՀՈՂՄԱՐԳԵԼԱԿ, գ. Հողմերի ազդեցությունից պաշտպա-
նող, հողմերը արգելող: Ինչպես բարձր տանկտուրի գերանա-
կապ ծպեղն ամուր, որը իբրև հողմարգելակ հյուսն է կերտում 
ճարտարակի (էջ 440): 

ՀՈՐԴԸՆԹԱՑ, ած. Առատորեն հոսող, հորդահոս: Քանզի 
սուրում էր նա դաշտում ինչպես հուժկու վարար մի գետ, որ 
հորդընթաց հեղեղի պես հոսում, քանդում է կավառներ (էջ 106): 

ՀՈՐՁԱՆԱՀՈՐԴ, ած. Հորձանքով՝ հորձանք տալով՝ հոր-
դությամբ հոսող, հորձանահոս: Արյունակից եղբայրն էր նա Հե-
կաբեի և ապրում էր Փռյուգիայում, Սանդարյոսի հորձանա-
հորդ հոսանքի մոտ (էջ 322): 

ՁԻԱԲԱՇ, ած. Ձիու բաշից հյուսված՝ պատրաստված: 
…. Եվ չունեին պղնձաձույլ և ձիաբաշ սաղավարտներ…. 
(էջ 264): 

ՁԻԱԳԵՍ, ած. Ձիերի գեսից՝ մազերից պատրաստված: Ա-
սաց, հասավ և պիրկ բռնեց սաղավարտից այն ձիագես…. 
(էջ 862): 

ՁԻԱԳԻՍԱԿ, ած. Ձիագես, ձիու մազերից պատրաստված: 
Զարկեց թափով սաղավարտի ձիագիսակ մեծ մանյակին 
(էջ 101): 

ՁԻԱԶՈՒՍՊ, գ. Ձին զսպող, հմուտ ձիավար: Եվ ձիա-
զուսպ Դիոմեդի ուսից պոկենք ասպարը պերճ…. (էջ 163): 

ՁԻԱՀԱՐՈՒՍՏ, ած. Ձիերով հարուստ, շատ ձիեր ունեցող, 
ձիառատ: ….Նրան Աքիլլի հետ ուղարկեցին պատերազմի ձիա-
հարուստ քաղաքն Իլիոն…. (էջ 318): 

ՁԻԹԱՓԱՅԼ, ած. Ձեթի փայլ ունեցող՝ փայլով: Աղջիկները 
հագել էին հանդերձանքներ նուրբ կտավից, տղաները՝ բաճկո-
նակներ գեղեցկահյուս ու ձիթափայլ (էջ 363): 

ՁՄԵՌՆԱՇԱՏ, ած. Շատ՝ երկարատև ձմեռներ ունեցող: 
….Դոդոնում ձմեռնաշատ հիմնել էին տներն իրենց (էջ 72): 

ՁՅՈՒՆԱԾՐԱՐ, ած. Ձյունով ծրարված՝ փաթաթված՝ 
պատված, ձյունապատ: Իսկ նա թռավ ձյունածրար Օլիմպոսից, 
ինչպես բազե…. (էջ 363): 

ՃԵՂՓՃԵՂՓԱԼ, չբ. Ճողփյուն արձակել: ….Եվ ահաբեկ 
զորքի կեսը, ճեղփճեղփալով, ջուրը թափվեց…. (էջ 390): 

ՃՅՈՒՂԱԽԻՏ, ած. Խիտ ճյուղեր ունեցող՝ ճյուղերով: Այդ 
ճյուղախիտ ծառն ահագին ընկավ, փռվեց ջրերի մեջ …. (էջ 396): 

ՄԱՀԱԽՈՒՍԱՓ, մկբ., ած. Մահից խուսափելով: Աթա-
մանտը մահախուսափ փախավ դեպի ընկերները…. (էջ 260): 

ՄԱՀԵՐԱՆԳ, ած. Մահվան գույնով: Դալուկ էր նա և մա-
հերանգ (էջ 419): 

ՄԱՐԳԱՐՏԱՑԱՅՏ, ած. Մարգարիտի ցոլքով ցայտող, 
մարգարիտի նման շողշողուն: ….Ապա ուշիմ, լավ ողողեց մար-
գարտացայտ պայծառ ջրով…. (էջ 309): 

ՄԱՐԴԱՋԱՐԴ, ած. Մարդ ջարդող, մարդկանց կոտորելու 
հատկություն ունեցող: Հենց որ Արես մարդաջարդը տեսավ հե-
րոս Դիոմեդին…. (էջ 126): 

ՄԱՐՄՆԱԿՈՏՈՐ, ած. Մարմինը կտրատող՝ մաս-մաս ա-
նող: ….Ոչ էլ մարմինն է երկաթից, որ դիմանան հարվածներին 
մարմնակոտոր սուր պղնձի (էջ 102): 

ՄԱՐՏԱԿԱՐՈՏ, ած. Մարտի՝ կռվի կարոտ ունեցոզ, կռվի 
կարոտող՝ կարոտ զգացող: ….Որոնք հոգով մարտակարոտ 
տենչում էին կուռ, հացենի նիզակներով զարկել, ջարդել պղըն-
ձազեն ոսոխներին (էջ 66): 

ՄԱՐՏԱԿՈՐՈՎ, ած. Մարտի՝ կռվի կորով՝ կարողություն՝ 
ուժ՝ եռանդ ունեցող: Մարտակորով Պոլիպիթեսը տապալեց 
Աստիալին…. (էջ 130): 

ՄԱՐՏԱՀՄՈՒՏ, ած. Մարտի՝ կռվի՝ պատերազմի մաս-
նակցության հմտություն ունեցող: ….Որը բերել էր վաթսուն 

նավ՝ ամեն մեկի մեջ բազմաթիվ մարտահմուտ արկադացիք 
(էջ 68): 

ՄԱՐՏԱՍՆՈՒՅՑ, ած. Մարտի՝ կռվի՝ մարտնչելու ցանկու-
թյունը սնող: «Դևն է, ավա՜ղ, ոչնչացնում մարտասնույց մտքերը 
մեր…. » (էջ 295): 

ՄԵԾԱԽԻԶԱԽ, ած. Շատ, արտակարգ խիզախ: …. Ապա 
կանգնեց ….մեծախիզախ իդոմենը…. (էջ 148): 

ՄԵԾԱԽՆԱՄ, մկբ., ած. Մեծ խնամքով: Միսը …. Շամփու-
րած մեծախնամ խորովելով, դուրս քաշեցին…. (էջ 463): 

ՄԵԾԱԿԱՐԾ, մկբ., ած. Մեծամտորեն, մեծամտաբար: 
Դեպ դանայանք անցան խիզախ և մեծակարծ մտածելով, թե 
աքայանք չեն դիմանա…. (էջ 235): 

ՄԵԾԱԿԱՐԾԻՔ, ած. Իր մասին մեծ կարծիք ունեցող: Եվ 
դուրս եկավ զորքի միջից պերիամոսյան Դևիֆոբոսն մեծակար-
ծիք…. (էջ 249): 

ՄԵԾԱԿՈԹ, ած. Մեծ՝ երկար կոթ ունեցող: …. Խորտակեց 
իսկույն ևեթ կյանքը նրա՝մեծակոթ տեգը վարսելով պարանո-
ցից (էջ 311): 

ՄԵԾԱՐԳԱՎԱՆԴ, ած. Շատ՝ արտակարգ արգավանդ: 
Անցա, հասա մեծարգավանդ ու խածնավետ Ֆըթիասը…. 
(էջ 186): 

ՄԵՂՍԱՊԱՏ, ած. Մեղքերով պատված, արտակարգ շատ 
մեղքեր գործած, մեղսաթաթավ, մեղսաթավալ: …. Զևսն աղուն-
քին թափում է հորդ ջրերը իր՝ որպես պատիժ արդարացի այն 
մեղսապատ մարդկանց ցեղին …, որը … կատարում է բռնու-
թյուններ, անօրեն դատ ու դատաստան…. (էջ 313): 

ՄՈԼԵԳՆԱԽԱՆՁ, ած., մկբ. Մոլեգնությունից սաստիկ 
հոգեկան ցավ զգալով՝ խանձվելով: Այպե՜ս գոռաց, ինչպես ինն 
կամ տասն հազար մարդ միասին կգոռային մոլեգնախանձ ու 
բորբոքված կռվամարտում(էջ 127): 

ՅՈԹՆԱԿԱՇԻ, ած. Յոթ կաշվից պատրաստված: Արդ՝ մո-
տեցավ Այասն արագ, բռնած վահանն իր բրգաձև, պղնձակերտ, 
յոթնակաշի (էջ 150): 

ՅՈԹՏԱԿ, ած. Յոթշերտանի: Այդ վահանը նկարազարդ 
նա ստեղծել էր իր համար գեր եզների յոթտակ կաշուց, իսկ 
ութերորդ շերտն էր պղինձ (էջ 150): 

ՆԱՎԱՄԵՐՁ, ած. Նավին մոտ՝ մոտ գտնվող՝ մոտ ընկած: 
Ետ մի քաշվեք ….Այլ նավամերձ այս ճակատում պաշտպանե-
ցեք Կլիտյանին (էջ 294): 

ՆԵՏԱԶԱՐԿ, ած. Նետով զարկված՝ խփված՝ խոցված, նե-
տահար: ….Պառկած են կոր նավերի մեջ՝ նիզակահար կամ նե-
տազարկ…. (էջ 304): 

ՆԻԶԱԿԱԶՈՐ, ած. Նիզակներով զինված, նիզակակիր: 
Հիպպոթովոսն առաջնորդն էր նիզակազոր պելասգների …. 
(էջ 74): 

ՆԻԶԱԿԱՓԱՌ, ած. Նիզակով՝ ռազմի դաշտում փառք 
վաստակած: …. Ուր տապալեց նա սելեպյան Էլնոս հզոր թա-
գավորի զավակներին՝ նիզակափառ Էպիստրոսին և Մինեսին 
(էջ 70): 

ՆԻԶԱԿԱՓԱՌ, ած. Նիզակով՝ փխբ. կռվի մեջ փառք վաս-
տակած: Նրան այնտեղ նիզակափառ Իդոմենևսը հանդիպեց…. 
(էջ 250): 

ՇԱՆԹԱԶՎԱՐՃ, ած. Շանթերով՝ շանթ արձակելով զվար-
ճացող: Բայց ես կելնեմ Օլիմպիոսը ձյունով պատած, շանթա-
զվարճ Զևսին կասեմ ես ամեն բան, գուցե հարգի նա աղերսն իմ 
(էջ 46): 

ՇՆԱԿՆ, ած. Շան աչքերի նման աչքեր ունեցող: Ո՜հ, դու 
շնակն ու գինեմոլ, եղջերուի սիրտ ունեցող …. շատ ավելի լավ 
է անշուշտ վրանիդ մեջ մնաս միայն…. (էջ 41): 

ՇՆԱՄՈՐԹ, ած. Շան մորթուց պատրաստված: Եվ պոկե-
ցին նրանք իսկույն տապալվածի մեծ գայլենին, նրա կորդակը 
շնամորթ, երկայն տեգն ու աղեղը ձիգ (էջ 205): 

ՇՈՂՇՈՂԱՓԱՅԼ, ած. Շողշողուն փայլող՝ փայլ արձակող: 
….Հագած պղինձ շողշողափայլ՝արդ սլացան դեպի կռիվ (էջ 253): 

ՇՐՋԱԲԱՑ, ած. Շուրջը՝ շրջակայքը՝ չորս կողմը բաց: 
….Կա բլրակ մի բարձրադիր՝ լայն դաշտի մեջ առանձնացած, 
բայց մատչելի և շրջաբաց (էջ 73): 

ՇՔԵՂԱՉՅԱ, ած. Շքեղ աչքեր ունեցող՝ աչքերով: …. Որին 
ծնեց մականակիր Արիվթոսը շքեղաչյա Ֆիլոմեդից (էջ 144): 

ՈՂԿՈՒԶԱՇԱՏ, ած. Ողկույզներով առատ, խաղողաշատ: 
Բնիկները .… ողկուզաշատն Առնեի …. բերել էին հիսուն սև 
նավ.… (էջ 65): 

ՈՂՈՐԿԱՇԵՆ, ած. Ողորկ շինված՝ պատրաստված: Ձին 
քրտնամուխ քարշ պիտի տա մարտակառքը ողորկած են (էջ 62): 

ՈՍԿԵԳԱՀԻԿ, ած. (փղքշ.): Ոսկե գահ ունեցող, ոսկե գահի 
վրա նստող: Ոսկեգահիկ Հերան այնժամ …. շուտ ճանաչեց իր 
տագերին ու եղբորը…. (էջ 272): 

ՈՍԿԵԳԱՄ, ած. Ոսկե գամեր ունեցող` գամերով: Այդպես 
խոսեց Պելիսածինն և ոսկեգամ ու շողշողուն գավազանն իր 
նետեց գետին (էջ 41): 

ՈՍԿԵԾԱԼ, ած. Ոսկե՝ ոսկեգույն ծալքերով: Քարիտների 
նմանությամբ ոռոգվեցին մազերն արյամբ և խոպոպներն, ար-
ծաթահյուս և ոսկեծալ կապով կապված (էջ 327): 

ՈՍԿԵՀԱՏԱԿ, ած. Ոսկե հատակ ունեցող: Աստվածները 
ոսկեհատակ սրահի մեջ, շուրջը Զևսի մեկտեղ բազմած, խոր-
հում էին…. (էջ 89): 

ՈՍԿԵՇՈՒՐՋԱՌ, ած. Ոսկե շուրջառով՝ քահանայական 
նափորտով: Ծագեց խորքից օվկիանոսի առավոտը ոսկեշուր-
ջառ՝ լույս բերելով անմահներին, նաև մարդկանց մահկանացու 
(էջ 364): 

ՈՍԿԵՍԼԱՔ, ած. Ոսկե սլաք՝ նետի սուր ծայր ունեցող՝ 
սլաքով: Տե՛ս ԶՈՐԱՋԱՐԴ-ի օրինակը: 

ՈՍԿԵՍՈՒՍԵՐ, ած. Ոսկյա՝ ոսկեգույն սուսեր ունեցող: 
Շրջեց դաշտը ամեն կողմից և կատարեց այդպես կամքը ոսկե-
սուսեր Ապպոլոնի (էջ 118): 

ՈՍԿԵՍՈՒՐ, ած. Ոսկե սուր ունեցող՝ սրով, սուրը ոսկե: 
Ուղարկված եմ քեզ օգնական, ես – Ապոլլոնը ոսկեսուր…. 
(էջ 290): 

ՈՍԿԵՓՆՋԻԿ, ած. Ոսկեփնջի նման՝ տեսք ունեցող: Ապա 
կերտեց կուռ և ամուրմի սաղավարտ՝ գլխի համար. Գեղապա-
ճույճ ու բազմազարդ, ոսկեփնջիկ գարդմանակով (էջ 363): 

ՈՏՆԱԶԱՐԴ, ած. Ոտքերը զարդարված՝ նախշված, սրուն-
քազարդ: Տե՛ս ԶԻԱԶՈՒՍՊ-ի օրինակը: 

ՈՒԹԱՃԱՂ, ած. Ութ ճաղ ունեցող: Պինդ հագցրեց կոր, ու-
թաճաղ անիվները պղնձաձուլ (էջ 123): 

ՉՔՆԱՂԱՐՎԵՍՏ, ած. Չքնաղ՝ նմանը չունեցող, կատարյալ 
գեղեցկությամբ, սքանչելի արվեստով կատարված: ….Չքնաղ-
արվեստ ձեռագործում քաջահմուտ փայլուն մի կին…. (էջ 428): 

ՊԱՏՆԵՇԱԿԱՊ, գ. Իրար կապելով ստեղծված պատնեշ: 
Իսկ եզրերին սուր ցցերով պատնեշակապ կար վերևից (էջ 233): 

ՊԱՐԱՐՏԱԼԻ, ած. Պարարտացված, ճարպոտ, յուղոտ ու 
մսոտ: Ինքն էլ վերցրեց մի մեծ սինի …. գցեց վրան պարարտա-
լի ազդրը խոզի, որը ճարպը շողշողում էր (էջ 179): 

ՊԱՐՍՊԱՋԱՐԴ, ած. Պարիսպ(ներ) ջարդող՝ ավերող: Ա-
րե՜ս, Արե՜ս, մարդակոտոր, արյունռուշտ, պարսպաջարդ…. 
(էջ 116): 

ՊԵՐՃԱԿԵՐՏ, ած. Շքեղ՝ գեղեցիկ կերտված: ….Պիտ տես-
նեմ ես իմ աչքով …. ավերմունքը պերճակերտ մեր տների…. 
(էջ 409): 

ՊԵՐՃԱՇՈՂ, ած. Պերճորեն՝ շքեղորեն շողացող: Նախ նա 
ծածկեց իր ոտներին սռնապանները պերճաշող…. (էջ 209): 

ՊՂՆՁԱԴՈՂ, ած. Պղնձե դող՝ անվագոտուն հագցվող շըր-
ջանակ ունեցող, պղնձե դողերով: Ձիանք թռան՝ չքսելով ալիք-
ներին պղնձադող սռնին կառքի (էջ 246): 

ՊՂՆՁԱՀԱՐ, ած., մկբ. Պղնձից պատրաստված՝ պղնձյա 
զենքով հարվածելով: ….Թե՞ ես նրան պղնձահար պիտ ջախջա-
խեմ և իր զենքերը գրավեմ (էջ 172): 

ՊՂՆՁԱՇՈՂ, ած. Պղնձի շող՝ փայլ արձակող, պղնձի 
նման շողացող: Տե՛ս ԱՀԱԳՆԱԿԻ-ի օրինակը: 

ՊՂՆՁԱՈՏ, ած. Պղնձագույն ոտներով: Տե´ս ԵՐԿԱՅՆԱ-
ԳԵՍ-ի օրինակը: 

ՊՂՆՁԱՍԱՅՐ, ած. Պղնձե սուր ծայր ունեցող՝ ծայրով: 
…. Հպարտորեն ձեռին բռնած պղնձասայր երկու նիզակ…. 
(էջ 76): 

ՊՂՆՁԱՍՈՒՐ, ած. Պղնձից պատրաստված և սուր: Ձեռքը 
վերցրեց երկու նիզակ՝ պղնձասուր, հաստ և ամուր …. (էջ 210): 

ՊՂՆՁԱՎԱՌ, ած. Պղնձե զենքերի վառվռուն շողերով 
պատված, պղնձաշող: Հասավ նաև քաջ Էնիասին և Հեկտորին 
պղնձավառ…. (էջ 317): 

ՊՂՆՁԱՎԵՏ, ած. Պղինձ շատ ունեցող, նաև՝ պղնձաշատ, 
պղնձաբեր, պղնձատու: Մահկանացու բոլոր մարդիկ Պերիա-
մոսի քաղաքը միշտ համարել են երջանկալի, պղնձավետ և ոս-
կեշատ (էջ 454): 

ՊՐԿԱՂԵՂ, գ. Պիրկ` ամուր ձգված լարով աղեղ: Վեր կաց 
գնա և սուրբ զոհով այն պրկաղեղ և վեհ աստծո սիրտը շա-
հիր…. (էջ 39): 

ՋԵՐՄԱՏՈՉՈՐ, մկբ., ած. Ջերմությունից այրված: Թարմ 
արյունով սուսերն ամբողջ ծածկվեց, վառվեց ջերմատոչոր 
(էջ 388): 

ՋՈՐԵՀԱՐՄԱՐ, ած. Ջորիների համար հարմար: Ցած բե-
րեցին մեխից կախված տոսախակերտ ու կմբաձև ջորեհարմար 
սամիքն ու լուծն օղալամբով իր գեղափունջ (էջ 453): 

ՋՐԱՏԱՐԱԾ, ած. Ջրերով տարածվող` ձգվող, ջրային: 
…. Եվ սլացավ նավը իսկույն ուղիներով ջրատարած (էջ 43): 

ՍԱՂԱՐԹԱՇԱՐԺ, ած. Շարժվող սաղարթներով, (փխբ.) 
անտառաշատ: …. Սաղարթաշարժ Ներիտոնում …. էին ապ-
րում (էջ 68): 

ՍԱՂԱՐԹԱՇԵՆ, ած. Սաղարթից՝ տերևներից և տերևա-
շատ մանր ճյուղերից շինված՝ պատրաստված: …. Սաղարթա-
շեն մի բնի մեջ դեռ անփետուր և նորելուկ ծտերն էին ծվար 
արել…. (էջ 60): 

ՍԱՅԼԱԹԱՓՔ, գ. Սայլի թափք: ….Դուրս բերեցին … ջորե-
քարշ սայլը չքնաղ ու կապեցին նրա վրա սայլաթափքը մեծա-
ծավալ (էջ 453): 

ՍԵՎԱՄԱԶԻԿ, ած. Սև մազերով, մազերը սև: …. Զարհու-
րելի, դաճան կռիվ բորբոքեցին Պոսիդոնը սևամազիկ և Հեկտո-
րը փայլենազարդ (էջ 278): 

ՍԵՎԱՋՈՒՐ, ած. Սև ջրով՝ ջուրը սև: Թափելով հորդ ու 
ջերմ արցունք, ինչպես աղբյուր մի սևաջուր…. (էջ 303): 

ՍԻԳԱՓԱՅԼ, ած., մկբ. Սեգությամբ՝ հպարտությամբ փայ-
լելով: ….Ուժգին թափով զարկեց նրան, երբ անցնում էր նա 
սիգափայլ…. (էջ 255): 

ՍՊԱՌՆԱՁԱՅՆ, մկբ., ած. Սպառնանք արտահայտող 
ձայնով: Աջակողմյան քո խայտ ձիուն հաղթ մտրակիր սպառ-
նաձայն՝ երասանը թույլ թողնելով (էջ 430): 

ՍՐԱՀԵՐՁ, ած. Սրով հերձված, սրախողխող եղած: Արդ՝ 
նրանցից սարսափահար և շուտափույթ ետ քաշվեցին … այն-
տեղ թողած գետնաթավալ և սրահերձ Արետոսին (էջ 340): 

ՍՐՏԱԲԵԿԻՉ, ած. Սիրտը բեկող՝ կոտրող, վշտահար ա-
նող, սրտաբեկ անող: Ո՜ֆ, միգուցե սրտաբեկիչ մի նոր աղետ 
կատարեցին աստվածները…. (էջ 347): 

ՍՐՏԱԿՈԾ, ած. Սրտի՝ սրտից բխող՝ սրտանց ողբ, սուգ: 
Բայց ինչու՞ եմ հոգիս հուզում այս մտքերով իմ սրտակոծ 
(էջ 328): 

ՍՐՏԱՇՆՈՐՀ, մկբ. Սրտանց, սրտաբուխ, սրտագին, սըր-
տազեղ: Նա ձայն տվեց սրտաշնորհ…. (էջ 272): 

ՍՐՈՒՆՔԱԶԱՐԴ, ած. Սրունքները զարդարված՝ նախշ-
ված: Ակա՜նջ արեք, սրունքազարդ աքքայացիք…. (էջ 84): 

 ՍՈՒՐՍՈՒՐԱԼ, չբ. Սրընթաց թռչել: [Ճանճերը] .… գար-
նանը խիտ պարսերով ճախր են առնում և սուրսուրում տնակի 
մեջը հովվական (էջ 64): 

 ՍՔԱՆՉԱՓԱՌ, ած. Սքանչելի, սքանչացման արժանի, 
շատ զարմանալի: Վե՜ր կաց, վերցրու՛ Հեփեստոսի զենքն ու 
զրահն սքանչափառ (էջ 364): 

ՎԱՐԱԶԱՄԱՐՏ, գ. 1. Վարազների մարտ: 2. (փխբ.) Վա-
րազների մարտ հիշեցնող՝ կատաղի, անզիջում կռիվ: Արտե-
միսն այդ պատճառով մոլեգնական մարտ բորբոքեց վարազա-
մարտ կուրետացոց և քաջարի էթոլյանց մեջ…. (էջ 188): 

ՎՇՏԱԹԱՓ, ած. Վիշտը թափած, վշտից ինչ-որ չափով 
ազատվել կարողացած: Երբ վշտաթափ եղավ սիրտը … ցատ-
կեց տեղից…. (էջ 460): 

ՏԱԽՏԱԿԱԳԻՐ, ած. Տախտակի վրա գրված: Արքան հյու-
րին հարցում արեց, ուզեց տեսնել տախտակագիր նշանները, 
որ բերել էր նա…. (էջ 134): 

ՏԱՐԲԵՐԱՄԻՏ, ած. Տարբեր կարծիքների՝ մտքերի տեր: 
Իսկ անմահներն օլիմպակյաց տարբերամիտ չեն այժմ արդեն 
(էջ 53): 

ՏԵՆՉԱԲՈՐԲՈՔ, ած., մկբ. Տենչանքից բորբոքված: Իսկ 
առյուծն էլ տենչաբորբոք դուրս է ցատկում ցանկապատից 
(էջ 108): 

ՏԻԳԱԿՈԹ, գ. Տեգի կոթ: Վրա վազեց Հեկտորն հզոր և սու-
սերով զարկեց ուժգին Մեծ Այասի պիրկ, հացենի տիգակոթին և 
ջախջախոց (էջ 306): 

ՏՈՍԱԽԱԿԵՐՏ, ած. Տոսախի փայտից պատրաստված: 
Տե՛ս ՋՈՐԵՀԱՐՄԱՐ-ի օրինակը: 

ՓԱՌԱԾԻՆ, ած. Փառք ծնող, փառքի արժանացնող. որ-
տեղ կարելի էր փառք վաստակել: Ինչու՞ եք դուք այդքան 
տխուր …. նրա՞ համար, որ փառածին մարտում երկար չքնե-
ցիք (էջ 170): 

ՓԱՌԱՇՆՈՐՀ, ած. Փառք շնորհող՝ բերող՝ տվող, փառա-
մատույց: Խուսափում է փառաշնորհ մարտում դուրս գալ նրա 
հանդեպ (էջ 147): 

ՓԱՐԹԱՄԱՃՈԽ, ած. Փարթամ և ճոխ: Հանեց, գցեց հոր 
հատակին իր ծածկույթը փարթամաճոխ, որը նա ինքն էր 
պատրաստել իր մատներով գերահրաշ (էջ 168): 

ՓՈԿԱՀԱՆ, ած. Կաշուց փոկ հանող, կաշին փոկաձև 
շերտատող: Տիքևոսն էր դա ստեղծել, փոկահանը այն հմտա-
գույն…. (էջ 150): 

ՔԱՂՑՐԱՆՈՒՇԻԿ, ած., (փղքշ.): Քաղցրանուշ-ի: Արտա-
կարգ քաղցր ու հաճելի: Զևսն էր միայն այնտեղ արթուն և քուն 
չուներ քաղցրանուշիկ…. (էջ 52): 

ՔԱՋԱՄԱՐՏԵԼ, չբ. Քաջաբար՝ քաջի նման մարտել՝ 
մարտնչել՝ կռվել՝ պատերազմել: ….Պետք չի ճքռեր բազմա-
պատկել, պետք է միայն քաջամարտել (էջ 319): 

ՔԱՌԱԲԱՇ, ած. Չորս բաշ ունեցող՝ բաշով: Գլխին կար-
դակն էր ծածանվում փայլակնացայտ և քառաբաշ.… (էջ 415): 

ՔԱՌԱՃԱՐՄԱՆԴ, ած. Չորս ճարմանդ ունեցող: Գլխին 
դրեց սաղավարտը քառաճարմանդ ու ոսկեկուռ (էջ 125): 

ՔՐՔՄԱՀԱԳՈՒՍՏ, ած. Քրքումի գույն ունեցող՝ գույնով, 
քրքմազգեստ: Եվ շողշողաց ծովի վրա առավոտը քրքմահա-
գուստ…. (էջ 427): 

ՕՐՀԱՍԱԲԱՐ, մկբ. Օրհասին՝ վախճանին՝ մահվան հաս-
նելով: ….Այդ ասելիս մահը գրկեց օրհասաբար, հոգին թռավ 
նրա բերնից .… (էջ 419): 

